
ᑐᕌᖅᑎᑕᖅ: ᔪᔾᔨ ᖁᓚᐅᑦ 

  ᒪᓕᒐᓕᐅᕐᕕᖕᒧᑦ ᐅᖃᖅᑎ 

 

ᐅᖃᖅᑎ ᖁᓚᐅᖕᒧᑦ: 

 

ᖁᕕᐊᓱᒃᑐᖓ ᒪᓕᒐᓕᐅᕐᕕᖕᒧᑦ ᑐᓂᓯᔪᓐᓇᕋᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑎᓪᓗᖓ.  ᐅᓂᒃᑳᑦ ᐃᓗᓕᖃᕐᓂᐊᖅᑐᑦ ᐊᐃᕐᕆᓕ 1, 2016-ᒥᑦ ᒫᔾᔨ 31, 

2017−ᒧᑦ ᑎᑭᓪᓗᒍ. 

ᑲᒥᓴᓇᐅᑉᐅᖃᐅᓯᒃᓴᖏᑦ 

 

ᔭᓄᐊᕆ 1, 2017 ᐅᓪᓗᖓ ᓇᓕᖅᑯᑉᐸᑦ ᐊᕙᑎᓂᒃ ᐅᑭᐅᖃᓕᕐᓂᐊᖅᑐᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ.  2017 ᐊᕐᕌᒍᐊ ᐊᑐᓕᖅᑎᓪᓗᒍ ᐊᕐᕌᒍᓂᒃ ᐊᕙᑎᓂᒃ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓂᕋ (ᑕᐃᒪᓐᓇ ᑕᐃᔭᐅᖃᑦᑕᓚᐅᖅᓯᒪᖕᒪᑦ).  ᐅᓪᓗᒥ ᓄᓇᕐᔪᐊᖅ 

ᐊᓯᔾᔨᖅᓯᒪᑦᑎᐊᓕᖅᑐᖅ ᑕᑯᓐᓇᕈᑦᑎᒍᑦ 1997−ᖑᓚᐅᖅᓯᒪᔪᖅ.  ᓅᕙ ᓯᑰᓯᐊᒥ ᑲᒥᓴᓇᐅᖃᑎᒍ, ᑳᑐᕆᓐ ᑕᓕ, ᓄᑕᐅᓂᖅᐹᓂ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂ ᐃᒪᐃᓕᓚᐅᖅᓯᒪᔪᖅ:  

 

24 ᐊᕐᕌᒎᓚᐅᖅᑐᖅ ᓄᓇᕐᔪᐊᖅ ᐊᔾᔨᒋᓐᖏᑕᓪᓛᓘᓚᐅᖅᓯᒪᔪᖅ.  1993−ᖑᑎᓪᓗᒍ, 130−ᖏᓐᓇᕐᓂᒃ ᖃᕆᓴᐅᔭᒃᑯᑦ 

ᐃᑭᐊᖅᑭᕕᒃᑰᖅᑎᑦᑎᓯᒪᔪᖃᓚᐅᖅᓯᒪᔪᖅ.  ᐅᓪᓗᒥᐅᓕᖅᑐᖅ 1 ᐱᓕᐊᖑᓕᖅᑐᑦ.  ᒎᒐᓪ 1998−ᖑᓕᖅᑎᓪᓗᒍ ᑭᓯᐊᓂ 

ᓴᖅᑭᑕᐅᓚᐅᖅᓯᒪᔪᖅ, ᐊᒻᒪ ᕙᐃᔅᐳᒃ (Facebook) ᓴᖅᑭᑕᐅᓚᐅᖅᓯᒪᓐᖏᑦᑐᖅ ᑭᓯᐊᓂ 2004−ᖑᓕᖅᑎᓪᓗᒍ.  

ᑕᐃᒪᐃᑦᑐᕈᔪᐃᑦ ᐃᓱᒪᒋᔭᐅᑐᐃᓐᓇᓚᐅᖅᓯᒪᔪᑦ ᖃᐅᔨᒪᔪᕐᔪᐊᖑᓂᕋᖅᑕᐅᔪᓄᑦ ᐊᒻᒪ ᓯᓐᓇᒃᑑᒪᑲᑕᑐᐃᓐᓇᖅᑐᓄᑦ. 

 

ᑕᐃᒃᑯᐊ ᐃᖅᑲᓇᐃᔭᖅᐸᓪᓕᐊᓕᑕᐃᓐᓇᖅᑐᑦ ᐅᓪᓗᒥ ᓇᕿᑦᑕᐅᑎᓂᒃ ᑕᑯᓚᐅᖅᓯᒪᓐᖏᑦᑐᑦ, ᐊᒻᒪ ᑎᑎᖅᑲᒃᑯᕕᒃᑎᒍᑦ ᑎᑎᖅᑲᓂᒃ 

ᐊᐅᓪᓚᖅᑎᑦᑎᓂᖅ ᐃᓱᒪᓇᕈᓐᓃᖅᑐᖅ.  ᐊᑖᑕᑦᑎᐊᕗᑦ ᐊᖏᖃᑎᒌᒃᑳᖓᒥᒃ ᑎᒎᑎᑐᐃᓐᓇᖅᖢᑎᒃ ᐃᓱᒪᓕᐅᕈᑎᖃᖅᐸᓚᐅᖅᓯᒪᔪᑦ.  

ᐅᕙᖓᓗ ᐅᑭᐅᖃᑎᒃᑲᓗ ᐊᖏᖃᑎᒌᖕᓂᖃᖅᐸᓚᐅᖅᑐᒍᑦ ᐊᑎᓕᐅᖅᖢ.  ᐅᓪᓗᒥᐅᓕᖅᑐᖅ ᐱᓕᕆᖃᑦᑕᓯᕗᑦ ᖃᕆᓴᐅᔭᒃᑯᑦ.  

ᐅᓪᓗᒥ ᓱᕈᓰᑦ ᑎᑎᕋᕆᐅᖅᓴᖅᑎᑕᐅᔪᓐᓃᖅᑐᑦ.  ᐅᓪᓗᒥ ᓱᕈᓰᑦ ᐃᓕᓐᓂᐊᓕᓵᕋᓗᐊᖅᖢᑎᒃ ᖃᕆᓴᐅᔭᐅᑉ ᑎᑎᕋᐅᑎᖏᓐᓂᒃ 

ᖃᐅᔨᒪᕚᒌᖃᑦᑕᓕᖅᑐᑦ ᐊᒻᒪ ᐃᑭᐊᖅᑭᕕᖕᓂᒃ ᐊᑐᖅᖢᑎᒃ ᑎᑭᓴᐃᕙᓕᖅᖢᑎᒃ.  ᓄᓇᕗᒻᒥᓘᓐᓃᑦ, ᖃᕆᓴᐅᔭᒃᑰᕈᑏᑦ ᓴᓐᖏᓂᖏᑦ 

ᒥᑭᓐᓂᖅᓴᐅᒐᓗᐊᖅᑎᓪᓗᒋᑦ ᐊᒻᒪ ᑲᓇᑕᒥ ᓱᒃᑲᐃᓐᓂᖅᓴᐅᒐᓗᐊᖅᑎᓪᓗᒋᑦ, ᓱᓕ ᖃᕆᓴᐅᔭᕐᓂᒃ ᐊᑐᖅᑐᒻᒪᕆᐊᓘᔪᒍᑦ ᐊᒻᒪ 

ᖃᕆᓴᐅᔭᐃᑦ ᐊᖅᑯᑭᑎᒋᓪᓗᒋᑦ ᑐᓴᐅᒪᖃᑎᒌᒍᓐᓇᖅᑐᒍᑦ ᓄᓇᖅᑲᑎᒌᖑᓪᓗᑕ ᐊᒻᒪ ᓄᓇᕐᔪᐊᕐᒧᑦ ᐱᑐᒃᓯᒪᓪᓗᑕ.  ᐊᕐᕌᒍᑦ ᐊᕙᑎᑦ 

ᑭᓱᓗᒃᑖᑦ ᐅᐊᔭᓅᖅᑐᑦ ᐊᓯᔾᔨᖅᑐᑦ, ᑕᒪᒃᑯᐊᓗ ᐊᑐᕈᓐᓇᖅᓯᓪᓗᑎᒃᑯᑦ, ᐊᒻᒪ ᐃᓄᐃᑦ ᐃᓱᒪᔾᔪᓯᖏᑦ ᑐᓴᐅᒪᔾᔪᑎᓪᓗ 

ᐊᓯᔾᔨᖃᑕᐅᓪᓗᑎᒃ.  ᑕᐃᓐᓇ ᐱᖁᔭᕐᔪᐊᖅ ᐊᑐᓕᓵᓚᐅᖅᑎᓪᓗᒍ, ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ 

ᐱᓕᕆᐊᕆᔭᐅᓪᓗᐊᑕᓚᐅᖅᓯᒪᔪᖅ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓂ.  

ᑐᓴᐅᒪᔾᔪᑎᓕᕆᔾᔪᑏᑦ ᐅᓄᖅᓯᕙᓪᓕᐊᓕᖅᑎᓪᓗᒋᑦ ᐅᐊᔭᓅᖅᑐᓪᓗ ᐱᑐᐃᓐᓇᐅᔪᓐᓃᖅᐸᓪᓕᐊᑎᓪᓗᒋᑦ, ᐃᒻᒥᒨᖓᔪᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ ᓵᑉᐸᓪᓕᐊᓕᓚᐅᖅᓯᒪᔪᖅ ᐊᒻᒪ ᐱᓕᕆᐊᕆᔭᐅᓪᓗᐊᑕᓕᖅᖢᑎᒃ ᑲᓇᑕᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᓄᑦ.  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ ᖃᐅᑕᒫᖅᓯᐅᑎᑐᐃᓐᓇᐅᓕᖅᑐᖅ ᐊᒻᒪ 

ᑭᖑᓪᓕᐅᑎᑕᐅᓕᖅᖢᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᐊᕐᕌᒍᓂ ᐊᓂᒍᓵᓚᐅᖅᑐᓂ ᐅᑎᖅᑕ:ᕋᐅᔭᓕᕐᒥᔪᒍᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ 

ᑕᒪᓐᓇ ᓯᕗᓪᓕᐅᔾᔭᐅᒃᑲᓐᓂᓕᕆᓪᓗᓂ.  ᑕᖅᑲᒃᑯᐊ ᐃᓱᒫᓘᑎᖃᐃᓐᓇᕋᓗᐊᖅᑎᓪᓗᒋᑦ ᖃᓄᖅ ᒐᕙᒪᒃᑯᑦ ᐃᒻᒥᒨᖓᔪᓂᒃ 

ᓴᐳᒻᒥᐅᓯᖅᓯᓯᒪᑦᑎᐊᕐᓂᐊᕐᒪᖔᖏᓐᓂᒃ ᐊᒻᒪ ᐃᒻᒥᒨᖓᔪᑦ ᑲᑎᖅᓱᖅᑕᐅᕙᒃᑐᑦ ᐱᔾᔪᑎᒋᓪᓗᒋᑦ, ᐊᓯᔾᔨᖅᐸᓪᓕᐊᓂᖅ ᒪᓕᒃᖢᒍ 

ᑐᓴᐅᒪᔾᔪᑏᑦ ᐱᕐᔪᐊᖑᕙᓪᓕᐊᔪᑦ ᐊᒻᒪ ᑐᒃᓯᕌᕆᔭᐅᕙᓪᓕᐊᑐᐃᓐᓇᖅᖢᑎᒃ ᑕᖅᑲᒃᑯᓄᖓ ᐃᓄᖕᓄᑦ, ᐊᒻᒪ ᒐᕙᒪᒃᑯᑦ 

ᓴᖅᑭᔮᕐᓂᖅᓴᐅᖁᔭᐅᓕᖅᖢᑎᒃ ᐊᑐᐃᓐᓇᐅᓂᖅᓴᐅᓗᑎᒡᓗ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐱᔪᓐᓇᐅᑦ.  ᐊᑕᐅᓯᖅ 

ᓇᓗᓇᓐᖏᑦᑐᖅ.  ᐱᖁᔭᕐᔪᐊᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒨᖓᔪᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐊᑐᖅᑐᑦ 

ᐱᑉᔪᐊᖑᕙᓪᓕᐊᖏᓐᓇᑐᐃᓐᓇᖅᐳᖅ ᓄᓇᕐᔪᐊᖅ ᐊᓯᔾᔨᖅᐸᓪᓕᐊᑎᓪᓗᒍ, ᐊᒻᒪ 1997−ᒥ ᑕᐃᒪᐃᑦᑐᓂᒃ ᑕᑯᓛᕐᓂᐊᕐᓂᑦᑎᓐᓂᒃ 

ᐃᓱᒪᓇᓚᐅᖅᓯᒪᓐᖏᑦᑐᖅ.   

 

 



 

 

 

 

 

 

 

 

ᑕᒪᑐᒪᓂ ᐊᕐᕌᒍᒥ ᑎᑎᕋᕐᕕᑦᑎᓐᓂ, ᐃᑲᔪᖅᑕᐅᓪᓗᖓ ᒋᐅᕆ ᑎᒃᓴᓐᒧᑦ, ᓴᔅᑳᑦᓱᕚᓐᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓚᐅᖅᓯᒪᔪᒧᑦ, ᓯᕗᓪᓕᖅᐹᑦᑎᐊᕐᒥᒃ ᑲᓐᖑᓇᖅᑐᓕᕆᓂᕐᒧᑦ ᑕᒻᒪᖅᓯᒪᔪᖅᓯᐅᓚᐅᖅᑐᒍᑦ 

ᐱᖁᔭᕐᔪᐊᖅ ᐊᑐᖅᖢᒍ.  ᑕᒪᓐᓇ ᑕᒻᒪᖅᓯᒪᔪᖅᓯᐅᕐᓂᖅ ᐱᒋᐊᓚᐅᖅᑕᕗᑦ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ, ᐃᒻᒥᒃᑰᖅᑐᑦ ᑲᒪᔨᓄᑦ ᐊᒻᒪ ᐊᓯᖏᓐᓄᑦ ᑎᒥᐅᔪᓄᑦ ᑲᑎᒪᔨᕋᓛᓄᑦ ᑎᑭᔭᐅᓪᓗᖓ, ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ, ᑎᒥᓐᖑᖅᑎᓯᒪᔭᖏᓐᓂᒃ ᐅᕝᕙᓘᓐᓃᑦ ᐅᑭᐅᖅᑕᖅᑐᒥ ᑯᐊᐳᕇᓴᓂᒃ ᑕᒻᒪᖅᓯᒪᔪᖅᓯᐅᓯᒋᐊᓚᐅᖅᑐᒍᑦ 

ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ 2014/2015 ᐊᕐᕌᒍᑕᒫ*ᓯᐅᑏᑦ ᐅᓂᒃᑳᓕᐊᕕᓂᕗᑦ ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ.  ᕿᑭᖅᑕᓂ 

ᐋᓐᓂᐊᕕᒃ ᓂᕈᐊᓚᐅᖅᓯᒪᔭᕋ ᑕᒪᑐᒪᓂ ᑕᒻᒪᖅᓯᒪᔪᖅᓯᐅᕐᓂᕐᒥᒃ, ᐋᓐᓂᐊᕕᒃ ᑲᑎᖅᓱᐃᖃᑦᑕᕐᓂᖓ, ᐊᑐᖃᑦᑕᕐᓂᖓ ᐊᒻᒪ 

ᑐᓴᐅᒪᔾᔪᑎᓂᒃ ᐃᒻᒥᒨᖓᔪᓂᒃ ᐊᒥᓱᒻᒪᕆᖕᓂᒃ ᓴᖅᑭᑦᑎᖃᑦᑕᖅᑎᓪᓗᒋᑦ, ᐊᒻᒪ ᐃᓚᖏᑦ ᐊᒃᓱᐊᓗᒃ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ.  ᕿᑭᖅᑕᓂ ᐋᓐᓂᐊᕕᒃ ᐊᖏᓂᖅᐹᖑᕗᖅ ᓄᓇᕗᒻᒥ ᐋᓐᓂᐊᕕᖕᓂ, ᐊᒻᒪ ᓄᓇᕗᒥᐅᓕᒫᓂᒃ ᐃᓄᖕᓂᒃ 

ᐃᓅᓕᓴᐃᔨᐅᓪᓗᑎᒃ.  ᖃᕆᓴᐅᔭᒃᑰᖅᑐᓂᒃ ᐃᓅᓕᓴᐃᓂᕕᓂᕐᓂᒃ ᐊᑐᖃᑦᑕᕐᒥᔪᑦ, ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᓐᓇ 

ᐊᑐᖅᑕᐅᖁᔭᐅᓕᓚᐅᖅᓯᒪᔪᖅ ᓄᓇᕗᓕᒫᒥ − ᐊᒻᒪ ᓯᕗᓪᓕᐅᓪᓗᓂ ᑕᐃᒪᐃᑦᑐᓂᒃ ᐊᑐᓯᒋᐊᓚᐅᖅᓯᒪᓪᓗᑎᒃ.  ᑕᐃᒪᐃᓐᓂᖓᓄᑦ, 

ᕿᑭᖅᑕᓂ ᐋᓐᓂᐊᕕᖕᒥᒃ ᑕᒻᒪᖅᓯᒪᔪᖅᓯᐅᕈᒪᓕᓚᐅᖅᓯᒪᔪᖓ. 

ᐅᑯᐊ ᐅᓂᒃᑳᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓚᐅᖅᓯᒪᔪᑦ ᐊᒃᑑᐸ 2016−ᒥ, ᐊᒻᒪ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ 

ᓄᕕᐱᕆ 8, 2017−ᒥ.  ᒪᐃ 2017 ᐱᒋᐊᓕᓵᖅᑎᓪᓗᒍ, ᑲᑎᒪᔨᕋᓛᑦ ᓵᖓᓐᓃᓚᐅᖅᓯᒪᔪᖓ, ᑕᐃᑲᓃᖃᑕᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ.  ᐅᓪᓗᓕᒫᖅ ᖃᐅᔨᖃᑦᑕᖅᓯᒪᓚᐅᖅᑕᓐᓂᒃ ᐅᓂᒃᑲᐅᓯᖃᓚᐅᖅᑐᖓ 

(ᐅᖃᐅᓯᕆᒃᑲᓐᓂᕐᓂᐊᖅᑕᒃᑲ ᐅᓇᓂᒃᑲᓐᓂᖅ).  ᑕᒪᓐᓇ ᐊᑐᖅᑎᓪᓗᒍ ᐊᒃᓱᐊᓗᒃ ᐃᑲᔪᕐᓂᖃᓚᐅᖅᓯᒪᔪᖅ, 

ᐊᒃᓱᕉᑎᒋᓚᐅᖅᖢᑎᒃᑯᓪᓗ ᐊᒻᒪ ᓴᓇᕐᕈᑎᓂᒃ ᐊᑐᕆᐊᖃᓚᐅᖅᖢᑕ.  ᐅᓂᒃᑳᓕᐊᒃᑲ ᓇᒧᓐᖓᐅᓂᐊᓕᕐᒪᖔᕐᒥ 

ᖃᐅᔨᔾᔪᑕᐅᓂᐊᖅᑐᒃᓴᐅᕗᑦ ᐱᓕᕆᕝᕕᒃ ᑖᓐᓇ ᓄᓇᕗᒻᒥᐅᑦ ᐃᒻᒥᒨᖓᔪᖁᑎᖏᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

2016-2017 ᐊᕐᕌᒍᐊᓂ ᐊᒃᓱᕉᑎᖃᓪᓚᕆᓚᐅᖅᓯᒪᔪᖓ ᕿᒥᕐᕈᓇᒃᑕᐅᖁᓪᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ, ᑕᐃᒫᑐᐃᓐᓇᖅᑕᐅᖅ ᑎᓕᔭᐅᓯᒪᓪᓗᖓ ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ, ᐃᒻᒥᒃᑰᖅᑐᑦ ᑲᒪᔨᓄᑦ ᐊᒻᒪ ᐊᓯᖏᓐᓄᑦ ᑎᒥᐅᔪᓄᑦ ᑲᑎᒪᔨᕋᓛᓄᑦ.  ᑖᓐᓇ ᐱᖁᔭᕐᔪᐊᖅ 

ᕿᒥᕐᕈᓇᒃᑕᐅᖁᓯᒪᓕᖅᑕᕋ ᐊᕐᕌᒍᒐᓴ̀ᓄᑦ ᐊᒻᒪ ᐊᖏᖃᑎᒋᓚᐅᖅᖢᒋᑦ ᐃᒻᒪᖄ ᑕᐃᒪᐃᑦᑐᓂᒃ ᐅᓂᒃᑳᓕᐅᕈᒪ ᑕᒪᓐᓇ 

ᐱᕙᓪᓕᐊᔾᔪᓯᖅ ᐱᒋᐊᖅᑕᐅᔪᓐᓇᖅᓯᓗᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᐱᔭᕐᓂᓐᖏᑦᑐᒻᒪᕆᐊᓗᒃ ᐊᒻᒪ 

ᐱᔭᕇᖅᑕᐅᔪᓐᓇᖅᓯᓚᐅᓐᖏᖢᓂ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  ᑕᐃᒪᐃᒃᑲᓗᐊᕐᒥᑎᓪᓗᒍ, ᑖᓐᓇ ᐅᓂᒃᑳᖅ 

ᐱᔭᕇᕈᓐᓇᖅᓯᓚᐅᖅᑕᕗᑦ ᐊᒻᒪ ᑐᓐᓂᖅᑯᑕᐅᓯᒪᓕᖅᖢᓂ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᒪᑦ.  ᓂᕆᐅᒃᐳᖓ ᓄᓇᕗᑦ 

ᒐᕙᒪᒃᑯᓐᓂᒃ ᐅᖃᖃᑎᖃᕈᓐᓇᕐᓂᐊᕐᓂᓐᓂ ᑕᐃᒃᑯᐊᓗ ᐊᓯᔾᔨᕆᐊᓖᑦ ᐊᓯᔾᔨᖅᑕᐅᓗᑎᒃ. 

ᒪᓕᒐᓕᐅᖅᑏᑦ ᐊᒻᒪ ᑕᖅᑲᒃᑯᐊ ᒐᕙᒪᒃᑯᓐᓂᒃ 

ᑭᓱᓕᕆᖁᔨᓂᕐᒥᒃ ᐱᒋᐊᖅᑎᑦᑎᔪᓐᓇᓐᖏᑦᑐᑦ 

ᖃᐅᔨᒪᓐᖏᒃᑯᑎᒃ ᖃᓄᐃᓕᐅᕋᓗᐊᕐᒪᖔᖏᓐᓂᒃ; 

ᐃᓱᒪᓕᐅᖃᑕᐅᓂᕐᒥᒃ ᐃᓚᐅᔪᓐᓇᓐᖏᓚᑦ 

ᐃᑲᔪᕈᓐᓇᓐᖏᓚᓪᓗ ᐊᑐᐊᒐᓕᐅᕐᓂᒃᑯᑦ 

ᐱᖁᔭᕐᔪᐊᓕᐅᕐᓂᒃᑯᓪᓗ ᐱᕙᓪᓕᐊᔾᔪᓯᖏᓐᓂᒃ 

ᑕᑯᓐᓇᖅᑎᑕᐅᓐᖏᒃᑯᑎᒃ.  
Professor Donald C. Rowat, ᖃᓄᑎᒋ ᐊᓪᓚᕕᓕᕆᓂᒃᑯᑦ 

ᑲᓐᖑᓇᖅᑑᑎᑦᑎᔭᕆᐊᖃᖅᐱᑕ?? (1965), 31 Can. J. of Econ. and Pol. 
Sci. 479, at p. 480.  
 



ᑕᒪᑐᒪᓂ ᐊᕐᕌᒍᒥ ᐱᕕᖃᑕᐃᓐᓇᕋᒪ ᓄᓇᕐᔪᐊᕐᒥ ᑲᑎᒪᕐᔪᐊᕐᓂᕐᒧᑦ ᐅᐸᒍᑎᔪᓐᓇᖅᓯᓚᐅᖅᑐᖓ, ᑕᐃᔭᐅᓪᓗᓂ “2000 ᐊᕐᕌᒍ 

ᐊᑐᓕᖅᑎᓪᓗᒍ ᓴᖅᑭᔮᕐᓂᖅᓴᐅᓂᖅ”, ᑲᑎᒪᕐᔪᐊᖅᑎᑦᑎᓚᐅᖅᖢᓂ ᑲᓇᑕᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇ ᐋᑐᕚᒥ ᒫᔾᔨᐅᓚᐅᖅᑐᒥ.  

ᑕᒪᑐᒪᓂ ᑲᑎᒪᕐᔪᐊᕐᓂᕐᒥ ᑲᑎᒪᔾᔪᑎᖃᓚᐅᖅᑐᒍᑦ ᓄᓇᕐᔪᐊᕐᒥ ᖃᓄᖅ ᐃᓱᒪᒋᔭᖃᕐᒪᖔᖏᑦ ᐊᒻᒪ ᖃᐅᔨᒪᑎᑕᐅᓂᕐᒥᒃ 

ᐱᔪᓐᓇᐅᑎᖃᕐᓂᕐᒥᒃ, ᖃᓄᐃᑦᑐᓂᒃ ᐃᖅᑲᓇᐃᔮᒃᓴᖃᕐᒪᖔᖏᑦ ᐊᒻᒪ ᓴᖅᑭᔮᑦᑎᐊᕐᓂᖅ ᓄᓇᖃᖅᑳᖅᓯᒪᔪᓪᓗ ᐱᔪᓐᓇᐅᑎᖏᑦ.  

ᐃᓚᐅᖏᓐᓇᕐᒥᔪᖓ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᑎᒪᓂᐅᖃᑦᑕᖅᑐᒥ ᐊᕐᕌᒍᒐᓴᐅᓕᖅᑐᓄᑦ, 

ᑖᒃᑯᐊ ᓵᓐᖓᓗᐊᓐᖑᐊᖃᑦᑕᕐᒪᑕ ᖃᓄᖅ ᑲᓇᑕᒥ ᒐᕙᒪᖃᕐᕖᑦ ᐊᒻᒪ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᖃᓄᖅ 

ᐃᖅᑲᓇᐃᔭᖃᑎᒌᒍᓐᓇᕐᒪᖔᖏᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᑐᕌᖓᔪᑦ ᑐᓴᐅᒪᔾᔪᑏᑦ ᐱᔾᔪᑕᐅᑎᓪᓗᒋᑦ ᐊᒻᒪ 

ᐃᓅᓕᓴᖅᑕᐅᖃᑦᑕᖅᑐᓅᖓᔪᑦ ᐃᒻᒥᒨᖓᔪᖅ ᖃᓄᖅ ᑲᓐᖑᓇᖅᑑᑎᑕᐅᔪᓐᓇᕐᓂᖏᑦ.  ᑭᖑᓪᓕᕐᒥᒃ, ᑲᓇᑕᒥ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓴᓇᐅᑉ ᑐᓐᖓᓱᒃᑎᑦᑎᓂᖓ ᐊᑐᖅᖢᒍ, ᑎᑎᕋᕐᕕᐊᑕ ᐋᖅᑭᒃᓱᖅᓯᒪᔭᖓᓐᓄᑦ ᑲᑎᒪᓂᕐᒧᑦ ᐅᐸᓚᐅᕐᒥᔪᖓ, ᐅᓪᓗᒥᐅᓕᖅᑐᖅ 

“ᐊᖏᕐᓂᖅ” ᐊᒻᒪ ᑲᓐᖑᓇᖅᑑᑎᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ.  ᑕᒪᒃᑯᐊ ᑲᑎᒪᕐᔪᐊᕐᓃᑦ ᑲᑎᒪᓃᓪᓗ ᑐᓴᕈᒥᓇᓚᐅᖅᑐᑦ 

ᖁᕕᐊᓇᖅᖢᑎᒡᓗ.  ᐅᕙᓐᓄᓪᓕ, ᐊᕐᕌᒍᒥ ᓇᓕᐊᑐᐃᓐᓇᕐᓂ ᐱᕐᔪᐊᖑᓂᖅᐹᖑᓲᖅ ᐊᕐᕌᒍᑕᒫᖅ ᑲᑎᖃᑦᑕᕐᓂᖏᑦ ᑲᓇᑕᐅᑉ, 

ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᐅᓪᓗ ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓴᓇᓄ, ᐊᒻᒪ ᑕᒪᓐᓇ ᑲᑎᒪᓂᖅ ᐊᓐᑎᐅᕆᔪᒦᖃᑦᑕᖅᖢᓂ.  

ᐅᖃᐅᓯᖃᖃᑦᑕᖅᑐᒍᑦ ᑲᓇᑕᓕᒫᒥ ᕿᒥᕐᕈᓂᕐᒥᒃ ᐊᒻᒪ ᐊᑐᐃᓐᓇᖃᕐᓂᖅ ᑐᓴᐅᒪᔾᔪᑎᓂᒃ ᑲᓐᖑᓇᖅᑑᑎᑕᐅᔭᕆᐊᓕᓪᓗ, 

ᐅᖃᐅᓯᕆᕙᒃᑭᓪᓗᑎᒃᑯᑦ ᐱᓇᐃᓗᑕᕆᔭᐅᕙᒃᑐᑦ ᒐᕙᒪᒃᑯᑦ ᐊᓯᔾᔨᕌᖓᑕ, ᑕᖅᑲᒃᑯᓄᖓ ᑐᓴᕈᒥᒋᔭᐅᔪᑦ ᓴᖅᑭᑕᐅᓂᖏᑦ, ᒐᕙᒪᒃᑯᑦ 

ᒪᑐᐃᖓᔭᕆᐊᖃᕐᓂᖏᑦ ᐊᒻᒪ ᖃᕆᓴᐅᔭᒃᑰᖅᑎᑕᑦ ᐊᒻᒪ ᖃᐅᔨᓴᐃᓂᖅ.  ᖁᕕᐊᕕᒡᔪᐊᖅᑐᖓ ᑲᒥᓴᓇᐅᖃᑎᒃᑲ 

ᑐᓐᖓᓱᒃᑎᓐᓂᐊᕋᒃᑭᑦ ᓄᓇᕗᒻᒧᑦ, ᐃᖃᓗᖕᓂ ᑲᑎᒪᓛᕋᑦᑕ ᐊᒃᑑᐸ 2017−ᖑᓕᖅᐸᑦ.  ᑕᒪᑐᒪᓂ ᑲᑎᒪᓂᐅᓂᐊᖅᑐᖅ 

ᐸᕐᓇᒃᐸᓪᓕᐊᔭᕗᑦ ᐊᒻᒪ ᓂᕆᐅᒃᐳᖓ ᑲᒥᓴᓇᐅᖃᑎᒃᑲ ᓄᓇᕗᒻᒥᒃ ᑕᑯᖅᑯᑎᓂᐊᕋᒃᑭᑦ. 

ᑕᒪᑐᒪᓂ ᐊᕐᕌᒍᒥ ᖁᕕᐊᓱᓚᐅᕐᒥᔪᖓ ᐊᑎᓕᐅᕆᖃᑕᐅᔪᓐᓇᖅᓯᓚᐅᕋᒪ ᑲᓇᑕᒥ ᐊᑦᑕᓇᔾᔭᐃᖅᓯᓯᒪᓂᐅᑉ ᓄᑖᖑᕆᐊᖅᑕᐅᓂᖓ.  

ᑕᐃᒃᑯᐊ ᑎᑎᖅᑲᑦ ᐱᓕᕆᐊᖑᓚᐅᖅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑦᑕ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒧᑦ, ᐊᒻᒪ ᑎᑎᖅᑲᑦ 

ᐊᑎᓕᐅᖅᑕᐅᓚᐅᖅᖢᑎᒃ ᑲᓇᑕᒥ ᐊᒻᒪ ᐅᑭᐅᖅᑕᖅᑐᒥ ᑲᒥᓴᓇᒋᔭᐅᔪᓕᒫᓄᑦ.  ᑕᐃᒃᑯᐊ ᑎᑎᕋᖅᑕᕗᑦ ᐅᖃᐅᓯᖃᓚᐅᖅᑐᑦ 

ᐊᑕᐅᓯᐅᓐᖏᑦᑐᓂᒃ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒥᒃ ᐱᔾᔪᑎᓕᖕᓂᒃ, ᐃᓚᓕᐅᓪᓗᒋᑦ ᑲᓇᑕᒥ ᐊᒻᒪ ᑲᓇᑕᐅᑉ ᓯᓚᑖᓂ ᑐᓴᐅᒪᔾᔪᑏᑦ 

ᐊᒥᖅᑳᖅᑕᐅᖃᑦᑕᕐᓂᖏᑦ, ᑲᑎᖅᓱᐃᓂᖅ ᐸᐸᑦᑎᓂᕐᓗ ᑐᓴᐅᒪᔾᔪᑎᓂᒃ, ᐱᔭᕐᓂᕐᓂᖅᓴᐅᓕᖅᑎᑕᐅᔭᕆᐊᖃᕐᓂᖓ ᐸᓖᓯᒃᑯᑦ 

ᐊᑐᐃᓐᓇᖃᕈᓐᓇᕐᓂᖏᑦ ᑐᓴᐅᒪᔾᔪᑎᓂᒃ ᐊᒻᒪ ᓴᖅᑭᔮᕐᓂᖅᓴᐅᔭᕆᐊᖃᕐᓂᖏᑦ ᓇᐅᑦᑎᖅᓱᖅᑕᐅᔭᕆᐊᖃᕐᓂᖏᓪᓗ 

ᑎᒥᓐᖑᖅᑎᑕᐅᓯᒪᔪᓂᒃ ᑲᓇᑕᒥ ᐊᑦᑕᓇᔾᔭᐃᖅᓯᓯᒪᓂᕐᒥᒃ ᐱᓕᕆᐊᓖᑦ ᐱᓕᕆᖃᑎᖃᓲᓪᓗ. 

ᑕᒪᑐᒪᓂ ᐊᕐᕌᒍᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓂ ᐱᓕᕆᐊᖑᔪᑦ 25 ᐳᓴᓐᑎᒥᒃ 

ᐅᓄᖅᓯᒋᐊᖅᑐᑦ.  ᓄᓇᕗᒻᒥ ᐱᓕᕆᐊᕗᑦ ᒪᕐᕈᐊᖅᑕᓪᓗᐊᖅ ᐅᓄᖅᓯᒋᐊᖅᓯᒪᔪᑦ ᐊᕐᕌᒍᑦ ᑎᓴᒪᑦ ᖄᖏᖅᓯᒪᔪᓂ.  

ᑖᒃᑯᓇᓂᔅᓴᐃᓐᓇᖅ ᑎᓴᒪᓂ ᐊᕐᕌᒍᓂ ᓄᓇᑦᓯᐊᕐᒥ 130 ᐳᓴᓐᑎᓂᒃ ᐅᓄᖅᓯᒋᐊᖅᓯᒪᔪᑦ.  ᐅᓄᖅᓯᕙᓪᓕᐊᑐᐃᓐᓇᖅᑐᑦ 

ᓱᒃᑲᒃᑎᑉᐸᓪᓕᐊᑐᐃᓐᓇᓚᐅᖅᖢᑎᒡᓗ 2017-2018 ᐊᕐᕌᒍᐊᑕ ᐱᒋᐊᕐᓂᕆᓚᐅᖅᑕᖓᓂ.  ᑕᒪᒃᑯᐊ 

ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐱᓕᕆᐊᒃᓴᑦ ᐊᖑᒻᒪᑎᒡᒐᓕᖅᑐᖓ.  ᑕᐃᒪᐃᓐᓂᖓᓄᑦ, ᕿᒥᕐᕈᓇᖕᓂᕐᓂᒃ 

ᐱᔭᕇᖅᓯᔪᓐᓇᐃᓪᓕᐅᖅᑲᔪᖓ ᒪᓕᒐᖅᑎᒍᑦ 6-ᓄᑦ ᑕᖅᑭᓄᑦ ᐱᔭᕇᕆᐊᓕᖕᓂᒃ ᐊᒻᒪ ᑭᖑᕙᖅᓯᒪᔪᑦ ᐅᓄᖅᓯᕙᓪᓕᐊᑐᐃᓐᓇᖅᖢᑎᒃ 

ᑕᖅᑭᑕᒫᖅ.  ᑲᒥᓴᓇᒧᑦ ᐃᑲᔪᖅᑎᑕᖃᕆᐊᖃᓪᓚᕆᓕᖅᑐᖅ ᖃᐅᔨᓴᖅᑎᐅᓯᓐᓈᖅᑐᒥᒃ, ᐊᒻᒪ ᑕᒪᓐᓇ ᑮᓇᐅᔭᑦ ᐊᑐᕈᒫᕐᓂᐊᖅᑐᓄᑦ 

ᐃᓚᔭᐅᓗᑎᒃ ᒪᓕᒐᖅᑎᒍᑦ ᐱᓕᕆᐊᖑᔭᕆᐊᓖᑦ ᐊᖑᒻᒪᑎᔪᓐᓇᕐᓂᐊᕋᑦᑎᒍᑦ.   

ᒪᑐᓯᓕᕐᓗᖓ, ᖁᔭᓐᓇᒦᕈᒪᔭᕋ ᐃᑲᔪᖅᑎᒐ, ᓖᓴ ᕙᐃᐳᔅ, ᐃᑲᔪᐃᓐᓇᕐᒫᖓ ᐃᑲᔪᖅᓱᐃᓐᓇᕐᒪᖓᓗ.  ᐊᖏᖅᓯᒪᑦᑎᐊᕐᓂᖓᓄᑦ, 

ᐊᒃᓱᕈᐃᓐᓇᕐᓂᖓᓄᑦ ᖁᕕᐊᓱᐃᓐᓇᕐᓂᖓᓄᓪᓗ ᐃᖅᑲᓇᐃᔮᕋ 

ᐱᔭᕐᓂᕐᓂᖅᓴᐅᖅᑰᔨᔪᖅ. ᐱᕙᓪᓕᐊᔾᔪᓰᑦ ᐊᐅᓚᑕᐅᓂᖏᑦ 

ᐱᕐᔪᐊᖑᒐᓗᐊᖅᑎᓪᓗᒋᑦ, ᐊᖓᔪᖅᑲᐅᑏᑦ 

ᐋᖅᑭᒃᓱᐃᕙᒃᐳᑦ ᐱᖅᑯᓯᕐᒥᒃ, ᑕᑎᖃᕈᓐᓇᕐᓂᕐᒥᒃ ᐊᒻᒪ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒥᒃ 

ᐊᐅᓚᑦᑎᑦᑎᐊᕈᑕᐅᕙᖕᒪᑦ.”  

ᐅᖃᐅᓯᐅᓚᐅᖅᑐᑦ ᔨᐊᓪ ᑲᓚᐃᑕᓐᒧᑦ, ᐋᓪᐴᑕᒥ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᐃ 23, 2017−ᖑᑎᓪᓗᒍ. 



 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ ᐊᒻᒪ ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦ − 

ᓇᐃᒡᓕᑎᖅᓯᒪᔪᑦ ᐃᓗᓕᖏᑦ 

 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᒪᕐᕉᖕᓂᒃ 

ᑐᓐᖓᕕᖃᓗᐊᓐᖑᐊᖅᐳᖅ: 

 

 1. ᒐᕙᒪᒃᑯᑦ ᐸᐸᑕᖏᑦ ᑐᓴᐅᒪᔾᔪᑏᑦ ᑕᖅᑲᐅᖓ ᐊᑐᐃᓐᓇᐅᔭᕆᐊᖃᖅᐳᑦ; ᐊᒻᒪ 

 2. ᐃᒻᒥᒨᖓᔪᑦ ᑐᓴᐅᒪᔾᔪᑏᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᖅᐳᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ. 

 

ᑖᒃᑯᐊ ᓇᓗᓇᐃᖅᓯᓯᒪᔪᑦ ᖃᓄᖅ ᑕᖅᑲᒃᑯᐊ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᓂᒃ ᑐᓴᐅᒪᔾᔪᑎᓂᒃ ᐱᔪᓐᓇᕐᒪᖔᖏᑦ, ᐊᒻᒪ 

ᓴᖅᑭᑦᑎᔾᔪᑕᐅᓪᓗᓂ ᒪᓕᒐᓂᒃ ᐊᑐᖅᑐᒃᓴᓂᒃ ᑲᑎᖅᓱᐃᓂᕐᒥᒃ, ᐊᑐᕐᓂᕐᒥᒃ ᓴᖅᑭᑦᑎᓂᕐᒥᒡᓗ ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒃ 

ᑲᑎᖅᓱᖅᑕᕕᓂᕐᓂᒃ ᐊᒻᒪ ᐸᐸᑕᐅᔪᓂᒃ ᓄᓇᕗᒻᒥ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ.  ᑕᒪᓐᓇ ᐊᑐᖅᑐᑦ 43−ᓄᑦ ᐱᓕᕆᕝᕕᖕᓄᑦ, 

ᒐᕙᒪᒃᑯᑦ ᑯᐊᐳᕇᓴᖁᑎᖏᓐᓄᑦ, ᓄᓇᓕᖕᓂ ᐃᒡᓗᓕᕆᓂᕐᒧᑦ ᑎᒥᓐᖑᖅᑎᑕᐅᓯᒪᔪᓄᑦ ᐊᒻᒪ ᐊᓯᖏᓐᓄᑦ ᑎᒥᓐᖑᖅᑎᑕᐅᓯᒪᔪᓄᑦ 

ᓄᓇᕗᑦ ᐃᓗᐊᓂ. 

  

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ 

                                                          

ᐱᖁᔭᕐᔪᐊᑉ ᐃᓗᓕᖏᓐᓃᑦᑐᖅ ᐱᒋᐊᕈᑖᓂ ᐊᒡᒍᐊ 1 ᐱᔾᔪᑎᖃᖅᐳᖅ ᑕᖅᑲᒃᑯᐊ ᐱᔪᓐᓇᐅᑎᖃᕐᓂᖏᓐᓂᒃ ᑐᓴᐅᒪᔾᔪᑎᓂᒃ 

ᑐᒃᓯᕌᖃᕈᓐᓇᕐᓂᕐᒥᒃ ᐊᒻᒪ ᐱᑎᑕᐅᔪᓐᓇᕐᓂᖏᓐᓂᒃ ᒐᕙᒪᒃᑯᑦ ᐸᐸᑕᖏᓐᓂᒃ ᑐᓴᐅᒪᔾᔪᑎᓂᒃ, ᐊᒻᒪ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᕐᓂᒃ 

ᐊᑐᕆᐊᖃᕐᓂᖏᓐᓂᒃ ᑕᐃᒪᐃᑦᑐᓂᒃ ᐱᓇᓱᒃᑎᓪᓗᒋᑦ.  ᑕᒪᓐᓇ ᐱᔪᓐᓇᐅᑎᖃᕐᓂᖅ ᐊᒃᓱᐊᓗᒃ ᐱᕐᔪᐊᖑᕗᖅ, ᒐᕙᒪᒃᑯᑦ 

ᒪᑐᐃᖓᔾᔪᑎᒋᖕᒪᒍ ᓵᑕᒃᓴᐅᖕᒪᑕᓗ ᑐᓴᐅᒪᔾᔪᓂᑎ ᐊᑐᐃᓐᓇᖃᕐᓂᕐᒧᑦ ᒪᓕᒐᖏᑦ ᐱᔾᔪᑎᒋᓪᓗᒋᑦ ᐊᒻᒪ ᐃᖅᑲᖅᑐᐃᕕᒃᑎᑐᑦ 

ᐊᐅᓚᓂᖃᕈᓐᓇᕐᓂᖏᓐᓂᒃ.  ᑕᖅᑲᒃᑯᐊ ᒐᕙᒪᒃᑯᑦ ᐊᐅᓚᓂᖏᓐᓂᒃ ᖃᐅᔨᒍᑎᒃ ᐊᒻᒪ ᖃᓄᖅ ᐃᖅᑲᓇᐃᔭᖃᑦᑲᕐᒪᖔᖏᓐᓂᒃ 

ᖃᐅᔨᒍᑎᒃ, ᒐᕙᒪᒃᑯᓐᓂ ᐃᓚᐅᖃᑕᐅᔪᓐᓇᖅᓯᓂᐊᖅᑐᑦ ᐊᒻᒪ ᓵᑕᑲᒃᓴᓐᖑᖅᑎᑦᑎᔪᓐᓇᖅᖢᑎᒃ ᒐᕙᒪᒃᑯᓐᓂᒃ ᐊᒻᒪ ᒐᕙᒪᒃᑯᓐᓄᑦ 

ᑎᒥᓐᖑᖅᑎᓯᒪᔭᖏᓐᓂᒃ.  ᒐᕙᒪᒃᑯᑦ ᑎᑎᖅᑲᖁᑎᖏᓐᓂᒃ ᐊᑐᐃᓐᓇᖃᕐᓂᕐᒧᑦ ᐱᔪᓐᓇᐅᑎ ᑕᐃᒪᐃᓪᓚᕆᒍᓐᓇᓐᖏᑦᑐᖅ.  ᐃᓚᖏᑦ 

ᑕᒪᑐᒧᖓ ᐃᓚᐅᑎᑕᐅᔪᓐᓇᓐᖏᑦᑐᑦ ᐊᒻᒪ ᐱᖁᔭᕐᔪᐊᖅᑎᒍᑦ ᐃᓚᐅᑎᑕᐅᔪᓐᓇᓐᖏᑦᑐᑦ ᓇᓗᓇᐃᖅᑕᐅᑦᑎᐊᖅᓯᒪᓪᓗᑎᒃ. ᑕᐃᒃᑯ 

ᐃᓚᐅᑎᑕᐅᔪᓐᓇᓐᖏᑦᑐᑦ ᐋᖅᑭᒃᑕᐅᓯᒪᕗᑦ ᐃᓅᑉ ᐱᔪᓐᓇᐅᑖ ᓴᐳᒻᒥᐅᓯᖅᑕᐅᓯᒪᔪᓐᓇᕐᓂᐊᕐᒪᑦ ᐊᒻᒪ ᐱᓯᓂᓯᐅᔪᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᓐᓂᒃ.  ᐃᓚᐅᑎᑕᐅᔪᓐᓇᓐᖏᑦᑐᑦ ᐋᖅᑭᒃᑕᐅᓯᒪᕙᒃᑭᕗᑦ ᒥᓂᔅᑕᐃᑦ ᐊᒻᒪ 

ᐃᖅᑲᓇᐃᔭᖅᑎᖏᑦ ᒪᑐᐃᖓᑦᑎᐊᕐᓗᑎᒃ ᐅᖃᖃᑎᖃᕈᓐᓇᕐᓂᐊᕐᒪᑕ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᑐᐊᒐᕐᓂᒃ ᐊᒻᒪ ᖃᓄᖅ ᑕᒪᒃᑯᐊ 

ᐱᓕᕆᐊᕆᔭᐅᖃᑦᑕᕐᓂᐊᕐᒪᑕ. 



 

ᑐᓴᐅᒪᔾᔪᑎᓂᒃ ᑐᒃᓯᕌᖃᕐᓂᐊᕐᓗᓂ ᑎᑎᖅᑲᑎᒎᕆᐊᓕᒃ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓄᑦ ᑐᒃᓯᕋᕐᕕᐅᔪᒧᑦ ᐊᐅᓪᓚᖅᑎᑕᐅᓗᑎᒃ.  

ᑐᓴᐅᒪᔾᔪᑎᓂᒃ ᑐᒃᓯᕋᐅᑦ ᐱᔭᐅᒃᐸᑦ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᓯᕗᓪᓕᕐᒥᒃ ᓇᓗᓇᐃᖅᓯᖅᑳᕆᐊᓖᑦ ᑎᑎᖅᑲᖁᑎᓕᒫᓂᒃ 

ᑐᒃᓯᕌᕆᔭᐅᔪᓂᒃ, ᑖᒃᑯᐊᓗ ᐊᑐᓂ ᖃᐅᔨᓴᕐᓗᓂᒋᑦ ᐊᒻᒪ ᓇᓗᓇᐃᖅᓯᓗᑎᒃ ᑎᑎᖅᑲᑦ ᐃᓗᓕᖏᑦ ᓇᓕᐊᒃ ᓴᖅᑭᑕᐅᔪᓐᓇᕐᒪᖔᖏᑦ 

ᐊᒻᒪ ᐊᑐᓐᖏᑦᑑᔪᓐᓇᕐᒪᖔᖓ ᐱᔭᒃᓴᖅᑖᕆᔭᐅᓯᒪᔪᒃᑯᓪᓘᓐᓃᑦ ᐊᑐᓐᖏᑦᑑᔪᓐᓇᕐᒪᖔᖓ.  ᑕᒪᓐᓇ ᐃᒡᓗᕙᑐᐃᓐᓇᕆᐊᖃᕐᓂᖓᓄᑦ 

ᐃᓛᓐᓂᒃᑯᑦ ᐱᔭᕐᓂᖃᑦᑕᓐᖏᑐᖅ.  ᑭᐅᔾᔪᑖ ᑐᒃᓯᕋᓚᐅᖅᑐᒧᐊᖅᑕᐅᔭᕆᐊᓕᒃ ᐅᓪᓗᑦ 30 ᑐᖔᓂ.  ᑐᒃᓯᕌᖃᓚᐅᖅᑐᖅ ᒐᕙᒪᒃᑯᑦ 

ᑎᒥᖁᑖᑕ ᑭᒡᒍᑎᖏᓐᓂᒃ ᐱᐅᒃᓴᓐᖏᑉᐸᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ ᑭᒡᒍᑕᐅᓚᐅᖅᑐᒥᒃ 

ᕿᒥᕐᕈᓇᖁᔨᔪᓐᓇᖅᑐᖅ.  ᑕᒪᑐᒪ ᐱᕙᓪᓕᐊᔾᔪᓯᓕᒫᖏᑦ ᓇᓗᓇᐃᖅᑕᐅᓯᒪᔪᖅ ᒪᒃᐱᖅᑐᒐᖅ 10−ᒥ. 

 

 

ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᑦ 

                                                                                              

ᐱᖁᔭᕐᔪᐊᑉ ᐃᓗᐊᓃᑦᑐᖅ ᐊᒡᒍᐊ II ᐊᑐᐃᓐᓇᕈᐃᓯᒪᕗᖅ ᒪᓕᒐᓂᒃ ᐊᑐᖅᑐᓂᖅ ᖃᖓ ᐊᒻᒪ ᖃᓄᖅ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦ ᑲᑎᖅᓱᐃᔪᓐᓇᕐᒪᖔᖏᑦ ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒃ, ᑭᓱᓄᑦ ᑕᒪᒃᑯᐊ ᑐᓴᐅᒪᔾᔪᑏᑦ 

ᑲᑎᑕᐅᓯᒪᓕᖅᑎᓪᓗᒋᑦ ᐊᑐᕈᓐᓇᕐᒪᖔᖏᑦ, ᑭᓱᓄᑦ ᐊᑐᖅᑕᐅᔪᓐᓇᕐᒪᖔᖏᑦ ᐊᒻᒪ ᖃᓄᐃᑦᑐᖃᖅᑎᓪᓗᒍ ᑐᓴᐅᒪᔾᔪᑏᑦ 

ᓴᖅᑭᑕᐅᔪᓐᓇᕐᒪᖔᖏᑦ ᐊᓯᖏᓐᓄᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ ᐅᕝᕙᓘᓐᓃᑦ ᑕᖅᑲᐅᖓ.  ᐅᖃᖅᓯᒪᔪᖅᑕᓕᒃ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᓕᒫᖏᑦ ᐸᓐᖓᐃᖅᓯᓯᒪᑦᑎᐊᕆᐊᖃᕐᓗᑎᒃ ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒃ ᐸᐸᑕᒥᖕᓂᒃ ᐊᒻᒪ ᐃᒻᒥᒨᖓᔪᑦ 

ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᖃᑦᑕᕐᓗᑎᒃ ᑕᐃᒃᑯᓄᖓ ᑭᓯᐊᓂ ᑕᐃᒪᐃᑦᑐᓂᒃ ᐱᓯᒪᔭᕆᐊᖃᖅᑐᓄᑦ ᐃᖅᑲᓇᐃᔮᖓ 

ᑲᔪᓯᑦᑎᐊᖁᓪᓗᒍ. 

 

ᑕᒪᓐᓇ ᐱᖁᔭᕐᔪᐊᓂ ᐊᒡᒍᐊᓃᑦᑐᖅ ᐊᑐᕐᓗᒍ ᐃᓄᐃᑦ ᐃᒻᒥᒨᖓᔪᖁᑎᒥᖕᓂᒃ ᑐᓴᐅᒪᔾᔪᑎᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ 

ᐸᐸᑕᖏᓐᓂᒃ ᑕᒻᒪᖅᓯᒪᔪᓂᒃ ᐋᖅᑭᒋᐊᖅᓯᖁᔨᔪᓐᓇᖅᑐᑦ. 

 

ᐊᒻᒪ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᖃᐅᔨᒪᒃᐸᑕ ᐅᕝᕙᓘᓐᓃᑦ ᐱᔾᔪᑎᖃᕐᓗᑎᒃ ᐅᒃᐱᕆᔭᖃᖅᐸᑕ ᐃᒻᒥᒨᖓᔪᑦ ᒪᓕᒐᖓᓂᒃ 

ᓯᖁᒥᑦᑎᔪᖃᕐᓂᕐᒥᒃ ᐊᐅᓚᑕᒥᑕ ᐃᓗᐊᓃᑦᑐᒥᒃ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᓯᖁᒥᑦᑎᓂᐅᔪᒥᒃ ᐅᖃᐅᓯᖃᕆᐊᓕᒃ ᑕᐃᔅᓱᒧᖓ 

ᐃᒻᒥᒨᖓᔪᑦ ᑐᓴᐅᒪᔾᔪᑎᓕᒃ, ᐊᒻᒪ ᐅᖃᐅᔾᔭᐅᓗᓂ ᑕᒻᒪᖅᖢᑎᒃ ᓴᖅᑭᑦᑎᓚᐅᕐᓂᕐᒥᓂᒃ ᐊᒻᒪ ᑐᓴᖅᑎᑕᐅᔭᕆᐊᖃᖅᖢᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ. 

 

 

 

 

 

 

 

 

 

 

 

 

 

 

 

 

 

 



ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᐅᑉ ᐱᕙᓪᓕᐊᔾᔪᓯᖏᑦ 

 

 

 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔭᒃᓴᖅᑖᖏᑦ 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᓴᖅᑭᑕᐅᓚᐅᖅᓯᒪᔪᖅ ᐊᑐᖅᖢᒍ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖁᑎᒋᔭᐅᔪᖅ ᓄᓇᑦᓯᐊᕐᒥ 1997−ᖑᑎᓪᓗᒍ, ᓄᓇᕗᑦ 

ᐊᕗᑎᓚᐅᖅᑎᓐᓇᒍ.  ᑖᓐᓇ ᐱᖁᔭᕐᔪᐊᖅ ᓄᓇᕗᒻᒧᑦ ᐱᔭᐅᓚᐅᖅᓯᒪᔪᖅ ᐊᕗᑎᕝᕕᐊᑕ ᐅᓪᓗᐊᓂ 1999−ᒥ.  

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓄᓇᕗᑦ ᑲᒥᓴᓇᖓᓐᓄᑦ ᑎᒃᑯᐊᖅᑕᐅᓚᐅᖅᓯᒪᔪᖅ ᒪᓕᒃᖢᒍ 

ᒪᓕᒐᓕᐅᖅᑏᑦ ᐊᑐᓕᖁᔭᓕᐊᖓ, ᐊᒻᒪ ᑕᓪᓕᒪᓄᑦ ᐊᕐᕌᒍᓄᑦ ᐃᓕᓯᒪᓚᐅᖅᖢᓂ.  ᒫᓐᓇ ᑕᒪᓐᓇ ᐃᖅᑲᓇᐃᔮᖅ ᑎᒍᒥᐊᖅᑕᐅᔪᖅ 

ᐃᓚᐃᓐ ᑮᓇᓐ ᐸᓐᔅᒧᑦ, ᐃᓕᓯᒪᕕᐊᓗ ᐃᓱᓕᓐᓂᐊᖅᖢᓂ ᐊᒃᑑᐸ 2020−ᒥ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦᑕ ᐃᓚᖏᑦ ᐅᖃᖅᓯᒪᔪᑦ ᐃᒻᒥᒃᑰᕐᓗᓂ 

ᓇᐅᑦᑎᖅᓱᖅᑎᐅᓂᐊᕐᓗᓂ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᒃ, ᐊᑐᖅᑕᐅᓂᐊᖅᑎᓪᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ 

ᐃᒻᒥᒨᖓᔪᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ.  ᐃᒻᒥᓂᕿᔪᓐᓇᕐᓂᖅ ᐊᒃᓱᐊᓗᒃ ᐱᕐᔪᐊᖑᔪᖅ, ᑖᓐᓇ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᑐᐃᖓᓗᓂ ᒐᕙᒪᒃᑯᓐᓂᒃ ᓱᑰᕈᓐᓇᕐᓂᐊᕐᒪᑦ, ᑕᐃᒪᐃᑦᑕᕆᐊᖃᕈᓂ, 

ᐊᓂᑕᐅᑐᐃᓐᓇᕆᐊᖃᕐᓂᕐᒥᒃ ᐃᓱᒫᓘᑎᖃᓐᖏᓪᓗᓂ.  

 

ᑭᓇᑐᐃᓐᓇᖅ ᑐᓴᐅᒪᔾᔪᑎᓂᒃ ᑐᒃᓯᕌᖃᖅᐸᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᑦ, ᐊᒻᒪ ᑭᒡᒍᑎᖏᓐᓂᒃ ᐱᐅᒃᓴᓐᖏᒃᑯᓂ, 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᑎᓕᓯᔪᓐᓇᖅᑐᖅ ᕿᒥᕐᕈᖁᔨᓗᓂ.  ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓘᓐᓇᖏᓐᓂᒃ ᕿᒡᒍᑎᒋᔭᐅᔪᕕᓂᕐᓂᒃ ᕿᒥᕐᕈᔪᓐᓇᖅᑐᖅ, ᐊᒻᒪ ᑐᓐᖓᕕᒋᓗᒋᑦ 

ᐅᖃᐅᓯᐅᓚᐅᖅᑐᑦ ᑐᒃᓯᕌᓕᖕᒧᑦ ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓄᑦ, ᐅᓂᒃᑳᓕᐅᕐᓂᐊᖅᐳᖅ ᐊᒻᒪ ᐊᑐᓕᖁᔭᓕᐅᕐᓗᓂ.  

ᑐᑦᓯᕌᓕᒃ ᑐᓴᐅᒪᔾᔪᑎᓂᒃ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᓐᓂᒃ ᐱᔪᒪᕗᖅ

ᒐᕙᒪᒃᑯᑦ ᑎᒥᓐᖑᑎᓯᒪᔭᖓ ᑭᐅᑦᑎᐊᖅᐸᑦ 

ᐅᓪᓗᑦ 30 ᑐᖔᓂ, ᐱᕙᓪᓕᐊᔾᔪᓯᖅ 

ᐃᓱᓕᑉᐳᖅ

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ 

ᐱᐅᒋᔭᐅᓐᖏᑦᑐᒥᒃ ᑭᐅᒃᐸᑕ ᐅᓪᓗᑦ 30 

ᑐᖔᓂ, ᑐᒃᓯᕌᓕᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 

ᑭᒡᒍᑎᓂᒃ ᕿᒥᕐᕈᖁᔪᓐᓇᖅᐹ

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᒪᑐᒥᖓ 

ᐱᓗᐊᔮᓐᖏᓪᓗᓂ ᐋᖅᑭᒃᓯᓇᓱᒍᓐᓇᖅᐳᖅ

ᐱᓕᕆᐊᖑᔪᖅ ᐱᓗᐊᔮᓐᖏᓪᓗᓂ 

ᐋᖅᑭᒃᑕᐅᔪᓐᓇᓐᖏᑉᐸᑦ, 

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᕿᒥᕐᕈᓇᒃᓯᓕᖅᐳᖅ

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᑎᑎᖅᖅᑲᑎᒍᑦ ᐅᓂᒃᑳᓕᐅᕈᓂ 

ᐊᑐᓕᖁᔭᕐᓂᒃ ᐃᓗᓕᖃᐅᖅᑎᑉᐹ

ᒐᕙᒪᒃᑯᑦ ᑎᒥᖁᑖ ᐅᓪᓗᓄᑦ 30−ᓄᑦ 

ᐱᕕᖃᖅᐳᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ 

ᐊᑐᓕᖁᔭᖏᓐᓂᒃ ᐱᔪᓐᓇᕐᓂᕐᒥᒃ, 

ᐊᖏᕐᓗᓂᒋᑦ ᐅᕝᕙᓘᓐᓃᑦ ᐊᓯᖏᓐᓂᒃ 

ᐊᑐᖔᕐᓗᓂ

ᑭᒡᒍᑕᐅᔪᒥᒃ ᓱᓕ ᐱᐅᒃᓴᓐᖏᒃᑯᓂ, 

ᑐᒃᓯᕋᐅᓯᐅᓚᐅᖅᑐᖅ ᒐᕙᒪᒃᑯᑦ ᑎᒥᖁᑖᑕ 

ᐃᓱᒪᓕᐊᕆᓚᐅᖅᑕᖏᓐᓂᒃ 

ᐊᔪᐃᓐᓈᖃᕈᓐᓇᖅᐳᖅ ᐊᖅᑯᑎᒋᓗᒋᑦ 

ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ

ᐃᖅᑲᖅᑐᐃᕕᒃᑯᑦ ᐃᓱᒪᓕᐊᖓ 

ᐊᓯᔾᔨᖅᑕᐅᔪᓐᓇᓐᖏᓚᖅ



ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖃᓐᖏᓚᖅ ᒐᕙᒪᒃᑯᑦ ᑎᒥᖁᑖᓂᒃ ᓴᖅᑭᑦᑎᖁᔨᓂᕐᒥᒃ 

ᐅᕝᕙᓘᓐᓃᑦ ᓴᐳᒻᒥᐅᓯᖅᓯᓯᒪᔪᓐᓇᓐᖏᓚᖅ ᑐᓴᐅᒪᔾᔪᑎᓂᒃ ᓴᖅᑭᑦᑎᔪᒪᑎᓪᓗᒋᑦ, ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᕕᖕᒧᑦ 

ᒥᓂᔅᑕᒥᒃ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑕ ᐊᖓᔪᖅᑳᖓᓐᓄᑦ ᑐᓂᓯᔪᓐᓇᖅᑐᖅ ᐊᑐᓕᖁᔭᕐᓂᒃ.  ᒥᓂᔅᑕ ᐅᕝᕙᓘᓐᓃᑦ 

ᐊᖓᔪᖅᑳᖅ ᐃᓱᒪᓕᐅᕆᐊᖃᖅᐳᖅ ᐊᑐᓕᖁᔭᐃᑦ ᐊᑐᓕᖅᑎᑕᐅᓂᐊᕐᒪᖔᖏᑦ ᐅᕝᕙᓘᓐᓃᑦ ᐊᓯᖔᖏᓐᓂᒃ ᐊᑐᕐᓂᐊᕐᒪᖔᖅ, 

ᑕᐃᒪᐃᓕᐅᕐᓗᓂᓗ ᐅᓪᓗᑦ 30 ᖄᖏᓚᐅᓐᖏᓐᓂᖏᓐᓂᒃ.  ᑐᒃᓯᕋᐅᓯᐅᖅᓯᒪᔪᖅ ᐱᔪᓐᓇᐅᑎᖃᖅᐳᖅ ᐊᔪᐃᓐᓈᖃᕈᓐᓇᕐᓂᕐᒥᒃ 

ᒥᓂᔅᑕᐅᑉ ᐊᖓᔪᖅᑳᓪᓘᓐᓃᑦ ᐃᓱᒪᓕᐊᕕᓂᖏᓐᓂᒃ ᓄᓇᕗᑦ ᐃᖅᑲᖅᑐᐃᕕᖓᒍᑦ, ᑕᒪᓐᓇ ᐊᖏᖃᑎᒌᒍᑕᐅᓐᖐᓐᓇᖅᐸᑦ ᖃᓄᖅ 

ᐊᑐᖅᑕᐅᓂᐊᕐᒪᖔᖓ ᐱᖁᔭᕐᔪᐊᖅ ᐱᓕᕆᐊᖑᔪᖅ ᐱᔾᔪᑎᒋᓗᒍ. 

   

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖅᑖᖅᑎᑕᐅᓯᒪᒋᕗᖅ ᐃᒻᒥᒨᖓᔪᓂᒃ 

ᐅᖃᐱᓘᑎᖃᖅᑐᖃᓚᐅᖅᑎᓪᓗᒍ ᖃᐅᔨᓴᐃᓂᕐᒥᒃ, ᐃᓚᓕᐅᓪᓗᒋᑦ ᐅᖃᐱᓘᑎᓖᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 

ᐋᖅᑭᒋᐊᖅᓯᓐᖏᓐᓂᖅᐸᑕ ᐋᖅᑭᒋᐊᖅᓯᔪᒪᓐᖏᑉᐸᑕᓘᓐᓃᑦ ᑕᒻᒪᖅᓯᒪᓂᕋᖅᑕᐅᔪᒥᒃ.  ᑭᓇᑐᐃᓐᓇᖅ ᐅᖃᐱᓘᑎᖃᕈᓐᓇᖅᐳᖅ 

ᐃᒻᒥᒨᖓᔪᓕᕆᔪᓂᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᖃᐅᔨᓴᐃᓂᐊᖅᐳᖅ ᐊᒻᒪ ᐅᓂᒃᑳᓕᐅᕐᓗᓂ ᐊᑐᓕᖁᔭᖃᐅᖅᑐᓂᒃ ᐊᒻᒪ ᑐᓐᓂᖅᑯᑕᐅᓗᓂ ᒥᓂᔅᑕᒧᑦ ᐅᕝᕙᓘᓐᓃᑦ 

ᐊᖓᔪᖅᑳᕆᔭᐅᔪᒧᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔪᓐᓇᕐᓂᖃᕆᕗᖅ ᖃᐅᔨᓴᐃᔪᓐᓇᕐᓂᕐᒥᒃ ᐊᓯᒥᓄᑦ 

ᑎᓕᔭᐅᓐᖏᒃᑲᓗᐊᕐᓗᓂ, ᑐᓴᖅᑎᑕᐅᒍᓂ ᐃᒻᒪᖄ ᓯᖁᒥᑦᑎᔪᖃᑐᐃᓐᓇᕆᐊᖃᕐᓂᕐᒥᒃ. 

 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒨᖓᔪᖅ ᕿᒥᕐᕈᔭᐅᑎᓪᓗᒍ, ᒥᓂᔅᑕ ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖁᑖᓄᑦ ᐊᖓᔪᖅᑳᖅ ᐊᑐᓕᖁᔭᕐᓄᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᓚᐅᖅᑕᖏᓐᓄᑦ ᑭᐅᔭᕆᐊᖃᖅᐳᖅ ᓯᖁᒥᑦᑎᓂᖅ ᐱᔾᔪᑎᒋᓪᓗᒍ.  

ᑕᐃᒪᐃᒃᑲᓗᐊᖅᑎᓪᓗᒍ< ᒥᓂᔅᑕ ᐅᕝᕙᓘᓐᓃᑦ ᐊᖓᔪᖅᑳᖅ 90 ᑐᓪᓗᓂᒃ ᑭᐅᓇᓱᒍᓐᓇᖅᐳᖅ, ᐊᒻᒪ ᐃᓱᒪᓕᐊᕆᔭᐅᔪᒧᑦ 

ᐊᔪᐃᓐᓈᖃᕈᓐᓇᕐᓂᕐᒥᒃ ᐱᔪᓐᓇᐅᑎᖃᓐᖏᖢᓂ. 

 

ᐊᕐᕌᒎᓚᐅᖅᑐᒥ ᕿᒥᕐᕈᓂᖅ 

 

ᑭᓱᑐᐃᓐᓇᕐᓄᑦ ᑐᕌᖓᔪᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊ ᑲᑎᓕᒫᖅᖢᒋᑦ 42−ᓂᒃ ᐱᔭᒃᓴᓂᒃ ᒪᑐᐃᖅᓯᓚᐅᖅᑐᑦ 

2016/2017 ᐊᕐᕌᒍᐊᓂ, ᑕᑯᓐᓇᕈᑦᑎᒍᓗ 2015/2016 ᐅᓄᖅᓯᒋᐊᖅᓯᒪᔪᑦ 25 ᐳᓴᓐᑎᓂᒃ.  69−ᖑᓚᐅᖅᑐᑦ ᓄᑖᑦ 

ᐱᒋᐊᖅᑕᐅᔪᑦ ᓄᓇᑦᓯᐊᕐᒥ, ᑕᐃᒪᐃᑎᓪᓗᒍᓗ 40 ᐳᓴᓐᑎᓂᒃ ᐃᓚᒃᑲᓐᓂᖅᖢᑎᒃ ᑕᕝᕙᓂᔅᓴᐃᓐᓇᖅ.  ᓯᕗᓪᓕᕐᒥ ᑕᖅᑭᒥ ᐊᒻᒪ 

ᓇᑉᐸᖓᓂ 2017/2018 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 15 ᓄᑖᑦ ᒪᑐᐃᖅᑕᐅᓚᐅᖅᑐᑦ ᓄᓇᕗᒻᒥ ᐊᒻᒪ 24−ᖑᓚᐅᖅᖢᑎᒃ 

ᓄᓇᑦᓯᐊᕐᒥ.  ᐃᓱᒪᒋᑦᑎᐊᕆᐊᖃᖅᑕᕗᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐅᓄᕐᓂᖏᑦᑕ ᐱᕐᔪᐊᖑᓂᖏᑦ, ᑖᒃᑯᐊᒃ ᒐᕙᒪᖃᕐᕕᓖᑦ 

ᐊᒥᖅᑳᖃᑦᑕᕐᒪᑕ ᐱᔨᑦᑎᕈᑎᓂᒃ ᐊᒻᒪ ᑎᑎᕋᕐᕕᐅᑉ ᑮᓇᐅᔭᖅᑐᕈᑎᖏᓐᓂᒃ.  ᐊᑕᐅᓯᕐᒥᒃ ᐃᖅᑲᓇᐃᔭᖅᑎᑕᖃᖅᑎᓪᓗᒍ 

ᐅᓄᖅᓯᓗᐊᖅᑐᑦ ᐊᖑᒻᒪᑎᒡᒐᓕᕋᑦᑕ.  ᑕᐃᒪᐃᓐᓂᖓᓄᑦ, ᑐᒃᓯᕋᐅᓯᐅᖅᑐᑦ ᐊᒻᒪ ᐅᖃᐱᓘᑎᖃᖅᐸᒃᑐᑦ ᑎᓕᐅᕈᑎᖏᑦ 

ᑭᖑᕙᖅᓯᒪᓪᓚᕆᓕᖅᑐᑦ ᐊᒻᒪ ᐅᓄᖅᓯᕙᓪᓕᐊᑐᐃᓐᓇᓕᖅᖢᑎᒃ ᐱᓕᕆᐊᒃᓴᕗᑦ ᐱᔭᕇᖅᓯᒪᓐᖏᑦᑐᑦ ᐅᓪᓗᑦ 180−ᓄᑦ 

ᑭᐅᒋᐊᖃᕐᓂᕗᑦ ᐱᖁᔭᕐᔪᐊᑉ ᐃᓗᐊᓃᑦᑐᒃᑯᑦ 31(3) ᐊᑐᕐᓗᒍ.  ᐅᓄᖅᓯᕙᓪᓕᐊᓂᖏᑦ ᓂᕆᐅᒋᓐᖏᑦᑑᓚᐅᓐᖏᑕᕗᑦ 

ᐊᔾᔨᐅᓐᖏᑦᑑᓐᖏᖢᓂᓗ.  ᐃᓚᖏᑦ ᐅᓄᖅᓯᔾᔪᑕᐅᓗᐊᖅᑐᑦ ᐃᓄᐃᑦ ᐊᑕᐅᓯᐅᓐᖏᑦᑐᓂᒃ ᑐᓴᐅᒪᔾᔪᑎᓂᒃ ᑐᒃᓯᕌᖃᖃᑦᑕᕐᓂᖏᑦ.  

ᑕᐃᒪᐃᒃᑲᓗᐊᖅᑎᓪᓗᒍ, ᑖᓐᓇᑑᓐᖏᑦᑐᖅ ᐱᔾᔪᑦ.  ᑕᐃᒫᑐᐃᓐᓇᖅ ᐅᑭᐅᖅᑕᖅᑐᒥᐅᑦ ᑲᓇᑕᒥ ᒐᕙᒪᖃᕐᕖᑦ ᐱᕙᓪᓕᐊᔾᔪᓯᖏᓐᓂᒃ 

ᒪᓕᒃᓯᒪᑐᐃᓐᓇᖅᑐᑦ, ᑕᒪᓐᓇ ᐊᑐᐃᓐᓇᖃᕐᓂᖅ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ 

ᐱᕐᔪᐊᓐᖑᖅᑎᑕᐅᕙᓪᓕᐊᑐᐃᓐᓇᖅᖢᑎᒃ ᐊᒻᒪ ᐃᓚᒋᔭᐅᖃᑕᐅᕙᓪᓕᐊᑐᐃᓐᓇᖅᑎᓪᓗᒋᑦ ᒐᕙᒪᒃᑯᓪᓗ 

ᐊᖏᒡᓕᕙᓪᓕᐊᑐᐃᓐᓇᖅᑎᓪᓗᒋᑦ. 

  



ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᖓᓄᑦ ᑲᒪᒋᔭᐅᓚᐅᖅᑐᑦ 2016/2017 ᐊᕐᕌᒍᐊᓂ 

ᐅᑯᑎᒎᓇᖅ ᐊᒡᒍᖅᑐᖅᑕᐅᓯᒪᔪᓐᓇᖅᑐᑦ: 

 ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒨᖓᔪᑦ 

  ᕿᒥᕐᕈᓇᖁᔨᓂᖅ ᑭᓱᑐᐃᓐᓇᕐᓂᒃ     17 

  ᐅᖃᐱᓘᑦ ᐊᖏᖅᑕᐅᓐᖏᓐᓂᖏ       1 

  ᐊᑭᓕᐅᑏᑦ       1 

  ᑐᓴᐅᒪᔾᔪᓂᑎᒃ ᑐᒃᓯᕌᖃᓚᐅᕐᓂᕐᒥᒃ ᖁᔭᓈᖅᑕᐅᖁᔨᓂᖅ   1 

ᐃᒻᒥᒨᖓᔪᓂᒃ ᓯᖁᒥᑦᑎᓂᖅ 

  ᑭᓱᑐᐃᓐᓇᕐᓄᑦ ᑐᕌᖓᔪᑦ ᐃᒻᒥᒨᖓᔪᓂᒃ ᐅᖃᐱᓘᑎᖃᕐᓂᖅ   1 

  ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᖃᐅᔨᒃᑲᐃᔾᔪᒻᒥᒃ ᓯᖁᒥᑦᑎᓂᖏᑦ  9 

  ᐊᓯᖏᑦ ᖃᐅᔨᒃᑲᐃᔾᔪᒻᒥᒃ ᓯᖁᒥᑦᑎᓃᑦ     2 

 ᐃᒻᒥᒨᖓᔪᑦ ᑐᓴᐅᒪᔾᔪᑏᑦ ᐋᖅᑭᒋᐊᖅᑕᐅᔪᓐᓇᕐᓂᖏᑦ    1 

 ᐅᖃᐅᓯᒃᓴᑦ/ᑐᑭᓯᒃᑲᓐᓂᕋᓱᖕᓂᖅ      5 

 ᒥᑭᔫᑦ ᐊᐱᖅᑯᑕᐅᓚᐅᖅᑐᑦ/ᑐᒃᓯᕋᐅᑏᑦ      3    

 ᐊᓪᓚᕕᓕᕆᓂᖅ        1 

 

ᖃᐅᔨᒪᓂᐊᖅᐳᑎᑦ 9−ᖑᑎᓪᓗᒋᑦ ᖃᐅᔨᒃᑲᐃᔾᔪᑎᓂᒃ ᓇᓗᓇᐃᖅᓯᓃᑦ 8−ᖑᔪᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓂᓐᖔᖅᑐᑦ 

ᐱᔾᔪᑎᓖᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᐊᓂᒃ, ᐅᕝᕙᓘᓐᓃᑦ ᐱᔮᖅᑯᒨᓐᖏᑦᑐᖅ ᓴᖅᑭᑦᑎᑲᓪᓚᖕᓃᑦ ᐃᒻᒥᒨᖔᔪᓂᒃ 

ᐃᓅᓕᓴᖅᑕᐅᔾᔪᑎᕕᓂᖏᑦᑕ ᑐᓴᐅᒪᔾᔪᑎᖏᓐᓂᒃ.  ᐃᒻᒪᖄ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᔾᔨᕆᓴᕋᐃᓐᓂᖅᓴᐅᓂᕐᒥᓄᑦ ᐊᒻᒪ 

ᓯᖁᒥᑦᑎᔪᓂᒃ ᑲᒪᒋᔭᖃᕋᔪᒧᑦ ᑕᐃᒪᐃᑉᐳᑦ, ᑕᒪᓐᓇ ᐱᐅᔪᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᒃᑯᐊ ᓈᓴᐅᑏᑦ ᑕᑯᓪᓗᒋᑦ ᐃᒻᒪᖄ 

ᐊᓯᖏᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᓯᖁᒥᑦᑎᓂᖅᑕᖃᕋᓗᐊᖅᑎᓪᓗᒍ ᐅᔾᔨᕆᖃᑦᑕᓐᖏᑦᑐᑦ ᐅᕝᕙᓘᓐᓃᑦ 

ᐅᖃᐅᓯᖃᖃᑦᑕᓐᖏᑦᑐᑦ ᓈᓴᐅᑎᓕᒃ 49.9 ᐊᑐᕐᓗᒍ.  ᑖᓐᓇ ᐅᖃᖅᓯᒪᔪᖅ ᒐᕙᒪᒃᑯᑦ ᐱᓕᕆᕝᕕᖏᑦ ᓯᖁᒥᑦᑎᓂᓕᒫᓂᒃ 

ᐅᖃᐅᓯᖃᖃᑦᑕᖁᔭᐅᓪᓗᑎᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᑎᑎᕋᕐᕕᐊᓄᑦ.  

ᐃᓕᓐᓂᐊᖅᑎᑕᐅᒃᑲᓐᓂᕆᐊᓖᑦ ᐃᖅᑲᓇᐃᔭᖅᑎᓕᒫᑦ, ᐅᓂᒃᑲᐅᓯᖃᖃᑦᑕᕐᓂᐊᕐᒪᑕ ᓯᖁᒥᑦᑎᓂᕐᓂᒃ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒧᑦ.  

ᐱᒻᒪᕆᐅᖕᒥᔪᖅ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒃᓱᕉᑎᖃᕐᓂᖅᓴᐅᖁᓪᓗᒋᑦ ᐃᓕᓴᖅᓯᔪᓐᓇᕐᓂᕐᒥᒃ ᐅᒻᒪ ᐅᓂᒃᑲᐅᓯᖃᖃᑦᑕᕐᓂᖅ 

ᓯᖁᒥᑦᑎᓂᕐᒥᒃ, ᐊᒻᒪ ᐅᔾᔨᕈᓱᒡᔫᒥᓗᑎᒃ ᐊᒻᒪ ᐃᓅᖃᑎᒥᖕᓂᒃ ᐊᒃᑐᐃᓂᕐᓗᓗᐊᓐᖏᓪᓗᑎᒃ, ᓵᓐᖓᓂᖅᓴᐅᓗᑎᒡᓗ ᑕᒻᒪᖅᓯᒪᔪᓂᒃ 

ᐋᖅᑭᒃᓱᐃᓂᕐᒥᒃ.  ᐅᓄᒃᑲᓐᓂᖅᑐᓂᒃ ᓯᖁᒥᑦᑎᓂᕐᓂᒃ ᑐᓴᖅᑎᑕᐅᖃᑦᑕᕈᑦᑕ ᐃᓕᑉᐹᓪᓕᐅᑎᒋᓂᐊᖅᑕᕗᑦ ᐊᒻᒪ 

ᐱᐅᓂᖅᓴᐅᓕᖅᑎᓪᓗᑎᒃᑯᑦ ᐊᑐᐊᒐᑦ, ᒪᓕᒐᐃᑦ ᐊᒻᒪ ᐅᔾᔨᖅᓱᕐᓂᖅᓴᐅᓕᕐᓗᑕ ᓯᕗᓂᒃᓴᑦᑎᓐᓂ ᓯᖁᒥᑦᑎᓂᐊᓐᖏᓐᓇᑦᑕ. 

18−ᓂᒃ ᕿᒥᕐᕈᓇᖕᓂᒃᑯᑦ ᐊᑐᓕᖁᔭᓕᐅᓚᐅᖅᑐᒍᑦ 2015-/2016 ᐊᕐᕌᒍᐊᓂ. 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᖅ ᐱᔾᔪᑎᒋᓪᓗᒍ, ᐃᓕᖅᑯᓯᓕᕆᔨᒃᑯᑦ 7-i4 ᕿᒥᕐᕈᓇᑦᑎᑦᑎᓂᕐᓂᒃ ᐊᑐᓚᐅᖅᑐᑦ.  ᑖᒃᑯᐊᓕᒫᑦ 

ᐊᑕᐅᓯᕐᒧᑦ ᐃᓄᖕᒧᑦ ᑐᒃᓯᕋᐅᑕᓚᐅᖅᑐᑦ.  ᑮᓇᐅᔭᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒋᔭᐅᓪᓗᑎᒃ, ᑕᓪᓕᒪᓂᒃ 

ᕿᒥᕐᕈᓇᖁᔨᓂᕐᓂᒃ ᐊᑐᓚᐅᖅᑐᑦ.  ᑕᒪᓐᓇ ᖁᐊᖅᓵᕐᓇᓐᖏᑦᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᐊᒻᒪ 

ᐃᖅᑲᓇᐃᔭᖅᑎᕕᓃᑦ ᕿᒥᕐᕈᓇᖁᔨᓂᖅᐹᖑᖕᒪᑕ − ᑐᑭᓯᒃᑲᓐᓂᕈᒪᓪᓗᑎᒃ ᐃᖅᑲᓇᐃᔭᕐᕕᖕᒥ ᐸᕝᕕᓴᐃᓚᐅᕐᓂᕋᐃᔪᓂᒃ ᐅᕝᕙᓘᓐᓃᑦ 

ᑐᑭᓯᔪᒪᓪᓗᑎᒃ ᖃᓄᐃᒻᒪᑦ ᐃᖅᑲᓇᐃᔮᖅᑖᓚᐅᓐᖏᒻᒪᖔᑦ ᐅᕝᕙᓘᓐᓃᑦ ᖁᕝᕙᓯᖕᓂᖅᓴᒧᑦ ᐃᖅᑲᓇᐃᔮᒧᑦ ᐃᓕᔭᐅᓚᐅᓐᖏᒻᒪᖔᑦ.  



ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᔭᐅᓯᒪᔫᕐ ᒪᕐᕉᖕᓂ ᕿᒥᕐᕈᓇᖁᔨᓂᕐᒥᒃ, ᐊᒻᒪ 

ᒪᓕᒐᓕᕆᔨᒃᑯᑦ ᓄᓇᕗᒻᒥᓗ ᐃᒡᓗᓕᕆᔨᕐᔪᐊᒃᑯᑦ ᐊᑐᓂ ᐊᑕᐅᓯᐊᖅᑕᐅᓪᓗᑎᒃ. 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᓕᐊᕆᔭᐅᓚᐅᖅᑐᑦ  

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-098 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 23 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᑕᐃᓐᓇ ᑐᒃᓯᕋᐅᓯᐅᖅᑐᖅ ᐃᖅᑲᓇᐃᔭᕐᕕᖕᒥᓂ ᐊᖏᖃᑎᒌᒍᓐᓇᐃᓪᓕᓂᕐᒥ ᐃᓚᐅᓚᐅᖅᑐᖅ.  ᖃᕆᓴᐅᔭᒃᑯᑦ ᑎᑎᕋᖅᑕᕕᓃᑦ 

ᐊᔾᔨᖏᓐᓂᒃ ᐱᔪᒪᓚᐅᖅᓯᒪᔪᖅ.  ᒪᕐᕈᐊᖅᑕᖅᑕᐅᓪᓗᓂ ᑭᐅᔭᐅᔪᕕᓂᖅ ᑭᓯᐊᓂ ᑕᐃᒃᑯᐊ ᑐᓂᔭᐅᓚᐅᓐᖏᑦᑐᑦ ᐊᑐᖅᖢᒍ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 23.  ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᐅᖃᓚᐅᖅᑐᖅ ᐃᒻᒥᒨᖓᓗᐊᕐᓂᖏᓐᓄᑦ 

ᐱᔾᔪᑎᒃᓴᖃᓐᖏᓗᐊᕐᓗᓂᓗ ᑐᓂᓯᔪᒪᓚᐅᓐᖏᑦᑐᖅ.  ᐃᓱᒪᖃᓚᐅᖅᑐᑦ ᑖᒃᑯᐊ ᑎᑎᖅᑲᑦ ᐃᓗᓕᖃᖃᓯᐅᔾᔨᓯᒪᓚᐅᕐᒪᑕ 

ᐃᖅᑲᓇᐃᔭᕐᓂᓕᕆᓂᕐᒥᒃ, ᖃᓄᐃᑦᑑᓚᐅᕐᒪᖔᖓ ᐃᖅᑲᓇᐃᔮᖅ ᐊᒻᒪ ᐃᓕᓐᓂᐊᖅᓯᒪᓂᑯᕕᓂᖏᓐᓂᒃ.  ᐱᔾᔪᑎᖃᕋᓱᓚᐅᕐᒥᔪᖅ 

ᑎᑎᖅᑲᑦ ᐱᔾᔪᑎᖃᓚᐅᕐᓂᕋᖅᖢᒋᑦ ᐃᖅᑲᓇᐃᔭᕐᕕᖕᒥ ᐸᕝᕕᓴᐃᖃᑦᑕᕐᓂᕐᒥᒃ ᐊᒻᒪ ᑕᐃᒪᐃᓐᓂᖓᓄᑦ ᐃᒻᒥᒨᖓᓗᐊᓚᐅᕐᒪᑦ 

ᑕᒪᒃᑮᖕᓄᑦ ᐸᕝᕕᓴᐃᓂᕋᖅᑕᐅᓚᐅᖅᑐᒧᑦ ᐊᒻᒪ ᐸᕝᕕᓴᒃᑕᐅᓚᐅᖅᑐᒧᑦ, ᑖᒃᑯᐊᒡᓗ ᑐᒃᓯᕋᓐᖏᑦᑐᓐᓇᐅᓚᐅᖅᖢᑎᒃ ᑎᑎᖅᑲᓂᒃ.  

ᐅᖃᓚᐅᖅᑑᒃ ᑕᒪᒃᑯᐊ ᐅᖃᐅᓯᕆᓚᐅᕐᓂᕋᖅᖢᓂᒋᑦ ᑲᓐᖑᓇᖅᑑᑎᑕᐅᓂᐊᕐᓂᖓ ᐃᓱᒪᒋᓪᓗᒍ, ᐊᒻᒪ ᓴᖅᑭᑕᐅᒃᐸᑦ ᑕᐃᒃᑯᐊ 

ᑕᐃᔭᐅᖃᑕᐅᓯᒪᔪᑦ ᐱᐅᓐᖏᑦᑑᑎᑕᐅᓕᑐᐃᓐᓇᕆᐊᖃᕐᓂᖓᓐᓂᒃ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᓱᒪᓕᐅᕈᑎᕕᓂᕐᓂᒃ ᕿᒥᕐᕈᓚᐅᖅᑐᖅ, ᐊᒻᒪ ᖃᕆᓴᐅᔭᕐᒦᑦᑐᑦ ᐃᓚᖏᑦ 

ᓴᖅᑭᑕᐅᔪᓐᓇᕐᓂᕋᓚᐅᖅᑕᖏᑦ ᑕᐃᔭᐅᓯᒪᔪᓂᒃ ᐸᕝᕕᓴᐃᓗᐊᓐᖏᓪᓗᑎᒃ ᑕᒪᒃᑯᐊ ᐋᖅᑭᒃᑕᐅᑦᑎᐊᖅᓯᒪᑐᐊᖅᐸᑕ, ᐊᒻᒪ 

ᐊᑐᓕᖁᔭᓕᐅᓚᐅᖅᖢᓂ ᐃᓚᖏᑦ ᑎᑎᖅᑲᑦ ᓴᖅᑭᑕᐅᔪᓐᓇᕐᓂᕋᖅᖢᓂᒋᑦ. 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-099 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᑮᓇᐅᔭᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 23(2)(h), ᓈᓴᐅᑎᓕᒃ 13(1)(d) 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

    

ᑎᑎᖅᑲᖁᑎᓂᒃ ᑐᒃᓯᕋᖅᑐᖃᓚᐅᖅᑐᖅ ᐃᖅᑲᓇᐃᔭᕐᕕᖓᓂ ᖃᓄᐃᓐᓂᐅᓚᐅᖅᑐᒥᒃ ᐊᒻᒪ ᑖᓐᓇ ᑐᒃᓯᕋᐅᓯᐅᓚᐅᖅᑐᖅ 

ᐃᓚᐅᓚᐅᖅᖢᓂ.  ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᓇᓗᓇᐃᖅᓯᓚᐅᖅᑐᖅ 164−ᓂᒃ ᒪᒃᐱᖅᑐᒐᓕᖕᓂᒃ ᐊᒻᒪ ᑐᓂᓪᓗᓂᒋᑦ 

ᑕᐃᔅᓱᒧᖓ ᑐᒃᓯᕋᓚᐅᖅᑐᒧᑦ, ᑐᓂᓐᖏᑕᑐᐊᕆᓪᓗᒋᑦ 18−ᓂᒃ ᒪᒃᐱᖅᑐᒐᓕᒃ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 23(2)(h) 

ᐃᒻᒥᒨᖓᓗᐊᖅᑐᑦ ᐸᕝᕕᓴᒃᑕᐅᓂᐊᓐᖏᒻᒪᑕ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᕿᒥᕐᕈᓇᒃᑕᐃᓐᓇᕆᓚᐅᖅᑕᖏᑦ ᑎᑎᖅᑲᖁᑏᑦ ᐊᒻᒪ ᑕᐃᓯᓯᒪᔪᑦ ᑭᓇᒥᒡᓘᓐᓃᑦ ᓇᓗᓇᐃᖅᓯᓯᒪᔪᑦ ᐊᑎᖏᑦ 

ᐲᔭᖅᑕᐅᓐᓇᕆ11ᓗᓂᒋᑦ.  ᒐᕙᒪᒃᑯᑦ ᑎᒥᖁᑖ ᐊᑐᓐᖏᑲᐃᓐᓇᕈᓐᓇᕐᓂᕋᐃᓚᐅᖅᑐᑦ ᐊᑐᖅᖢᒍ ᓈᓴᐅᑎᓕᒃ 23 (ᑕᖅᑳᓃᑦᑐᖅ 

ᐱᔾᔪᑎᒃᓴᖃᓐᖏᖢᓂ ᐸᕝᕕᓴᒃᑕᐅᓂᖅ) ᐊᒻᒪ ᑕᒪᓐᓇ ᓈᒻᒪᒋᓚᐅᖅᖢᓂᐅᒃ. 

 

ᑕᐃᓐᓇ ᐊᑐᓐᖏᑲᐃᓐᓇᕐᓂᓕᕆᔪᖅ ᓈᓴᐅᑎᓕᒃ 13(1)(d) ᐅᖃᖅᓯᒪᔪᖅ ᑐᓴᐅᒪᔾᔪᑎᓂᒃ ᓴᖅᑭᑦᑎᔭᕆᐊᖃᓐᖏᓐᓂᖅ 

ᓇᓗ;ᖅᑯ;ᑎᒋᔭᐅᓕᕈᓐᓇᖅᐸᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ, ᐊᒻᒪ ᑕᐃᒃᑯᐊ ᑎᑎᕋᐅᑎᒋᔭᐅᖃᑦᑕᓚᐅᖅᑐᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐃᓚᒋᔭᐅᔪᓂᓐᖔᕋᓗᐊᖅᑎᓪᓗᒋᑦ, ᓇᓗᓇᐃᖅᓯᓯᒪᓐᖏᑦᑐᑦ ᒥᓂᔅᑕᐃᑦ ᑲᑎᒪᑎᓪᓗᒋᑦ ᐅᖃᐅᓯᐅᓚᐅᖅᑐᓂᒃ ᐊᒻᒪ 

ᐊᑐᓕᖁᔭᓕᐅᓚᐅᖅᖢᓂ ᑖᒃᑯᐊ ᑐᓴᐅᒪᔾᔪᑏᑦ ᑐᒃᓯᕌᖑᓚᐅᖅᑐᑦ ᓴᖅᑭᑕᐅᖁᓪᓗᒋᑦ. 



ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-100 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:     ᑮᓇᐅᔭᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 23, ᓈᓴᐅᑎᓕᒃ 11 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᑕᐃᓐᓇ ᑐᒃᓯᕋᐅᓯᐅᖅᑐᖅ ᐱᓇᓱᓚᐅᖅᑐᖅ ᑎᑎᖅᑲᖁᑎᓂᒃ ᐊᖓᔪᖅᑳᖓᑕ ᑎᑎᕋᓚᐅᖅᓯᒪᔭᖏᓐᓂᒃ ᑖᒃᑯᓇᓂᓗ ᑕᐃᔭᐅᓯᒪᓪᓗᓂ, 

ᐊᒻᒪ ᐅᖃᐱᓘᑕᐅᓚᐅᕐᓂᕐᒥᑕ ᑎᑎᖅᑲᖏᑕ ᐊᔾᔨᖏᓐᓂᒃ ᐱᔪᒪᓚᐅᕐᒥᔪᖅ, ᐊᑕᐅᓯᐅᓐᖏᑦᑐᓄᑦ ᐃᖅᑲᓇᐃᔭᖃᑎᖏᓐᓄᑦ 

ᐅᖃᐱᓘᑕᐅᓚᐅᕐᒪᑦ.  ᑕᐃᓐᓇ ᑐᒃᓯᕋᐅᓯᐅᖅᑐᖅ ᖁᕕᐊᓱᓚᐅᖅᓯᒪᓐᖏᑦᑐᖅ ᐃᓚᖏᑦ ᑎᑎᖅᑲᑦ ᔭᒐᑕᐅᓯᒪᓇᓱᒋᓚᐅᕐᒪᒋᑦ ᐊᒻᒪ 

ᑎᑎᕋᖏᑦ “ᑎᑎᕋᑦᑎᐊᒃᑲᓐᓂᖅᓯᒪᓪᓗᑎᒃ”.  ᐊᒻᒪ, ᐅᖃᒃᑲᓐᓂᓚᐅᕐᒥᔪᖅ ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᓂᒃ 

ᐱᑕᖃᓚᐅᓐᖏᓐᓂᕋᐃᓪᓗᓂ ᐊᒻᒪ ᐊᑯᓂᐊᓗᒃ ᑎᑎᖅᑲᓂᒃ ᓴᖅᑭᑦᑐᖃᓚᐅᓐᖏᓐᓂᕋᐃᓪᓗᓂ.  ᐊᑎᖏᑦᑕ ᐲᔭᖅᑕᐅᓯᒪᓂᖏᓐᓂᒃ 

ᖁᕕᐊᓲᑎᖃᓚᐅᓐᖏᑦᑐᖅ ᐊᒻᒪ ᐊᓯᖏᓐᓂᒃ ᐃᓄᖕᓂᒃ ᐅᖃᐅᓯᓕᖕᓂᒃ, ᐊᒻᒪ ᑎᑎᕋᖅᑕᕕᓃᑦ ᐋᖅᑭᒋᐊᖅᑕᐅᓯᒪᓪᓗᑎᒃ ᑎᑎᖅᑲᓂᒃ 

ᐊᐅᓪᓚᖅᑎᑦᑎᔨᐅᑎᓪᓗᒍ ᐅᕝᕙᓘᓐᓃᑦ ᑎᑎᕋᕐᕕᐅᓚᐅᖅᑕᖏᑦ, ᐊᒻᒪ ᑕᐃᒪᐃᓐᓂᖓᓄᑦ ᑎᑎᖅᑲᑦ ᐱᓪᓗᐊᕐᓂᕋᖅᖢᓂᒋᑦ 

ᐱᖁᔭᕐᔪᐊᑉ ᐃᓗᓕᖏᑦ ᐊᑐᕐᓗᒋᑦ.  

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᖏᖃᑎᖃᓚᐅᖅᑐᖅ ᑐᒃᓯᕋᓯᐅᓚᐅᖅᑐᒥᒃ, ᐱᔾᔪᑎᒋᓪᓗᒍ 

ᑐᒃᓯᕋᐅᓯᐅᓚᐅᖅᑐᖅ ᐊᒻᒪ ᐊᖓᔪᖅᑳᕇᒃ ᐃᖅᑲᓇᐃᔭᕈᓯᖏᒃ, ᐊᒻᒪ ᐅᓄᒃᑲᓐᓂᖅᑐᓂᒃ ᐃᓗᓕᖃᓪᓗᐊᕋᓗᐊᕐᒪᑕ ᖃᕆᓴᐅᔭᒃᑯᑦ 

ᑎᑎᕋᖅᑕᕕᓃᑦ ᐊᖓᔪᖅᑳᖓᑕ ᑕᐃᓯᖃᑦᑕᖅᖢᓂᓗ ᑐᒃᓯᕋᐅᓯᐅᖅᑐᒥᒃ (ᐊᐅᓪᓚᖅᑎᑦᑎᔨᑐᐃᓐᓇᐅᓪᓗᓂ ᐅᕝᕙᓘᓐᓃᑦ 

ᑕᐅᖅᓰᑲᑕᒃᑎᓪᓗᒋᑦ ᑎᑎᖅᑲᓂᒃ).  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔭᓕᐅᓚᐅᖅᑐᖅ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦ ᐊᓯᖏᓐᓂᒃ ᑎᑎᕋᖅᑕᕕᓂᕐᓂᒃ ᕿᓂᒃᑲᓐᓂᖁᓪᓗᒋᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐊᑐᓕᖁᔭᓕᐅᒃᑲᓐᓂᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᑎᑎᕋᑦᑎᐊᒃᑲᓐᓂᖃᑦᑕᖁᓪᓗᒋᑦ ᒐᕙᒪᐃᑦ ᓯᓚᑖᓄᑦ ᑎᑎᕋᖃᑦᑕᕈᑎᒃ (ᓲᕐᓗ 

ᐅᖄᓚᐅᑎᐊᓛᒃᑯᑦ ᑎᑎᕋᖅᑕᐅᖃᑦᑕᖅᑐᑦ ᐊᒻᒪ ᐊᓯᖏᑦ) ᐊᒻᒪ ᑕᒪᒃᑯᐊ ᑎᑎᕋᖅᑕᐅᖃᑦᑕᕐᓗᑎᒃ ᐊᒻᒪ ᐸᐸᑕᐅᖃᑦᑕᕐᓗᑎᒃ.  

ᑭᖑᓪᓕᕐᒥᒃ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓚᐅᖅᑐᖅ ᒐᕙᒪᒃᑯᑦ ᓯᓚᑖᓂ ᐃᖅᑲᓇᐃᔭᖅᑏᑦ 

ᑎᑎᕋᑦᑎᐊᖅᓯᓚᐅᖅᑐᑦ ᓲᖃᐃᒻᒪ ᐃᖅᑲᓇᐃᔭᕐᕕᐅᑉ ᓯᓚᑖᓅᖅᑕᐅᑐᐊᖅᐸᑕ ᐃᓱᒪᖅᓲᑕᐅᓕᕈᓐᓇᕐᒪᑕ.  ᐃᒻᒥᒨᖓᔪᑦ 

ᐃᖅᑲᓇᐃᔭᕐᕕᐅᑉ ᓯᓚᑖᓄᐊᖅᑕᐅᓂᐊᖅᑐᑦ ᐊᐅᓚᑕᐅᑦᑎᐊᕆᐊᓖᑦ ᓈᓴᐅᑎᓕᒃ 23 ᐊᑐᕐᓗᒍ, ᑐᒃᓯᕋᐅᓯᐅᖅᑐᖅ ᐅᕝᕙᓘᓐᓃᑦ ᐊᓯᐊ 

ᑭᓇᒥᒃ ᐅᖃᐅᓯᖃᕐᒪᖔᖏᓐᓂᒃ ᖃᐅᔨᓂᐊᓐᖏᒻᒪᑦ.  

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-101 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᑮᓇᐅᔭᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 23 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅᑕᖃᓐᖏᑦᑐᖅ 

 

ᑕᐃᓐᓇ ᑐᒃᓯᕋᐅᓯᐅᖅᑐᖅ ᑎᑎᖅᑲᓂ ᐃᒻᒥᓂᒃ ᑕᐃᔭᐅᓯᒪᔪᕕᓂᓕᒫᑦ ᐊᔾᔨᖏᓐᓂᒃ ᐱᑎᑕᐅᔪᒪᓚᐅᖅᑐᖅ ᐱᖓᓱᓂᑦ 

ᐊᑦᑎᖅᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᑦ.  ᑖᒃᑯᐊ ᐱᓕᕆᕝᕖᑦ ᓇᓗᓇᐃᖅᓯᓚᐅᖅᑐᑦ ᐊᒻᒪ ᓴᖅᑭᑦᑎᓪᓗᑎᒃ 

202 ᒪᒃᐱᖅᑐᒐᓕ̀ᓂᕐ ᐸᐃᑉᐹᓂᒃ.  ᐱᖓᓱᑦ ᒪᒃᐱᖅᑐᒐᐃᑦ ᐃᓚᖏᓐᓂᒃ ᑎᑎᕋᖅᓯᒪᔪᓂᒃ ᐲᔭᐃᕝᕕᐅᓯᒪᓚᐅᖅᑐᑦ ᑕᖅᑲᐅᖓ 

ᒐᕙᒪᐃᑦ ᓯᓚᑖᓃᑦᑐᓅᖓᔪᓂᒃ ᐱᔾᔪᑎᖃᕐᓂᖏᓐᓄᑦ, ᐊᒻᒪ ᐱᓕᕆᕝᕕᒃ ᐅᖃᓚᐅᖅᖢᓂ ᑕᐃᒃᑯᐊ ᑕᐃᔭᐅᓯᒪᔪᑦ ᐊᑎᖏᑦ 

ᐃᓕᓯᒪᐃᓐᓇᕋᓗᐊᖅᐸᑕ ᐸᕝᕕᓴᐃᓗᐊᕐᓂᐊᕋᓱᒋᓪᓗᒍ.  ᑕᐃᓐᓇ ᑐᒃᓯᕋᐅᓯᐅᖅᑐᖅ ᐃᓱᒪᖃᓚᐅᖅᑐᖅ 

ᑎᑎᖅᑲᖁᑎᑕᖃᒃᑲᓐᓂᕋᓱᒋᓪᓗᒍ, ᐃᓚᓕᐅᓪᓗᒋᑦ ᖃᐃᑕᐅᓚᐅᖅᑐᑦ ᓯᕗᓂᐊᓂ ᑎᑎᕋᖅᑕᐅᖃᑦᑕᓚᐅᖅᑐᑦ.  ᐊᒃᓱᐊᓗᒃ 

ᐊᓪᓗᖅᑕᖅᓯᒪᓚᐅᖅᑐᑦ ᐊᒻᒪ ᑎᑎᖅᑲᖁᑎᖏᑦ ᐱᑕᖃᓐᖏᑯᑖᓚᐅᖃᑦᑕᖅᖢᓂ, ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᓂᒃ, 

ᐅᖄᓚᐅᑎᐊᓛᒃᑯᑦ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐅᖄᓚᐅᑎᒃᑰᖅᑐᓂᒃ ᐱᑕᖃᓚᐅᓐᖏᖢᓂ.  ᑕᐃᒃᑯᐊ ᐱᖓᓱᑦ ᒪᒃᐱᖅᑐᒐᐃᑦ 

ᖃᐃᑕᐅᓚᐅᖅᑐᑦ ᐋᖅᑭᒃᓱᖅᑕᐅᓯᒪᓗᐊᕐᓂᖏᓐᓂᒃ ᐱᐅᒃᓴᓚᐅᓐᖏᒻᒥᔪᖅ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓱᓕᔪᕐᓇᐅᑎᓯᐊᕈᓐᓇᓚᐅᓐᖏᑦᑐᖅ ᐊᓯᖏᓐᓂᒃ ᓯᕗᓂᐊᓂ 

ᑎᑎᕋᖅᑕᐅᖃᑦᑕᖅᓯᒪᔪᕕᓂᕐᓂᒃ ᐱᑕᖃᒃᑲᓐᓂᕐᒪᖔᖓ.  ᐅᓪᓗᖅ ᓇᓗᓇᐃᖅᓯᑦᑎᐊᖅᑐᖅ ᓇᓕᖅᑯᓯᒪᓪᓗᓂ ᖃᕆᓴᐅᔭᒃᑯᑦ 



ᑎᑎᕋᑲᑕᑯᓘᔭᖅᓯᒪᓚᐅᖅᑐᑦ ᑕᐃᔭᐅᓯᒪᔪᑦ, ᑭᓯᐊᓂᓗ ᑐᒃᓯᕋᐅᓯᐅᓚᐅᖅᑐᖅ ᓯᕗᕐᖓᓂ ᐅᖃᐅᓯᐅᓚᐅᓐᖏᑦᑐᖅ ᑕᐃᔅᓱᒪ ᐅᓪᓘᑉ 

ᓯᕗᓂᐊᓂ.  ᑲᒥᓴᓇ ᑕᒪᒃᑯᓂᖓ ᑎᑎᖅᑲᓂᒃ ᐃᓚᓐᖔᑎᖅᑕᐅᑦᑎᐊᕐᓂᕋᐃᓚᐅᖅᑐᖅ ᐃᒻᒥᒨᖓᔪᑦ ᑕᐃᔭᐅᓯᒪᔪᓪᓗ ᐃᒻᒥᒨᖓᔪᓄᑦ 

ᒪᓕᒐᖅ ᓯᖁᒥᑕᐅᓂᐊᓐᖏᒻᒪᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᕐᒥᔪᖅ ᓄᓇᕗᑦ ᒐᕙᒪᒃᑯᑦ 

ᐸᐸᑦᑎᖃᑦᑕᖁᓪᓗᒋᑦ ᐅᖄᓚᐅᑎᐊᓛᒃᑯᑦ ᑎᑎᕋᖅᑕᕕᓂᕐᓂᒃ ᐊᒻᒪ ᐅᖄᓚᐅᑎᒃᑯᑦ ᓂᐱᓕᐅᖅᓯᒪᔪᓂᒃ.  ᑕᒪᓐᓇ 

ᑲᒪᒋᔭᐅᑲᐅᑎᒋᔭᕆᐊᖃᖅᑎᓚᐅᖅᑕᖓ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐊᕙᑎᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 23 

ᖃᓄᐃᓕᓚᐅᕐᒪᖔᑦ:    ᐊᑐᓐᖏᑎᑦᑎᖁᔨᓂᕐᒧᑦ ᐊᑐᓕᖁᔭᖅ ᐊᖏᖅᑕᐅᓂᖓ 

ᐊᑐᓕᖁᔭᑦ ᐱᕙᓪᓕᐊᔾᔪᓯᓕᕆᔪᑦ ᐊᑐᖅᖢ  

ᐅᖃᐅᔾᔭᐅᓂᐅᓚᐅᖅᑐᖅ 

    

ᑐᒃᓯᕋᐅᓯᐅᖅᑐᖅ ᐃᓱᒫᓘᑎᒋᓚᐅᖅᑕᒥᑕ ᑎᑎᖅᑲᓂᒃ ᑐᒃᓯᕌᖃᓚᐅᖅᑐᖅ, ᐱᔾᔪᑎᓕᖕᓂᒃ ᐸᕝᕕᓴᐃᖃᑦᑕᕐᓂᕋᖅᑕᐅᓂᖅ 

ᐃᖅᑲᓇᐃᔭᕐᕕᖕᒥ.  ᑭᐅᔾᔪᑕᐅᔪᒥᒃ ᐱᐅᒃᓴᓚᐅᓐᖏᓐᓇᒥ ᐊᓯᐊᓂᒃ ᐊᔾᔨᒋᓐᖏᐊᕐᔪᒃᑕᖓᓂᒃ ᑐᒃᓯᕋᐅᓯᓚᐅᖅᑐᖅ.  

ᓇᓗᓇᐃᖅᓯᔪᓐᓇᖅᓯᓚᐅᖅᑐᖅ ᑎᑎᖅᑲᑦ ᑐᒃᓯᕋᓚᐅᖅᑕᖏᑦ ᓱᓕ ᐱᑕᖃᓐᖏᓐᓂᕋᖅᖢᓂᒋᑦ (ᐊᓯᖏᓐᓄᑦ ᐱᓕᕆᕝᕕᖕᓄᑦ 

ᐊᔾᔨᖏᓐᓂᒃ ᑐᒃᓯᕌᖃᓚᐅᕐᒥᔪᖅ ᐊᒻᒪ ᑎᑎᖅᑲᖁᑎᓂᒃ ᑕᐃᒃᑯᓂᖓ ᐱᔪᒪᔭᖏᓐᓂᒃ ᓴᖅᑭᑦᑎᔪᓐᓇᖅᓯᓚᐅᖅᖢᑎᒃ 

ᐃᓚᐅᔭᕆᐊᖃᓚᐅᖅᑐᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂᑦ. 

ᑐᒃᓯᕋᖅᑐᖃᓕᖅᑎᓪᓗᒍ ᐸᐃᑉᐹᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᐃᖅᑲᓇᐃᔭᖅᑎᖏᑦ ᓇᖕᒥᓂᖅ ᖃᕆᓴᐅᔭᒃᑯᑦ 

ᑎᑎᕋᖅᓯᒪᔭᒥᓂᒃ ᕿᓪᓕᖅᑐᓄᓪᓗ ᓂᐱᓕᐅᖅᓯᒪᔪᖁᑎᒥᓃᑦᑐᓂᒃ ᕿᓂᓲᖑᕗᑦ.  ᐃᓚᖓᑦ ᐃᖅᑲᓇᐃᔭᖅᑎ ᐅᖃᓚᐅᖅᑐᖅ ᐃᓚᖏᑦ 

ᖃᕆᓴᐅᔭᒃᑯᑦ ᑎᑎᕋᖅᑕᐅᓯᒪᔪᓂᒃ ᐲᔭᐃᓚᐅᕐᓂᕋᖅᖢᓂ, ᐊᒻᒪ ᐃᖅᑲᓇᐃᔭᕐᕕᖓᓄᑦ ᐅᖃᐅᔾᔭᐅᓚᐅᕐᓂᕋᖅᖢᓂ 

ᑕᐃᒫᑦᑎᐊᖑᓐᖏᑐᖅ ᐱᐅᓯᖃᓚᐅᕐᓂᕋᖅᖢᒋ ᐃᖅᑲᓇᐃᔭᕐᕕᖕᒥ.  ᖃᐅᔨᓴᐃᑎᓪᓗᒍ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐅᖃᓚᐅᖅᑐᖅ ᖃᕆᓴᐅᔭᓕᕆᔨᓂᒃ ᐊᑐᕐᓗᓂ ᑕᐃᒃᑯᐊ ᐲᔭᖅᑕᐅᓚᐅᖅᑐᑦ ᐅᑎᖅᑎᑕᐅᖁᓪᓗᒋᑦ 

− 13-ᓂᒃ ᒪᒃᐱᖅᑐᒐᓕᖕᓂᒃ ᓇᓂᓯᓚᐅᖅᑐᑦ ᐲᔭᖅᑕᕕᓂᕐᓂᒃ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᓚᐅᖅᑐᖅ ᑕᒪᓐᓇ ᕿᒥᕐᕈᓇᒃᑕᐅᑎᓪᓗᒍ, 

ᐃᓚᓕᐅᓪᓗᒍ ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᐃᖅᑲᓇᐃᔭᖅᑏᑦ ᓇᖕᒥᓂᖅ ᑎᑎᖅᑲᖁᑎᒥᓃᑦᑐᓂᒃ ᕿᓂᖁᔭᐅᓂᖅ.  ᖃᕆᓴᐅᔭᒃᑯᑦ 

ᑎᑎᕋᖅᑕᕕᓃᑦ ᐲᔭᖅᑕᐅᔪᕕᓂᐅᒃᐸᑕ ᕿᓂᖁᔭᐅᓗᓂ ᑎᓕᔭᐅᓯᒪᓕᖅᐸᑕ, ᐊᒻᒪ ᑕᐃᒪᐃᑦᑐᖃᕐᓂᖅᐸᑦ ᑕᒪᓐᓇ 

ᓯᖁᒥᑦᑎᓂᓪᓚᕆᐊᓘᓇᔭᖅᑐᖅ.  ᑕᐃᒪᐃᓐᓂᖓᓄᑦ ᐃᓂᖅᑎᖅᑕᐅᓚᐅᖅᑐᖅ ᑕᐃᓐᓇ ᐲᔭᐃᓚᐅᖅᑐᖅ, ᑭᓯᐊᓂᓗ 

ᖃᓄᐃᓕᔭᐅᓚᐅᕐᒪᖔᖓ ᐅᖃᐅᔾᔭᐅᓚᐅᓐᖏᑦᑐᒍᑦ.  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᐊᑐᓕᖁᔭᓕᐅᓚᐅᖅᑐᖅ ᑎᑎᖅᑲᓂᒃ ᕿᓂᖁᔭᐅᓗᓂ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᖃᕆᐊᖃᕐᒪᖔᖏᓐᓂᒃ. 

 

 

 

 

 

 

 

 

 

 

 

 

ᐃᖅᑲᓇᐃᔭᖅᑎ ᑎᓕᔭᐅᒃᐸᑦ ᐸᐃᑉᐹᖁᑎᒥᓂᒃ 

ᕿᓂᖁᔭᐅᓗᓂ ᐊᒻᒪ ᐊᔾᔨᖏᓐᓂᒃ ᐊᑐᐃᓐᓇᕈᐃᒃᐸᑦ 

ᐱᐅᓐᖏᑦᑑᓂᕋᖅᑕᐅᒧᓐᓇᖅᑐᖅ, ᐃᒻᒥᒧᑦ ᐊᒡᕕᐊᕈᑎᖃᕐᓂᖅ 

ᑕᒪᓐᓇᐅᖃᑦᑕᕐᒪᑦ ᐊᒻᒪ ᐃᓄᑐᐃᓐᓇᐅᒐᒥ ᑲᓐᖑᓇᖅᑐᓂᒃ 

ᑎᑎᖅᑲᖁᑎᓂᒃ ᐃᔨᖅᓯᓇᓱᖃᑦᑕᖅᐳᒍᑦ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᒪᓕᒐᓕᕆᔨᒃᑯᑦ - ᑐᖁᖓᔪᓕᕆᔨᐅᑉ ᑎᑎᕋᕐᕕᐊ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 14(1)(a), ᓈᓴᐅᑎᓕᒃ 15(a), ᓈᓴᐅᑎᓕᒃ 15( c), 

ᓈᓴᐅᑎᓕᒃ 16(1)(a), ᓈᓴᐅᑎᓕᒃ 16(1)( c), ᓈᓴᐅᑎᓕᒃ 23(1) 

ᐊᒻᒪ ᓈᓴᐅᑎᓕᒃ 23(2)(d), ᓈᓴᐅᑎᓕᒃ 49.10 

ᖃᓄᐃᓕᓚᐅᕐᒪᖔᑦ: ᐊᑐᓕᖁᔭᖅ ᓯᖁᒥᑦᑎᓂᕐᒧᑦ ᖃᐅᔨᒃᑲᐅᑦ ᐊᖏᖅᑕᐅᓐᖏᓐᓂᖓ 

ᐊᑐᓕᖁᔭᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐊᑎᖏᓐᓂᒃ 

(ᐊᓯᖏᓐᓂ ᒐᕙᒪᖃᕐᕕᐅᔪᓂ) ᓴᖅᑭᑦᑎᖁᔨᓂᖅ 

ᐊᖏᖅᑕᐅᓐᖏᓐᓂᖓ 

ᐊᑐᓕᖁᔭᖅ ᐸᓖᓯᒃᑯᓐᓂ ᖃᐅᔨᒪᔨᑕᖓᓐᓂᒃ ᐱᔾᔪᑎᓕᒃ 

ᐊᖏᖅᑕᐅᓐᖏᓐᓂᖓ 

ᐊᑐᓕᖁᔭᖅ ᐃᓱᒪᖅᓱᕈᓐᓇᕐᓂᕐᒥᒃ ᐊᑐᕈᓐᓇᕐᓂᖅ ᐊᖏᖅᑕᐅᓂᖓ 

ᐊᑐᓕᖁᔭᖅ ᑎᑎᕋᖅᑕᐅᖃᑦᑕᓚᐅᖅᑐᓂᒃ ᐱᔾᔪᑎᓕᒃ 

ᐊᖏᖅᑕᐅᓂᖓ 

ᐊᑐᓕᖁᔭᑦ ᐊᓯᖏᓐᓂ ᒐᕙᒪᖃᕐᕕᖕᓂ ᑐᖁᖓᔪᓕᕆᔨᓂᒃ 

ᑎᑎᕋᖃᑦᑕᕐᓂᕐᒥᒃ ᐱᔾᔪᑎᓕᒃ ᐊᖏᖅᑕᐅᓐᖏᓐᓂᖓ 

ᐊᑐᓕᖁᔭᖅ ᒪᓕᒐᕐᓂᐊᖅᑎ/ᐃᑲᔪᖅᑕᖓᓂᒡᓗ ᐱᔾᔪᑎᓖᑦ 

ᐊᖏᖅᑕᐅᓂᖏᓐᓂᖏᑦ 

 

ᑐᒃᓯᕋᐅᓯᐅᖅᑐᖅ ᑎᑎᖅᑲᓂᒃ ᐱᔪᒪᓚᐅᖅᑐᖅ ᐱᔾᔪᑎᓕᖕᓂᒃ ᑐᖁᖓᔪᓕᕆᔨᒃᑯᑦ ᖃᓄᖅ ᐱᐅᓯᖃᓚᐅᕐᒪᖔᖏᑦ 

ᓈᓚᖕᓂᖃᓚᐅᖅᑎᓪᓗᒋᑦ.  ᑖᓐᓇ ᐱᓕᕆᕝᕕᒃ ᑲᑎᓕᒫᖅᖢᒋᑦ 671−ᓂᒃ ᒪᒃᐱᖅᑐᒐᕐᓂᒃ ᓴᖅᑭᑦᑎᓚᐅᖅᑐᖅ, ᐊᑎᖏᓐᓂᒃ 

ᓇᓗᓇᐃᖅᓯᓯᒪᔪᓂᒃ ᐲᔭᐃᓯᒪᓪᓗᑎᒃ.  ᑐᒃᓯᕋᐅᓯᐅᖅᑐᖅ ᑖᒃᑯᓂᖓ ᒐᕙᒪᒃᑯᑦ ᑎᒥᓐᖑᖅᑎᑕᐅᓯᒪᔪᓂᒃ ᐲᔭᐃᓗᐊᕋᓱᒋᓐᓈᓚᐅᖅᑐᖅ 

ᐃᓚᖏᑦ ᐲᔭᖅᓯᒪᓗᐊᓚᐅᕐᒪᑕ ᐊᒻᒪ ᐊᑐᓐᖏᑎᑕᐅᔪᓐᓇᕐᓂᖅ ᐊᑐᖅᑕᐅᑦᑎᐊᕋᓱᒋᓐᖏᖢᓂᒋᑦ. 

           

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᒃᐱᖅᑐᒐᖏᑦᑎᒍᑦ ᕿᒥᕐᕈᓇᓚᐅᖅᑐᖅ ᑎᑎᖅᑲᖁᑎᓂᒃ ᐊᒻᒪ 

ᓇᓗᓇᐃᑦᑎᐊᖅᓯᒪᔪᓂᒃ ᐊᑐᓕᖁᔭᓕᐅᓚᐅᖅᖢᓂ.  ᐃᓚᖏᓐᓂ, ᐅᔾᔨᕆᓚᐅᖅᑐᖅ ᑎᑎᖅᑲᑦ ᐃᓚᓐᖔᑎᖅᑕᐅᓯᒪᓪᓗᑎᒃ 

ᑕᐃᓯᓯᒪᔭᕌᖓᑕ ᒐᕙᒪᒃᑯᓐᓃᓐᖏᑦᑐᓂᒃ ᐊᒻᒪ ᑕᐃᒫᑦᑎᐊᖑᓐᖏᑦᑐᖅ ᐃᓚᓐᖔᑎᖅᑕᐅᓂᕋᖅᖢᒋᑦ, ᒐᕙᒪᒃᑯᓐᓃᓐᖏᑦᑐᓅᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑕ ᒪᓕᒐᖓ ᓯᖁᒥᑕᐅᓪᓗᓂ.  ᑕᐃᒪᐃᑦᑐᓕᕆᔪᑦ ᐱᔾᔪᑎᒋᓪᓗᒋᑦ ᐊᑐᓕᖁᔭᓕᐅᓚᐅᖅᑐᖅ ᑕᒪᒃᑯᐊ 

ᓯᖁᒥᑕᕕᓃᑦ ᐅᓂᒃᑲᐅᓯᕆᔭᐅᖁᓪᓗᓂᒋᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 49.10 ᐊᑐᕐᓗᒍ. 

 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-104 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ - ᐅᖓᕙᕆᐊᖁᔨᓂᖅ ᐊᒻᒪ 

ᐋᒃᑳᖅᑕᐅᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 16(1)(a)(iii), ᓈᓴᐅᑎᓕᒃ 24(1)(b)(ii), ᓈᓴᐅᑎᓕᒃ 

25(1), ᓈᓴᐅᑎᓕᒃ 7 

ᖃᓄᐃᓕᓚᐅᕐᒪᖔᑦ: ᐊᑐᓕᖁᔭᖅ ᑎᑎᖅᑲᖁᑎᓂᒃ ᐊᑐᐃᓐᓇᕈᐃᓂᕐᒥᒃ ᐱᔾᔪᑎᓕᒃ 

ᐊᖏᖅᑕᐅᓂᖓ 

ᐊᑐᓕᖁᔭᖅ ᑎᑎᖅᑲᖁᑎᓂᒃ ᓴᖅᑭᑦᑎᖁᔨᓂᒃ 

ᐊᖏᖅᑕᐅᓐᖏᓪᓚᕆᓚᐅᖅᑐᑎᖅ 

 

ᑐᒃᓯᕋᐅᓯᐅᖅᑐᖅ ᑮᓇᐅᔭᑦ ᐅᓂᒃᑳᖏᑦᑕ ᑎᑎᖅᑲᖁᑎᖏᑕ ᐊᔾᔨᖏᓐᓂᒃ ᐱᔪᒪᓚᐅᖅᑐᖅ, ᐊᑕᐅᓯᕐᒧᑦ ᓄᓇᓕᖕᒧᑦ ᐊᑐᖅᑐᓂᒃ ᐊᒻᒪ 

ᑎᓴᒪᓄᑦ ᐊᕐᕌᒍᓄᑦ ᐊᑐᖅᑐᕕᓃᑦ ᐱᔪᒪᓪᓗᓂᒋᑦ.  ᐊᓯᐊᓂ ᐃᒻᒥᒃᑰᖅᑐᒥᒃ ᑐᒃᓯᕋᐅᓯᐅᒃᑲᓐᓂᕋᒥ, ᑖᒃᑯᓂᖓᔅᓴᐃᓐᓇᖅ 

ᑐᓴᐅᒪᔾᔪᑎᓂᒃ ᐱᔪᒪᓚᐅᖅᑐᖅ ᐊᕐᕌᓂᓂᓴᕐᓂᒃ ᓄᓇᕗᓕᒫᒥ ᓄᓇᓕᖕᓂᒃ ᐱᓯᒪᔪᓂᒃ.  ᓯᕗᓪᓕᖅᐹᒥ ᑐᒃᓯᕌᖓᓂ, 

ᑮᓇᐅᔭᓕᕆᔨᒃᑯᓐᓄᑦ ᐅᖃᐅᔾᔭᐅᓚᐅᖅᑐᖅ ᐊᑯᓂᐊᓗᒃ ᑖᓐᓇ ᑐᒃᓯᕌᖓ ᑲᒪᒋᔭᐅᓂᐊᕐᓂᕋᖅᖢᒍ ᐅᖃᖃᑎᖃᖅᑳᕆᐊᖃᕋᒥᒃ 



ᑕᐃᔅᓱᒥᖓ ᓄᓇᓕᖕᒥᒃ.  ᑐᒡᓕᐊᓂ ᑐᒃᓯᕌᖓᓂ, ᑮᓇᐅᔭᓕᕆᔨᒃᑯᑦ ᐅᖃᓚᐅᖅᑐᑦ ᑕᐃᒪᐃᑦᑐᓂᒃ ᑎᑎᖅᑲᖁᑎᖏᓐᓂᒃ 

ᐱᓯᒪᓐᖏᓐᓂᕋᖅᖢᒋᑦ ᐃᓚᖏᑦ ᓱᓕ ᓄᓇᓖᑦ ᑮᓇᐅᔭᑦ ᐅᓂᒃᑳᖏᓐᓂᒃ ᖃᐃᑦᑎᓯᒪᓐᖏᒻᒪᑕ ᑕᒪᑐᒧᖓ ᐊᕐᕌᒍᒨᖓᔪᓂᒃ.  

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᑉ ᑎᑎᕋᕐᕕᐊᓄᐊᖅᑕᐅᓚᐅᖅᑐᑦ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ, ᐊᒻᒪ 

ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᐅᖃᓚᐅᕐᒥᔪᖅ ᑮᓇᐅᔭᑦ ᐅᓂᒃᑳᖏᑦ ᑕᖅᑲᒃᑯᓄᖓ ᕿᒥᕐᕈᓇᒃᑕᐅᔪᓐᓇᕐᓂᕋᖅᖢᓂᒋᑦ ᓄᓇᓖᑦ 

ᑎᑎᕋᕐᕕᖏᓐᓂ ᓄᓇᕗᓕᒫᒥ, ᐊᒻᒪ ᓈᓴᐅᑎᓕᒃ 25 ᐊᑐᖅᖢᒍ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐃᓱᒪᖅᓲᑎᖃᖅᐳᑦ 

ᓴᖅᑭᑦᑎᓂᐊᕐᒪᖔᑦ ᓴᖅᑭᑦᑎᔾᔮᓐᖏᒻᒪᖔᓪᓘᓐᓃᑦ ᑕᖅᑲᒃᑯᓄᖓ ᐊᑐᐃᓐᓇᕈᖅᑎᑕᐅᓯᒪᔪᓂᒃ, 

ᓴᖅᑭᑦᑎᔪᒪᓐᖏᑦᑎᐊᒻᒪᕆᒍᓐᓇᕆᓪᓗᑎᒃ ᐱᔾᔪᑎᒃᓴᖃᑐᐊᕈᑎᒃ, ᑕᐃᒪᐃᓚᐅᓐᖏᒃᑲᓗᐊᖅᑎᓪᓗᒋᑦ.  ᐅᖃᒃᑲᓐᓂᓚᐅᕐᒥᔪᖅ 

ᓈᓴᐅᑎᓕᒃ 25, ᓴᐳᒻᒥᐅᓯᖅᓯᓯᒪᐅᑦ ᐱᓯᓂᓯᖃᖅᑐᓅᖓᔪᑦ ᓴᖅᑭᑕᐅᔭᕆᐊᖃᓐᖏᓐᓂᖏᓐᓂᒃ.  ᑭᖑᓪᓕᕐᒥᒃ, ᐊᐃᕙᐅᑎᖃᓚᐅᕐᒥᔪᖅ 

ᒐᕙᒪᐅᖃᑎᒌᑦ ᐃᖅᑲᓇᐃᔭᖃᑎᒌᖕᓂᖏᑦ, ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᓖᑦ ᓇᐅᒃᑯᑦ ᐋᓐᓂᖅᑕᐅᑐᐃᓐᓇᕆᐊᖃᕐᓂᖏᑦ 

ᓴᖅᑭᑦᑎᓂᖓ ᐱᔾᔪᑎᒋᓪᓗᒍ, ᐊᒻᒪ ᓈᓴᐅᑎᓕᒃ 16(1) ᐊᑐᖅᑐᖅ ᐱᓐᖏᑦᑑᑎᑕᐅᔪᓐᓇᕐᓂᕐᒥᒃ ᓴᖅᑭᑦᑎᓐᖏᔾᔪᑕᐅᓗᓂᓗ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐱᔾᔪᑎᒃᓴᓂᒃ ᓇᓂᓯᔪᓐᓇᓚᐅᓐᖏᑦᑐᖅ ᓯᕗᓪᓕᕐᒥ ᑐᒃᓯᕋᐅᓯᐊᕐᒥ, 

ᒪᓕᒐᖅᑎᒍᑦ ᓄᓇᕗᒻᒥ ᓄᓇᓕᓕᒫᑦ ᑐᓂᓯᖃᑦᑕᕆᐊᖃᕐᒪᑕ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑮᓇᐅᔭᑦ ᐅᓂᒃᑳᖏᓐᓂᒃ ᐊᕐᕌᒍᑕᒫᖅ 

ᐊᒻᒪ, ᒪᓕᒐᖅᑎᒍᑦ, ᑕᖅᑲᒃᑯᓄᖓ ᓴᖅᑭᑕᐅᓯᒪᓗᑎᒃ.  ᑕᐃᒪᐃᓐᓂᖓᓄᑦ, ᑮᓇᐅᔭᓕᕆᔨᒃᑯᑦ ᐅᖃᖃᑎᖃᕆᐊᖃᓚᐅᓐᖏᑦᑐᑦ 

ᓄᓇᓕᖕᒥᒃ.  ᐊᒻᒪ, ᓈᓴᐅᑎᓕᒃ 24, ᓴᐳᒻᒥᐅᓯᖅᓯᓯᒪᔪᖅ ᑮᓇᐅᔭᓕᕆᔪᓂᒃ ᐊᒻᒪ ᐱᓯᓂᓯᓕᖕᓄᑦ ᑐᕌᖓᔪᑦ ᑖᒃᑯᑎᒎᓇᖅ 

ᐊᑐᓐᖏᑦᑐᑦ − ᑕᐃᒃᑯᐊ ᑐᒃᓯᕌᕆᔭᐅᔪᑦ, ᒪᓕᒐᖅᑎᒍᑦ ᑕᖅᑲᐅᖓ ᐊᑐᐃᓐᓇᕈᖅᓯᒪᔪᑦ.  ᐊᒻᒪ, ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᓖᑦ 

ᐃᖅᑲᓇᐃᔭᖃᑎᒌᒍᓯᖏᑦ ᓯᖁᒥᑕᐅᔾᔮᓐᖏᑦᑐᖅ.  ᑭᖑᓪᓕᖅ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

ᖃᐅᔨᓚᐅᖅᑐᖅ ᑖᒃᑯᐊᒃ ᒪᕐᕉᒃ ᑐᒃᓯᕋᐅᑏᒃ ᑲᒪᒋᔭᐅᔾᔪᓯᖏᑦ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᒃ 7-ᒥᒃ ᓯᖁᒥᑦᑎᔪᖅ, 

ᐅᖃᖅᓯᒪᖕᒪᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᑐᒃᓯᕋᐅᓯᐅᖅᑐᓂᒃ ᐃᑲᔪᕆᐊᖃᕐᓂᖏᓐᓂᒃ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔭᓕᐅᓚᐅᖅᑐᖅ ᑕᐃᒃᑯᐊ ᓴᖅᑭᑕᐅᖁᓪᓗᒋᑦ ᑎᑎᖅᑲᖁᑏᑦ 

ᐸᐸᑕᓂ ᐊᒻᒪ ᑕᐃᒃᑯᐊ ᓄᓇᓖᑦ ᓱᓕ ᑐᓂᓯᓯᒪᓐᖏᑦᑐᑦ 2015-2016 ᑮᓇᐅᔭᑦ ᐅᓂᒃᑳᖏᓐᓂ, ᑕᐃᒃᑯᐊᓗ ᑐᓂᔭᐅᖃᑦᑕᕐᓗᑎᒃ 

ᑐᒃᓯᕋᐅᓯᐅᖅᑐᒧᑦ ᐊᑐᐃᓐᓇᐅᓕᕌᖓᑕ.  ᐊᒻᒪ, ᐊᑐᓕᖁᔭᓕᐅᓚᐅᕐᒥᔪᖅ ᑕᐃᒪᐃᑦᑐᑦ ᑎᑎᖅᑲᑦ ᓴᖅᑭᑕᐅᑦᑎᐊᖃᑦᑕᖁᓪᓗᒋᑦ ᐊᒻᒪ 

ᓴᖅᑭᔮᖅᑐᓄᑦ ᐃᓕᔭᐅᖃᑦᑕᕐᓗᑎᒃ ᖃᕆᓴᐅᔭᐅᑉ ᐃᑭᐊᖅᑭᕕᖓᒍᑦ. 

 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-105 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑎᑎᖅᑲᖁᑎᓂᒃ ᑕᒻᒪᖅᓯᒪᔪᓂᒃ ᐋᖅᑭᒋᐊᖁᔨᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 45(1), ᓈᓴᐅᑎᓕᒃ 45(2), ᓈᓴᐅᑎᓕᒃ 45(3), ᓈᓴᐅᑎᓕᒃ 

46(2) 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅᑕᖃᓐᖏᑦᑐᖅ 

 

ᑐᒃᓯᕋᐅᓯᐅᖅᑐᖅ ᐃᖅᑲᓇᐃᔭᖅᑎᑦᑎᔨᒥᓂᒃ ᐊᖏᖃᑎᖃᓚᐅᓐᖏᑦᑐᖅ ᐆᕗᑕᐃᖅᓯᐅᑎᖏᑦᑕ ᐊᑭᖏᓐᓂᒃ.  ᐊᖏᖃᑎᖃᓐᖏᓐᓂᖓ 

ᑭᖑᓂᐊᒍᑦ ᐃᓂᖅᑎᖅᑕᐅᔾᔪᑎᒋᖃᑦᑕᓕᓚᐅᖅᑕᖓ ᐊᒻᒪ ᑐᒃᓯᕋᐅᓯᐅᖅᑑᑦ ᑎᑎᖅᑲᖁᑎᖏᓐᓄᑦ ᐃᓕᔭᐅᓪᓗᑎᒃ, ᑭᖑᓂᑦᑎᐊᖓᓂ 

ᐃᓂᖅᑎᖅᑕᐅᓂᖓ ᒪᓗᖕᓇᖅᓯᓚᐅᖅᑐᑦ ᐊᒻᒪ ᑎᑎᖅᑲᑎᒍᑦ ᓱᑯᔭᐅᓪᓗᓂ.  ᑐᒃᓯᕋᐅᓯᐅᖅᑐᖅ ᐆᕗᑕᐃᖅᓯᐅᑎᖓᑕ 

ᑎᑎᖅᑲᖁᑎᖏᓐᓂᒃ ᐋᖅᑭᒋᐊᖅᑕᐅᖁᔨᓚᐅᖅᑐᖅ ᐊᒻᒪ ᑎᑎᖅᑲᑦ ᓱᑯᓯᔪᑦ ᐲᖅᑕᐅᖁᓪᓗᓂᒋᑦ ᑎᑎᖅᑲᖁᑎᒥᓂᑦ, ᐊᒻᒪ ᐊᓯᖏᑦ 

ᐃᓂᖅᑎᕈᑏᑦ ᐲᔭᖅᑕᐅᖁᓪᓗᓂᒋᑦ.  ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖓ ᑕᒻᒪᖅᓯᒪᓂᕋᖅᑕᐅᔪᓂᒃ ᓱᕐᕋᔾᔮᓐᖏᓐᓂᕋᐃᓚᐅᖅᑐᑦ ᑎᑎᖅᑲᑦ 

ᑕᐃᒃᑯᐊ ᐸᐸᑕᖏᑦ ᓱᓕᔪᐃᓐᓇᐅᖕᒪᑕ.  ᑕᐃᒪᐃᒃᑲᓗᐊᖅᑎᓪᓗᒍ, ᑐᒃᓯᕋᐅᓯᐅᖅᑑᑉ ᑎᑎᖅᑲᖁᑎᖏᑦ ᑎᑎᕋᓚᐅᖅᑐᑦ 

ᐋᖅᑭᒋᐊᖅᑕᐅᖁᔨᓚᐅᕐᓂᕋᕐᓂᖓᓂᒃ ᐊᒻᒪ ᑭᓱᑦ ᐋᖅᑭᒋᐊᖅᑕᐅᖁᓚᐅᕐᒪᖔᖏᑦ.     

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᖅᑐᑦ ᐱᖁᔭᕐᔪᐊᖅᑎᒍᑦ ᑕᒻᒪᖅᓯᒪᔪᓂᒃ 

ᐋᖅᑭᒋᐊᖅᓯᔪᖃᕈᓐᓇᕐᓂᕐᒥᒃ ᐸᐸᑕᐅᔪᓂᒃ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ, ᑖᓐᓇ ᐊᑐᖅᑕᐅᔪᒃᓴᐅᑕᐅᓐᖏᑦᑐᖅ 

ᑐᑭᓕᐊᕆᔭᖓᓄᑦ ᐋᖅᑭᒋᐊᕐᓗᒍ.  ᑐᒃᓯᕋᐅᓯᐅᖅᑑᑉ ᐃᑲᕐᕋᓐᖏᑦᑕ ᐅᓄᕐᓂᖏᓐᓂᒃ ᐅᖃᐅᓯᖃᓚᐅᓐᖏᑦᑐᖅ, ᐅᖃᐅᓯᖃᖔᕐᒪᑦ 



ᐊᒻᒪ ᐊᒻᒪ/ᐆᕗᑕᐃᓐᖏᖔᕐᓗᓂ ᐊᑭᓕᖅᑕᐅᓂᖓ ᐋᖅᑭᒃᓱᖅᑕᐅᓚᐅᕐᒪᑦ ᒪᓕᒃᑕᐅᓪᓗᑎᒃ ᒐᕙᒪᒃᑯᑦ ᐊᑐᐊᒐᖏᑦ.  “ᓱᓕᔪᓂᒃ” 

ᐱᑕᖃᓚᐅᓐᖏᑦᑐᖅ ᐋᖅᑭᒋᐊᖅᑕᐅᔭᕆᐊᓕᖕᓂᒃ.  ᐊᑐᓕᖁᔭᓕᐅᕈᑕᐅᓚᐅᓐᖏᑦᑐᖅ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᓯᖁᒥᑦᑎᓂᕐᒥᒃ ᖃᐅᔨᒃᑲᐃᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 49.9, ᓈᓴᐅᑎᓕᒃ 49.10 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᖃᐅᔨᒃᑲᐃᓚᐅᖅᑐᑦ 

ᖃᕆᓴᐅᔭᒃᑰᕈᑕᐅᓚᐅᕐᓂᕐᒥᓂᒃ ᐋᓐᓂᐊᕕᐊᓛᒥ ᐃᖅᑲᓇᐃᔭᑲᐃᓐᓇᖅᑐᒧᑦ ᓄᓇᓕᐊᓛᒥ.  ᐃᖅᑲᓇᐃᔭᖅᑎ ᐃᒻᒥᒨᖓᔪᓂᒃ 

ᑐᓴᐅᒪᔾᔪᑎᓂᒃ ᐃᓅᓕᓴᐃᓂᐅᓚᐅᖅᑐᓂᒡᓗ ᓴᖅᑭᑦᑎᓚᐅᖅᑐᖅ ᐱᔾᔪᑎᓕᖕᓂᒃ ᐃᔨᖅᑲᓇᐃᔭᖅᑎᓂᒃ ᐊᒻᒪ 

ᐃᓅᓕᓴᖅᑕᐅᔭᖅᑐᖅᓯᒪᔪᕕᓂᕐᓂᒃ.  ᑎᑎᕋᖅᑕᖏᓐᓂ ᑕᐃᓯᓯᒪᓐᖏᒃᑲᓗᐊᖅᑎᓪᓗᒍ, ᐅᖃᐅᓯᕆᔭᖏᑦ ᐊᑐᕐᓗᒋᑦ 

ᓇᓗᓇᐃᖅᓯᔾᔪᑕᐅᔪᓐᓇᓚᐅᖅᑐᖅ ᐃᓄᖕᓂᒃ.  ᑕᒪᓐᓇ ᖃᐅᔨᔭᐅᑐᐊᕋᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᔅᓱᒥᖓ 

ᐃᖅᑲᓇᐃᔭᖅᑎᒥᒃ ᑎᓕᓯᑲᐅᖅᑐᓚᐅᖅᑐᑦ ᑎᑎᕋᖅᑕᖏᑦ ᐲᖅᑕᐅᖁᓪᓗᒋᑦ ᐊᒻᒪ ᐊᓂᑕᐅᑲᐅᑎᒋᓪᓗᓂ.  

/ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᐃᑦᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᓕᓚᐅᖅᑐᑦ ᐃᖅᑲᓇᐃᔭᑲᐃᓐᓇᕐᓂᐊᖅᑐᓂᒃ ᐊᒻᒪ 

ᐃᓕᓐᓂᐊᖅᑎᑕᐅᓗᑎᒃ ᐃᒻᒥᒨᖓᔪᓂᒃ ᓯᖁᒥᑦᑎᓂᕐᒥᒃ ᐊᒻᒪ ᐊᑐᕐᓗᒃᑕᐃᓕᒪᓂᕐᒥᒃ ᐃᓕᓐᓂᐊᖅᑎᑦᑎᓗᑎᒃ ᓄᓇᕗᓕᒫᒥ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒪᔪᑦ ᑐᓴᐅᒪᔾᔪᑏᑦ ᐊᒻᒪ ᐃᓄᖕᓂᒃ ᐅᓄᖅᑐᓂᖅ ᐊᒃᑐᕐᓂᕐᓗᐃᔪᓐᓇᕐᓂᖓᓂᒃ, ᐊᒻᒪ 

ᓯᖁᒥᑕᐅᔪᖅ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 49.9(1) ᐊᑐᕐᓗᒍ ᓯᖁᒥᑦᑎᓂᕋᕈᑕᐅᔪᓐᓇᖅᐳᖅ.  ᑕᐃᒪᐃᒃᑲᓗᐊᖅᑎᓪᓗᒍ, ᓯᖁᒥᑦᑎᓂᕐᒥᒃ ᖃᐅᔨᒃᑲᐃᔪᒪᒡᒍᓐᖏᑦᑐᑦ 

ᑕᐃᒃᑯᐊ ᓯᖁᒥᑦᑎᔪᕕᓃᑦ, ᑕᐃᒪᐃᑦᑕᕆᐊᖃᕋᓗᐊᖅᑎᓪᓗᒋᑦ ᓈᓴᐅᑎᓕᒃ 49.10, ᖃᐅᔨᒃᑲᐃᓗᓂ ᐃᓚᖏᓐᓄᑦ 

ᐊᑲᕐᕆᔮᕈᑕᐅᖃᑦᑕᓐᖏᒻᒪᑦ ᐊᒻᒪ ᐃᓚᖏᓐᓂᒃ ᐃᓅᓕᓴᖅᑕᐅᔪᓄᑦ ᐊᒃᑐᐃᓂᖃᖃᑦᑕᖅᖢᓂ ᐊᒃᓱᕈᐱᓐᓇᖅᓯᑎᓪᓗᒋᑦ.  

ᐃᓱᒫᓘᑎᖃᒃᑲᓐᓂᖅᑐᒍᑦ ᓯᖁᒥᑦᑎᓐᓂᕐᒥᒃ ᓴᖅᑭᑦᑎᓪᓗᓂ ᐊᒃᑐᐃᓂᖃᖃᑦᑕᓪᓚᕆᒃᑐᖅ ᐊᒃᑐᐃᓂᕐᓗᐃᓲᖑᓪᓗᓂᓗ ᐃᓅᓕᓴᐃᔩᑦ 

ᓄᓇᓕᖕᓂ ᑕᑎᒋᔪᓐᓃᕈᓐᓇᕋᑦᑎᒍᑦ ᐊᒻᒪ ᐃᓚᖏᓐᓄᑦ ᐋᓐᓂᐊᕕᓕᐊᕆᐊᓕᐅᒐᓗᐊᖅᑐᓄᑦ ᐅᐸᓐᖏᑦᑑᖃᑦᑕᕈᑕᐅᓕᕈᓐᓇᖅᑐᖅ.   

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑐᑭᓯᓇᒐᓗᐊᖅᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒫᓘᑎᒋᔭᖏᓐᓂᒃ, ᐅᖃᓚᐅᖅᑐᖅ ᓈᓴᐅᑎᓕᒃ 49.10 ᐊᑐᕐᓗᒍ ᒪᓕᒐᖅᑎᒍᑦ ᐅᖃᐅᓯᖃᕆᐊᓖᑦ ᐊᒻᒪ ᐊᒃᑐᖅᑕᐅᔪᑦ 

ᖃᐅᔨᒃᑲᖅᑕᐅᓗᑎᒃ ᓯᖁᒥᑦᑎᓂᖅᑕᖃᓚᐅᕐᓂᖓᓂᒃ.  ᐊᑐᓕᖁᔭᓕᐅᓚᐅᖅᑐᖅ ᑕᐃᒃᑯᐊ ᐃᖅᑲᓇᐃᔭᖅᑎᒧᑦ ᑎᑎᕋᐅᓯᐅᓚᐅᖅᑐᑦ 

ᐅᖃᐅᔾᔭᐅᖁᓪᓗᓂᒋᑦ ᐊᒻᒪ ᖃᓄᖅ ᐅᖃᐅᓯᐅᓚᐅᕐᓂᖏᓐᓂᒃ ᓇᓗᓇᐃᖅᓯᕕᓂᒋᓗᒋᑦ.  ᑕᐃᒃᑯᐊ ᖃᐃᖁᑦᑎᐊᒻᒪᕆᒡᓗᓂᒋᑦ 

ᐅᖃᐅᔾᔭᐅᖁᔭᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᑲᐅᑎᒋᔪᓐᓇ16ᓂᐊᕐᒪᑕ 

ᐃᓱᒫᓘᑎᖃᕐᓂᖅᐸᑕ/ᐊᐱᖅᑯᑎᒃᓴᖃᕐᓂᖅᐸᑕᓘᓐᓃᑦ.  ᐊᑐᓕᖁᔭᓕᐅᓚᐅᖅᑐᖅ ᑕᐃᓐᓇ ᐃᖅᑲᓇᐃᔭᖅᑎ ᑎᑎᕋᓚᐅᖅᑐᖅ 

ᐅᖃᐅᓯᕆᔭᐅᖁᓪᓗᒍ ᑲᑐᔾᔨᖃᑎᒌᖏᓐᓄᑦ ᐃᓂᖅᑎᖅᑕᐅᔪᓐᓇᕐᓂᐊᕐᒪᑦ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 13(1)(a) ᐊᒻᒪ (b), ᓈᓴᐅᑎᓕᒃ 14(1)(b)(i), 

ᓈᓴᐅᑎᓕᒃ 15( c), ᓈᓴᐅᑎᓕᒃ  23(1)  

ᖃᓄᐃᓕᓚᐅᕐᒪᖔᑦ: ᐊᑐᓕᖁᔭᖅ ᐱᔾᔪᑎᓕᒃ ᓈᓴᐅᑎᓕᒃ 13−ᒥᒃ ᐊᖏᖅᑕᐅᓐᖏᑦᑐᖅ 

ᐃᓚᖏᑦ ᐊᑐᓕᖁᔭᐃᑦ ᓈᓴᐅᑎᓕᒃ 23−ᒥᒃ ᐱᔾᔪᑎᓖᑦ 

ᐊᖏᖅᑕᐅᓐᖏᑦᑐᑦ ᐊᒥᐊᒃᑯᑦ ᐊᑐᓕᖁᔭᑦ ᐊᖏᖅᑕᑦ 

 

ᑕᐃᓐᓇ ᑐᒃᓯᕋᐅᓯᐅᖅᑐᖅ ᑎᑎᖅᑲᓂᒃ ᕿᓂᓚᐅᖅᑐᖅ ᐱᔾᔪᑎᓕᖕᓂᒃ ᓄᓇᕗᑦ ᒐᕙᒪᒃᑯᓐᓄᑦ ᑎᒃᑯᐊᖅᑕᐅᑲᐅᑎᒋᔪᕕᓂᕐᒥᒃ 

ᐃᖅᑲᓇᐃᔮᒧᑦ.  ᕙᒪᒃᑯᑦ ᑎᒥᖁᑖ ᓇᓂᓯᓚᐅᖅᑐᑦ 163−ᓂᒃ ᒪᒃᐱᖅᑐᒐᓕᖕᓂᒃ ᑕᒪᒃᑯᓄᖔᖅᑐᓂᒃ, ᑭᓯᐊᓂᓗ 

ᐃᓚᓐᖔᖅᑎᑕᐅᕐᔪᐊᓚᐅᖅᖢᓂ ᑖᔅᓱᒧᖓ ᑐᓂᔭᐅᓚᐅᖅᑐᑦ.  ᐃᓚᓐᖔᑎᖅᑕᕕᓃᑦ ᓴᐳᒻᒥᐅᓯᖅᑕᐅᓯᒪᔪᓐᓇᕐᓂᐊᕐᒪᑕ ᐅᑯᐊ 

a) ᖃᐅᔨᒪᔨᑕᐅᓂᖅ, ᑐᒃᓯᕋᐅᑎᓂᒃ ᖃᓄᐃᓕᐅᖁᔨᓯᒪᔪᓂᒃ ᓇᓗᓇᐃᖅᓯᓯᒪᔪᑦ, ᐊᑐᓕᖁᔭᑦ, ᖃᐅᔨᓴᐃᔾᔪᑏᑦ 

ᐅᕝᕙᓘᓐᓃᑦ ᓇᓖᕌᕈᑏᑦ ᑐᓐᓂᖅᑯᑕᐅᔪᒃᓴᐅᑕᐅᔪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ; 

b) ᑲᑎᒪᔾᔪᑎᒃᓴᑦ ᐃᓗᓕᖏᑦ, ᑲᑎᒪᔾᔪᑎᕕᓃᑦ ᐅᕝᕙᓘᓐᓃᑦ ᒥᓂᔅᑕᐃᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᕕᓂᖏᑦ 

ᑎᑎᕋᖅᓯᒪᔪᑦ; 

 c) ᑐᑭᓯᓇᓱᖕᓂᐅᔪᑦ ᐅᖃᖃᑎᒋᔭᐅᓪᓗᑎᒃ ᒐᕙᒪᒃᑯᑦ ᑎᒥᖁᑖᓂ ᑲᒪᔨᐅᔪᑦ ᐃᖅᑲᓇᐃᔭᖅᑎᓪᓘᓐᓃᑦ; 

d) ᑐᓴᐅᒪᔾᔪᑏᑦ ᑎᑎᖅᖃᑎᒍᑦ ᐅᖃᐅᓯᐅᖃᑦᑕᖅᑐᕕᓃᑦ ᒪᓕᒐᕐᓂᐊᖅᑎᒧᑦ ᐊᒻᒪ ᒐᕙᒪᒃᑯᑦ ᑎᒥᓐᖑᖅᑎᓯᒪᔪᓄᑦ, 

ᐃᓗᓕᖃᖅᐸᑕ ᖃᐅᔨᒪᔨᑕᕆᔭᐅᓂᒃᑯᑦ ᐃᓗᓪᓕᖅᓱᖅᑕᐅᓚᐅᖅᑐᑦ; 

e) ᒐᕙᒪᒃᑯᓐᓄᑦ ᐊᑕᓐᖏᑦᑐᑦ ᐃᒻᒥᒨᖓᔪᑦ ᑐᓴᐅᒪᔾᔪᑏᑦ, ᐊᒻᒪ ᑕᒪᒃᑯᐊ ᓴᖅᑭᑕᐅᒃᐸᑕ ᐸᕝᕕᓵᖃᓗᐊᕐᓂᐊᖅᖢᑎᒃ 

ᒐᕙᒪᒃᑯᑦ ᓯᓚᑖᓃᑦᑐᓂᒃ; 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᒪᒃᐱᖅᑐᒐᖏᑦᑎᒍᑦ ᕿᒥᕐᕈᐊᖅᑕᐃᓐᓇᕆᓚᐅᖅᑕᖏᑦ ᑎᑎᖅᑲᖁᑏᑦ ᐊᒻᒪ 

ᐊᑐᓕᖁᔭᓕᐅᓚᐅᖅᖢᓂ ᐃᓚᖏᑦ ᐲᔭᖅᓯᒪᔫᒐᓗᐊᑦ ᓴᖅᑭᑎᑕᐅᖁᓪᓗᒋᑦ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕈᒪᓂᖅ - ᐊᑭᓕᐅᑖ ᖃᐅᔨᓴᖅᑕᐅᓂᖓ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᒪᓕᒐᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᒪᓕᒐᖅ 10(3) 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅᑕᖃᓐᖏᑦᑐᖅ 

 

ᑐᒃᓯᕋᐅᓯᐅᖅᑐᖅ ᐃᒻᒥᒨᖓᔪᓂᒃ ᑎᑎᖅᑲᖁᑎᓂᒃ ᑐᒃᓯᕌᖃᓚᐅᖅᑐᖅ ᐊᖏᖃᑎᒌᒍᓐᓇᐃᓪᓕᓂᕐᒥᒃ ᐱᔾᔪᑎᓕᖕᒥᒃ ᐊᒻᒪ 

ᐃᓚᒋᔭᐅᖃᑕᐅᓚᐅᖅᖢᓂ ᑕᒪᑐᒪᓂ.  ᑐᒃᓯᕌᖓᑕ ᐃᓚᖓ ᐃᓚᖃᓚᐅᖅᑐᖅ ᓂᐱᓕᐊᕕᓂᕐᓂᒃ ᐊᒻᒪ 

ᓂᐱᓕᐅᖅᑕᐅᔪᕕᓂᐅᓚᐅᖅᖢᑎᒃ ᖃᐅᔨᓴᖅᑎ ᐊᐱᖅᓱᑲᑕᒃᑎᓪᓗᒍ.  ᒐᕙᒪᒃᑯᑦ ᑎᒥᖁᑖ ᓇᓗᓇᐃᖅᓯᓚᐅᖅᑐᖅ 619−ᓂᒃ 

ᒪᒃᐱᖅᑐᒐᓕᖕᓂᒃ ᐊᒻᒪ ᖃᐅᔨᓴᐃᓂᕐᒧᑦ ᐊᑭᓖᑎᑦᑎᔪᒪᓚᐅᖅᖢᑎᒃ $154.75−ᓂᒃ ᐊᒥᓱᕈᖅᑎᑦᑎᓂᕐᒧᑦ, ᐊᒻᒪ ᑕᒪᓐᓇ ᒪᓕᒃᓯᒪᓪᓗᓂ 

ᒪᓕᒐᐃᑦ ᐃᓗᓕᖏᓐᓃᑦᑐᒥᒃ ᓈᓴᐅᑎᓕᒃ 10(3).  ᑐᒃᓯᕋᐅᓯᐅᖅᑐᖅ ᐅᖃᓚᐅᖅᑐᖅ ᖃᓄᐃᓕᐅᒃᑲᓐᓂᕐᓂᐊᓐᖏᓐᓂᕋᖅᖢᑎᒃ 

ᑭᓯᐊᓂ ᓇᑉᐸᓪᓗᐊᖏᓐᓂᒃ ᐊᑭᓖᖅᐸᑦ, ᐃᓕᓯᒃᐸᓪᓗ ᓇᑉᐸᓪᓗᐊᖏᓐᓂᒃ ᐊᒻᒪ ᐊᒥᐊᒃᑯᖏᑦ ᐊᑭᓕᕆᐊᖃᕐᓂᐊᖅᖢᒋᑦ ᐃᓗᐃᒃᑲᐃᑦ 

ᑐᓂᔭᐅᓂᐊᖅᐸᑕ.  ᒐᕙᒪᒃᑯᑦ ᑎᒥᖁᑖ ᐅᖃᐅᔾᔨᓚᐅᕐᒥᔪᖅ ᐃᓚᖓ ᓂᐱᓕᐅᖅᓯᒪᖕᒪᑦ ᐊᒻᒪ ᓂᐱᒃᓴᔭᕐᒥᒃ 



ᑐᓂᔭᐅᔪᓐᓇᓐᖏᓐᓂᕋᖅᖢᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᓇᕿᑦᑕᖅᓯᒪᓕᖅᑐᓂᒃ ᑐᓂᔭᐅᓚᐅᖅᑐᖅ ᐊᒻᒪ ᐃᓕᓯᒪᔭᕆᐊᖃᓐᖏᑦᑐᑦ 

ᐲᔭᖅᑕᐅᓯᒪᓚᐅᖅᖢᑎᒃ. 

 

ᑐᒃᓯᕋᐅᓯᐅᖅᑐᖅ ᑲᒥᓴᓇᒥᒃ ᕿᒥᕐᕈᖁᔨᓕᓚᐅᖅᑐᖅ.  ᐅᖃᐱᓘᑎᖃᓚᐅᖅᑐᖅ ᓂᐱᓕᐅᖅᑕᐅᓯᒪᔪᓂᒃ 

ᐱᔪᓐᓇᓐᖏᓐᓂᕋᖅᑕᐅᓂᕐᒥᓂᒃ.  ᐅᖃᐱᓘᑎᖃᓚᐅᕐᒥᔪᖅ ᐊᑭᓖᕆᐊᖃᓐᖏᓐᓂᕋᖅᖢᓂ ᐃᓚᖏᓐᓇᖏᓐᓂᒃ 

ᖃᐃᑦᑎᔭᐅᓂᐊᖅᑎᓪᓗᒍ ᐊᒻᒪ ᑐᒃᓯᕌᒥᓂᒃ ᐱᔪᓐᓇᓐᖏᓐᓂᕋᖅᑕᐅᓪᓗᓂ ᑭᓯᐊᓂ ᐃᓘᓐᓇᖓ ᐊᑭᓖᖁᔭᐅᔪᖅ ᐊᑭᓕᖅᐸᐅᒃ.  

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑐᒃᓯᕋᐅᓯᐅᖅᑑᑉ ᕿᒥᕐᕈᖁᔨᓂᖓ ᕿᓚᓈᕆᓗᐊᕐᓂᕋᖅᖢᓂᐅᒃ 

“ᐊᑐᐃᓐᓇᐃᓂᐅᑉ” ᐱᕙᓪᓕᐊᔾᔪᓯᐊ ᐱᔭᕇᖅᑕᐅᓚᐅᓐᖏᒻᒪᑦ.  ᐊᑐᐃᓐᓇᖃᕐᓂᕐᒧᑦ ᐱᔪᓐᓇᐅᑦ ᐊᑐᖅᑕᐅᔪᓐᓇᖅᐳᖅ ᑭᓯᐊᓂ 

ᐊᑭᓖᕆᐊᓕᖕᓂᒃ ᐊᑭᓖᖅᓯᒍᕕᑦ ᒪᓕᒡᓗᒋᑦ ᐱᖁᔭᕐᔪᐊᑉ ᐃᓗᓕᖏᓐᓃᑦᑐᑦ.  ᑖᓐᓇ ᐊᑭᓕᖁᔭᐅᔪᖅ ᐊᑭᑐᓗᐊᓚᐅᓐᖏᑦᑐᖅ ᐊᒻᒪ 

ᒪᓕᒃᓯᒪᓪᓗᑎᒃ ᒪᓕᒐᓂᒃ.  ᐊᑭᓕᐅᑖ ᐊᑐᖅᑕᐅᖃᑦᑕᓐᖏᓚᖅ ᐊᑐᓐᖏᑎᑦᑎᑲᐃᓐᓇᕈᓐᓇᕐᓂᕐᒥᒃ ᓴᖅᑭᑕᐅᔪᒃᓴᓂᒃ.  

ᑕᐃᒪᐃᓐᓂᖓᓄᑦ, ᑐᒃᓯᕋᐅᓯᐅᖅᑐᖅ ᐊᑭᓖᖁᔭᐅᔪᑦ ᐅᓄᕐᓂᖏᓐᓂᒃ ᐊᑭᓖᕆᐊᓕᑦ ᐊᒻᒪ ᓇᑉᐸᓪᓗᐊᖏᓐᓂᒃ ᓴᒡᕙᐃᓗᓂ.  

ᑎᑎᖅᑲᖁᑏᑦ ᐱᓗᐊᕋᒥᒋᑦ ᐱᐅᒃᓴᓚᐅᓐᖏᑦᑐᖅ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᑎᓕᓯᓕᖅᖢᓂ 

ᕿᒥᕐᕈᓇᖁᓪᓗᓂᐅᒃ. 

 

ᐊᑐᓕᖁᔭᖅᑕᖃᓚᐅᓐᖏᑦᑐᖅ. 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᐅᖃᐱᓘᑎᖃᕐᓂᖅ  

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᑮᓇᐅᔭᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 41(g)(I), ᓈᓴᐅᑎᓕᒃ 1(d), ᓈᓴᐅᑎᓕᒃ 40,  

ᖃᓄᐃᓕᓚᐅᕐᒪᖔᑦ: ᐊᑐᓕᖁᔭᖅ ᑕᐃᒫᖑᓐᖏᑦᑐᖅ ᑐᓴᐅᒪᔾᔪᑎᓂ ᑲᑎᖅᓱᐃᓂᕐᒧᑦ 

ᐊᖏᖅᑕᖅ 

ᐊᑐᓕᖁᔭᖅ FAF ᐊᑐᖅᑕᐅᖃᑦᑕᖁᔭᐅᔪᓐᓃᕐᓂᕐᒧᑦ ᐱᔾᔪᑎᓕᒃ 

ᐱᔭᐅᓂᕋᖅᑕᐅᓪᓗᓂ 

ᐊᑐᓕᖁᔭᖅ FAF ᐋᖅᑭᒋᐊᖅᑕᐅᖁᔨᓂᖅ ᐱᔾᔪᑎᓕᒃ 

ᐱᔭᐅᓂᕋᖅᑕᐅᓪᓗᓂ 

ᐊᑐᓕᖁᔭᖅ ᑐᓴᐅᒪᔾᔪᑎᑦ ᑲᑎᖅᓱᖅᑕᐅᔪᑦ ᐱᔭᐅᓂᕋᖅᑕᐅᔪᖅ 

ᐊᒻᒪ ᑲᑎᖅᓱᖅᑕᐅᔾᔮᓐᖏᓐᓂᖏᑦ 

ᐊᑐᓕᖁᔭᖅ ᐃᒻᒥᒨᖓᔪᑦ ᐃᓅᓕᓴᖅᑕᐅᓂᕐᒧᑦ ᑐᕌᖓᔪᑦ 

ᐅᓄᓗᐊᖁᔭᐅᓐᖏᓐᓂᖏᑦ ᐊᒻᒪ ᐱᓕᕆᕕᖕᓄᑦ 

ᐊᒥᖅᑳᖅᑕᐅᓗᐊᖁᔭᐅᓐᖏᓐᓃᑦ ᐊᖏᖅᑕᐅᓂᖏᑦ  

 

ᐅᖃᐱᓘᑎᓕᒃ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᕿᒥᕐᕈᓇᖁᔨᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᕐᓂᕐᒧᑦ ᐃᑲᔫᓯᖏᓐᓂᒃ ᐊᒻᒪ ᖃᓄᖅ ᐊᒃᑐᐃᓂᖃᕐᓂᖓᓂᒃ ᑐᒃᓯᕌᕆᔭᖏᓐᓄᑦ.  ᐅᖃᐱᓗᒃᑐᖅ ᐃᖅᑲᓇᐃᔭᖅᑎᑦᑎᔨᒥᓂᒃ 

ᑐᓂᓯᓚᐅᖅᑐᖅ ᓘᒃᑖᒥᓐᖔᖅᑐᓂᒃ ᑎᑎᖅᑲᓂᒃ ᐊᒻᒪ ᐅᖃᖅᓯᒪᓚᐅᖅᖢᑎᒃ ᑕᖅᑭᕐᒥᒃ ᐊᑕᐅᓯᕐᒥᒃ ᓄᖅᑲᖓᖁᓪᓗᒍ 

ᐃᖢᕐᕆᓐᖏᓐᓂᖓ ᐱᔾᔪᑎᒋᓪᓗᒍ.  ᑭᖑᓂᑦᑎᐊᖓᒍᑦ ᐃᖅᑲᓇᐃᔭᖅᑎᑦᑎᔨᖓ ᑐᒃᓯᕋᖃᓕᓚᐅᖅᓯᒪᔪᖅ “ᐊᔪᕈᑎᖃᕐᓂᕐᒧᑦ 

ᑕᑕᑎᕆᐊᓕᖕᓂᒃ” ᑕᑕᑎᕆᖁᔨᓪᓗᓂ ᓘᒃᑖᒥᓐᖔᖅᑐᑦ ᑎᑎᖅᑲᑦ ᓇᓗᓇᐃᖅᓯᓚᐅᓐᖏᒻᒪᑕ ᑭᓱᒥᒃ ᐱᔾᔪᑎᖃᖅᖢᓂ 

ᐃᖅᑲᓇᐃᔮᒥᓃᑦᑐᓐᓇᓐᖏᒻᒪᖔᖓ.  ᐅᖃᐱᓘᑎᓕᒃ ᓘᒃᑖᕐᒥᒃ ᓇᓂᓯᔪᓐᓇᓚᐅᓐᖏᑦᑐᖅ ᐱᕕᖃᖅᑎᑕᐅᓂᕐᒥᓂᒃ, 

ᐅᖃᐅᔾᔭᐅᓚᐅᖅᖢᓂ ᑖᓐᓇ ᑕᑕᑎᕆᐊᓕᒃ ᑭᓯᐊᓂ ᑕᑕᑎᖅᓯᒪᓕᖅᐸᑦ ᐊᒻᒪ ᐅᑎᖅᑎᑕᐅᒃᐸᑕ ᓄᖅᑲᖓᔪᒪᓂᖓ 

ᐋᒃᑳᖅᑕᐅᓂᐊᖅᑐᖅ ᐊᒻᒪ ᐊᖏᖅᑕᐅᓯᒪᓐᖏᓪᓗᓂ ᐅᐸᓐᖏᓐᓂᕋᖅᑕᐅᓂᐊᖅᖢᓂ. 

 

ᒐᕙᒪᒃᑯᑦ ᑎᒥᖁᑖ ᑕᐃᒪᐃᑦᑐᓂᒃ ᐱᔪᓐᓇᐅᑎᖃᖅᑐᑦ ᐋᓐᓂᐊᕐᓂᕐᒧᑦ ᓄᖅᑲᖓᔪᒪᔪᖃᖅᑎᓪᓗᒍ ᐊᒻᒪ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 41(g)(i) ᐱᔪᓐᓇᐅᑎᑖᖅᑎᑦᑎᓪᓗᓂ ᑕᐃᒪᐃᑦᑐᓂᒡᓗ ᑐᒃᓯᕌᖃᕈᓐᓇᖅᖢᑎᒃ ᐃᖅᑲᓇᐃᔭᖅᑎᑦᑎᔨ ᓄᖅᑲᖓᔾᔪᑎᓂᒃ 

ᐊᑐᕈᒪᒃᐸᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᕿᒥᕐᕈᓇᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᒻᒪ ᒪᓕᒐᖏᓐᓂᒃ, 

ᐃᖅᑲᖅᑐᐃᕕᒃᑎᒍᑦ ᐊᑐᖅᑕᐅᓯᒪᓂᑯᓂᒃ ᐊᒻᒪ ᐋᔩᖃᑎᒌᖕᓂᒃᑯᑦ ᐊᖏᕈᑎᓂᒃ.  ᓄᓇᕗᑦ ᒐᕙᒪᒃᑯᑦ ᐱᔪᓐᓇᐅᑎᖃᖅᐳᑦ 

ᐃᒻᒥᒨᖓᔪᓂᒃ ᑲᑎᖅᓱᐃᔪᓐᓇᕐᓂᖓ ᑭᒡᓕᓕᐅᖅᑕᐅᓯᒪᖕᒪᑦ ᓈᓴᐅᑎᓕᒃ 40−ᒃᑯᑦ ᐊᒻᒪ ᑐᓴᐅᒪᔾᔪᑎᓂᒃ ᑐᒃᓯᕌᖃᖃᕐᓂᐊᕈᑎᒃ 

ᐊᑐᓪᓚᕆᒃᑑᔭᕆᐊᖃᕐᓂᐊᖅᑐᖅ ᐊᐅᓚᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᐅᑉ ᐋᓐᓂᐊᕐᓂᕐᒧᑦ ᓄᖅᑲᖓᐅᑎᖏᑦ. ᒐᕙᒪᒃᑯᑦ ᑎᒥᐅᑖ 

ᐱᔪᓐᓇᐅᑎᖃᖅᐳᑦ ᑐᓴᐅᒪᔾᔪᑎᓂᒃ ᓈᒻᒪᒃᑐᓂᒃ ᑲᑎᖅᓱᐃᔪᓐᓇᖅᖢᑎᒃ ᐃᖅᑲᓇᐃᔭᖅᑎᐅᑉ ᖃᓄᐃᓐᓂᖓ ᐱᔾᔪᑎᒋᓗᒍ ᐊᒻᒪ 

ᐅᑎᑦᑎᐊᕈᓐᓇᕐᓂᐊᕐᓂᖓᓄᑦ ᐅᐸᓗᖓᐃᖅᐸᒌᕐᓗᑎᒃ, “ᐊᑐᓪᓚᕆᒃᑑᔭᕆᐊᓕᒃ ᐊᑐᖅᖢᒋᑦ ᐊᑐᐊᒐᑦ, ᒪᓕᒐᑦ ᐊᒻᒪ ᐱᖁᔭᕐᔪᐊᖅᑎᒍᑦ. 

ᑖᓐᓇ ᐱᔾᔪᑎᒋᓪᓗᒍ, ᑲᑐᔾᔨᖃᑎᒌᑦ ᐊᖏᕈᑎᖏᓐᓂ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂ ᒪᓕᒐᖏᓐᓂᓘᓐᓃᑦ 

ᐅᕝᕙᓘᓐᓃᑦ ᐱᖁᔭᕐᔪᐊᕐᓂ ᐱᑕᖃᓐᖏᓚᖅ ᑲᑎᖅᓱᐃᒃᑲᓐᓂᕈᓐᓇᕐᓂᕐᒥᒃ ᐃᒻᒥᒨᖓᔪᓂᒃ ᐊᒻᒪ ᐃᓅᑉ ᐋᓐᓂᐊᕐᓂᖏᓐᓂ 

ᐊᓯᐊᒎᖅᑐᓂ ᑐᒃᓯᕌᕆᔭᐅᓚᐅᖅᑐᒥ ᐊᔪᕈᑎᖃᕐᓂᕐᒧᑦ ᑕᑕᑎᕆᐊᓖᑦ.  ᐃᖅᑲᓇᐃᔭᖅᑎ ᐅᑎᕐᓂᐊᕐᓂᖓᓄᑦ 

ᐅᐸᓗᖓᐃᔭᕐᓂᖅᑕᖃᕋᓗᐊᖅᑎᓪᓗᒍ, ᒐᕙᒪᒃᑯᑦ ᑎᒥᖁᑎᖏᑦ ᑐᓴᐅᒪᔾᔪᑎᓂᒃ ᑲᑎᖅᓱᐃᔭᕆᐊᖃᖅᐳᑦ ᑐᒃᓯᕌᕆᔭᖅ 

ᐊᑐᖅᑎᑕᐅᓂᐊᖅᐸᑦ.  ᐆᒃᑑᑎᒋᓗᒍ, ᓈᒻᒪᓐᖏᓚᖅ ᐃᖅᑲᓇᐃᔭᖅᑎᑦᑎᔨ ᐊᐱᖅᓱᕐᓗᒍ ᐃᓱᒪᒃᑯᑦ ᐋᓐᓂᐊᕈᑎᖃᕐᒪᖔᖓ 

ᑐᒃᓯᕋᐅᑎᖃᖅᑎᓪᓗᒍ/ᐊᑐᕆᐊᖃᖅᑎᓪᓗᒍ ᐃᖅᑲᓇᐃᔭᖅᑎᓗ ᑭᕕᒃᓯᔪᓐᓇᓐᖏᑉᐸᑦ 50−ᓂᒃ ᐅᖁᒪᐃᓐᓂᓕᖕᒥᕐ.  ᑕᐃᒪᐃᑦᑐᓂᒃ 

ᑐᓴᐅᒪᔾᔪᑎᓂᒃ ᐱᔭᕆᐊᖃᕈᑎᒃ, ᑐᓴᐅᒪᔾᔪᑏᑦ ᓇᓗᓇᐃᖅᓯᒪᑦᑎᐊᕐᓗᑎᒃ ᐋᖅᑭᒃᑕᐅᓯᒪᔭᕆᐊᖃᖅᐳᖅ ᑖᔅᓱᒪ ᐱᔪᒪᔭᖏᑦ 



ᐊᑐᖅᑕᐅᔪᓐᓇᕐᓂᐊᖅᐸᑕ.  ᑭᓱᓗᒃᑖᓂᒃ ᐃᓗᓕᖃᖅᑐᓂᑦ ᐅᖓᑕᐅᑎᓯᒪᔪᓂᒃ ᐱᔪᒪᔭᕆᐊᖃᓐᖏᓚᖅ ᑖᔅᓱᒪ ᑐᒃᓯᕌᖓ 

ᐊᑐᓕᖅᑎᑕᐅᓂᐊᖅᐸᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐅᓚᐅᖅᐳᖅ ᑕᑕᑎᕆᐊᓖᑦ 

ᐊᑐᖅᑕᐅᓂᖏᓐᓄᑦ ᑐᕌᖓᔪᓂᒃ, ᐊᒻᒪ ᐊᓯᔾᔨᕆᐊᖃᕐᓂᖏᓐᓂᒃ ᐸᕝᕕᓴᐃᓗᐊᕐᓂᐊᓐᖏᒻᒪᑕ ᐃᓄᖕᒥᒃ ᑲᒪᒋᔭᒥᖕᓂᒃ.  

ᐊᑐᓕᖁᔭᓕᐅᓚᐅᕐᒥᔪᖅ ᐱᕙᓪᓕᐊᔾᔪᓰᑦ ᐃᒻᒥᒨᖓᔪᓄᑦ ᑐᕌᖓᔪᑦ ᐊᓯᔾᔨᖅᑕᐅᖁᓪᓗᒋᑦ ᐱᔾᔪᑎᒋᓗᐊᖅᖢᒋᑦ ᐋᓐᓂᐊᕐᓂᕐᒧᑦ 

ᐃᑲᔫᑏᑦ. 

 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-110 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓯᖁᒥᑦᑎᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᑮᓇᐅᔭᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 59 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅᑕᖃᓐᖏᑦᑐᖅ 

 

ᑐᒃᓯᕋᐅᓯᐅᖅᑐᖅ ᑐᓴᐅᒪᔾᔪᑎᓂᒃ ᐱᔪᒪᓕᓚᐅᖅᑐᖅ ᐊᑕᐅᓯᐅᓐᖏᑦᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ.  ᑭᐅᔭᐅᓂᓂ 

ᑮᓇᐅᔭᓕᕆᔨᒃᑯᓐᓄᑦ ᐱᐅᒋᓐᖏᓐᓇᒥᒋᑦ ᑕᒪᓐᓇ ᕿᒥᕐᕈᔭᐅᖁᓕᓚᐅᖅᑕᖓ.  ᕿᒥᕐᕈᖁᔨᓂᕐᒧᑦ ᑐᒃᓯᕋᐅᑦ ᐱᔭᕇᕋᒥᒋᑦ ᐊᒻᒪ 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ 15-089 ᓴᖅᑭᑕᐅᓪᓗᓂ.  ᕿᒥᕐᕈᖁᔨᓂᖅ ᐊᑲᐅᓐᖏᓕᐅᕈᑎᖃᓚᐅᖅᑐᖅ ᑐᓴᐅᒪᔾᔪᑎᓂᒃ 

ᐱᑎᑕᐅᓚᐅᓐᖏᒻᒪᖔᖓ ᑐᒃᓯᕌᓕᒃ ᐃᓗᓕᓕᖕᓂᒃ ᐅᖃᐅᔾᔭᐅᓂᖓ ᖃᓄᐃᓕᐅᕆᐊᖃᕐᒪᖔᖓ, ᑐᒃᓯᕋᐅᑏᑦ, ᑎᓕᐅᕈᑎᓂᒃ 

ᑐᒃᓯᕋᐅᑏᑦ, ᖃᐅᔨᓴᐃᓂᕕᓃᑦ ᐅᕝᕙᓘᓐᓃᑦ ᐊᑐᐊᒐᖅᑎᒍᑦ ᓇᓖᕌᕈᑏᑦ ᑕᒪᓐᓇ ᕿᒥᕐᕈᓇᒃᑕᐅᓂᐊᖅᑎᓪᓗᒍ ᒥᓂᔅᑕᐃᑦ 

ᑲᑎᒪᔨᖏᓐᓄᑦ.  ᒐᕙᒪᒃᑯᑦ ᑎᒥᖁᑖ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᐅᖃᐅᔾᔨᓚᐅᖅᑐᑦ ᑕᐃᒃᑯᐊ 

ᑎᑎᖅᑲᖁᑏᑦ ᐋᖅᑭᒃᓱᖅᑕᐅᕙᒌᓚᐅᕐᓂᕋᖅᖢᓂᒋᑦ ᑭᓯᐊᓂᓗ ᑐᒃᓯᕋᖅᑐᖃᓚᐅᓐᖏᒻᒪᑦ ᑐᓂᔭᐅᓚᐅᓐᖏᑦᑐᑦ.  

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᑎᑎᖅᑲᑦ ᒥᓂᔅᑕᐃᑦ 

ᑲᑎᒪᔨᖏᓐᓄᐊᖅᑕᐅᓚᐅᖅᐸᑕ ᑲᑎᒪᔨᖏᓐᓄᐊᖅᑕᐅᓚᐅᓐᖏᑉᐸᑕᓘᓐᓃᑦ, ᑎᑎᖅᑲᑦ ᐋᖅᑭᒃᓱᖅᑕᐅᕙᒌᖅᓯᒪᓚᐅᑦᑐᖅ ᑕᒪᓐᓇ 

ᐱᔾᔪᑎᒋᓪᓗᒍ, ᐊᒻᒪ ᓈᓴᐅᑎᓕᒃ 13(1)(a) ᐊᑯᖅᑯᖅ ᐱᒻᖏᑲᑐᐊᕆᓪᓗᒋᑦ ᑎᑎᖅᑲᑦ ᓴᖅᑭᑕᐅᓂᖏᑦ.  ᑭᖑᕐᖓᓂ 

ᓇᓗᓇᐃᖅᓯᓕᓚᐅᖅᑐᑦ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᒃᑲᖅᑕᐅᓕᓚᐅᖅᑐᖅ ᑕᒪᓐᓇ 

ᕿᒥᕐᕈᓇᒃᑕᐅᑎᓪᓗᒍ, ᑕᐃᒃᑯᐊ ᑎᑎᖅᖃᖁᑏᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᓚᐅᕐᓂᕋᖅᖢᒋᑦ. ᑐᒃᓯᕋᐅᓯᐅᖅᑐᖅ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ ᕿᒥᕐᕈᖁᔨᓚᐅᖅᑐᖅ ᐱᖁᔭᕐᔪᐊᕐᓃᑦᑐᖅ ᓈᓴᐅᑎᓕᒃ 59 ᐊᑐᖅᖢᒍ 

ᐊᒻᒪ ᐸᓯᔭᒃᓴᓐᖑᖅᑎᖁᓪᓗᒋᑦ ᐱᓕᕆᕕᒃ ᑕᒻᒪᖅᓴᐃᓚᐅᕐᒪᑕ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 

ᕿᒥᕐᕈᓇᖕᓂᖅ ᐊᑐᖅᑎᓪᓗᒍ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᖃᐅᔨᓚᐅᖅᑐᖅ ᒐᕙᒪᒃᑯᑦ ᑎᒥᖁᑖ ᓱᓕᔪᓂᒃ ᑐᓂᓯᓚᐅᓐᖏᓐᓂᖏᓐᓂᒃ 

ᑎᑎᕋᕐᕕᖕᒧᑦ ᕿᒥᕐᕈᓇᖕᓂᖅᑕᖃᖅᑎᓪᓗᒍ, ᐊᒻᒪ ᑕᒪᓐᓇ ᑕᒻᒪᖅᓴᐃᓂᖅ ᐱᔮᕆᓯᒪᓚᐅᓐᖏᑦᑐᖅ ᐊᒻᒪ ᐊᓯᔾᔨᖅᓯᓐᖏᖢᓂ 

ᐊᑐᓕᖁᔭᓕᐊᕐᓂᖅ.  ᐊᑐᓕᖁᔭᖅᑕᖃᓚᐅᓐᖏᑦᑐᖅ. 

 

 

 

 

 

 



ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 16-111 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᓯᖁᒥᑦᑎᓂᕐᒥᒃ ᖃᐅᔨᒃᑲᐃᓂᖅ 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 49.9 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᑕᒪᓐᓇ ᓴᖅᑭᓚᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒃᑲᐃᖕᒪᑕ ᒪᓕᒐᓂᒃ ᓯᖁᒥᑦᑎᔪᖃᕐᓂᕋᐃᓪᓗᓂ ᐃᓅᓕᓴᖅᑕᐅᔪᑦ 

ᑎᑎᖅᑲᖁᑎᖏᑦ ᐱᔾᔪᑕᐅᓪᓗᑎᒃ ᓄᓇᓕᐊᓛᒥ.  ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎ ᐋᓐᓂᐊᕕᖕᒥ ᐃᖅᑲᓇᐃᔭᖅᑐᑦ ᐃᓅᓕᓴᖅᑕᐅᔫᑉ 

ᑎᑎᖅᑲᖁᑎᖏᓐᓂᒃ ᐊᒥᓱᕈᖅᑎᑦᑎᕙᓪᓕᐊᓕᖅᑎᓪᓗᒍ ᐃᓄᓕᕆᔨᒃᑯᓐᓅᖅᑐᒃᓴᓂᒃ, ᐊᒻᒪ ᖃᐅᔨᓚᐅᖅᖢᓂ ᐃᓱᒪᓕᕆᓂᕐᒨᖓᔪᑦ 

ᑎᑎᕋᖃᑦᑕᓚᐅᖅᑕᖏᑦ ᑕᐃᑲᓃᓐᖏᓐᓂᖏᓐᓂᒃ.  ᑕᐃᒃᑯᐊ ᑕᐃᑲᓃᓐᖏᑦᑐᑦ ᐊᑕᐅᓯᐅᓚᐅᖅᑐᖅ ᒪᒃᐱᖅᑐᒐᖅ ᖄᖓᓗ ᑐᓄᐊᓗ 

ᑎᑎᕋᖅᑕᐅᓚᐅᖅᖢᑎᒃ ᐋᓐᓂᐊᓯᐅᖅᑎᒧᑦ.  ᑕᐃᓐᓇ ᓇᓂᓐᖏᑕᖓ ᐅᓂᒃᑳᓕᐅᓕᖅᑎᓪᓗᖓ ᓱᓕ ᓇᓂᔭᐅᓚᐅᓐᖏᑦᑐᖅ 

ᕿᓂᖅᑕᐅᑦᑎᐊᕋᓗᐊᖅᖢᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᕕᒃ ᑕᐃᒃᑯᓂᖓ ᑎᑎᕋᑦᑎᐊᒃᑲᓐᓂᓚᐅᖅᑐᑦ ᐊᔾᔨᖏᓐᓂᒃ ᐱᒐᒥᒃ 

ᐊᓯᐊᑕ ᑎᒍᒥᐊᖅᑕᖏᓐᓂᒃ, ᑐᓂᓯᕕᐅᓚᐅᖅᓯᒪᔪᒥᑦ.  ᐃᓅᓕᓴᖅᑕᐅᔪᖅ ᖃᐅᔨᒃᑲᖅᑕᐅᓚᐅᖅᑐᖅ ᐊᒻᒪ ᑐᓴᖅᑎᑕᐅᓚᐅᖅᖢᓂ 

ᐸᐃᑉᐹᖏᑦᑕ ᔭᒐᓐᓂᖏᓐᓂᒃ ᐊᒻᒪ ᐅᓂᒃᑳᓕᐊᕆᔭᐅᓚᐅᖅᖢᓂ ᐋᓐᓂᐊᓯᐅᖅᑎᒧᑦ ᕿᓂᓚᐅᖅᑐᒧᑦ.   

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᖃᑦᑕᖁᔨᓚᐅᖅᑐᖅ ᐸᐃᑉᐹᓕᕆᔾᔪᑎᓂᒃ ᐊᒻᒪ ᐊᑐᓕᖁᔭᓕᐅᓚᐅᖅᖢᓂ 

ᒪᓕᒐᖅᑕᖃᓕᕐᓗᓂ ᐋᓐᓂᐊᕕᓕᒫᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᖃᖓᑐᐃᓐᓇᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑎᑎᖅᑲᖁᑏᑦ 

ᑐᓂᔭᐅᓂᐊᖅᐸᑕ ᒐᕙᒪᒃᑯᑦ ᓯᓚᑖᓄᑦ, ᑖᓐᓇ ᐃᓅᓕᓴᖅᑕᐅᔪᖅ ᐊᖏᖅᑎᑕᐅᒃᐸᑦ ᐊᖏᖅᑕᐅᓐᖏᑉᐸᓪᓘᓐᓃᑦ, ᐊᒻᒪ ᐸᐃᑉᐹᖁᑏᑦ 

ᓇᓗᓇᐃᖅᑕᐅᓯᒪᓗᑎᒃ ᓇᒧᑦ ᐊᐅᓪᓚᖅᑎᑕᐅᖕᒪᖔᖏᑦ.  ᐊᑐᓕᖁᔭᓕᐅᒃᑲᓐᓂᓚᐅᖅᑐᖅ ᑐᖏᓕᕇᒃᑐᓂᒃ ᐋᖅᑭᒃᓱᐃᓗᑎᒃ 

ᐃᓅᓕᓴᖅᑕᐅᔪᑦ ᑎᑎᖅᑲᖁᑎᓕᒫᖏᑦ ᓄᓇᕗᒻᒥ ᖃᕆᓴᐅᔭᒃᑰᓕᖅᑎᑕᐅᓗᑎᒃ ᐊᔪᕐᓇᕈᓐᓃᑐᐊᖅᐸᑦ.  ᑭᖑᓪᓕᕐᒥᒃ, 

ᐊᑐᓕᖁᔭᓕᐅᓚᐅᖅᑐᖅ ᑕᒪᒃᑯᐊ ᑎᑎᖅᑲᖁᑏᑦ ᐊᒥᖅᑳᖅᑕᐅᓗᑎᒃ ᐃᓄᓕᕆᔨᒃᑯᑦ ᐱᓕᕆᕝᕕᐊᓄᑦ ᐊᖏᖅᓯᒪᓐᖏᑎᓪᓗᒍ 

ᐃᓅᓕᓴᖅᑕᐅᔪᒧᑦ ᑕᒪᓐᓇ ᐊᑐᖅᑕᐅᔪᓐᓃᑲᐅᑎᒋᖁᓪᓗᓂᐅᒃ ᐊᒻᒪ ᐊᑐᐊᒐᖅ ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ ᑎᑎᖅᑲᖁᑎᓂᒡᓗ 

ᐊᒥᖅᑳᕐᓂᕐᒧᑦ ᑐᕌᖓᔪᑦ ᕿᒥᕐᕈᓇᒃᑕᐅᓗᑎᒃ ᒪᓕᒃᓯᒪᑦᑎᐊᕋᓗᐊᕐᒪᖔᖏᑦ ᐱᖁᔭᕐᔪᐊᕐᒥᒃ. 

ᒐᕙᒪᒃᑯᑦ ᑎᒥᖁᑖ ᐅᖃᐅᓯᐅᔪᖅ:   ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 22, ᓈᓴᐅᑎᓕᒃ 23 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

ᑐᒃᓯᕋᐅᓯᐅᖅᑐᖅ ᑐᓴᐅᒪᔾᔪᑎᓂᒃ ᑐᒃᓯᕌᖃᓚᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔮᓂ ᐱᔾᔪᑎᒋᓪᓗᓂᐅᒃ.  

ᒐᕙᒪᒃᑯᑦ ᑎᒥᖁᑖ ᓇᓂᓯᓚᐅᖅᑐᑦ 496−ᓂᒃ ᒪᒃᐱᖅᑐᒐᓕᖕᓂᒃ ᐊᒻᒪ ᑐᓂᔭᐅᓚᐅᖅᖢᑎᒃ ᑐᒃᓯᕋᐅᓯᐅᖅᑐᒧᑦ, ᐃᓚᖏᑦ 

ᑎᑎᕋᖅᓯᒪᔪᑦ ᐲᔭᖅᑕᐅᓯᒪᓪᓗᑎᒃ ᒪᓕᒃᖢᒋᑦ ᐱᖁᔭᕐᔪᐊᕐᓃᑦᑐᖅ ᓈᓴᐅᑎᓕᒃ 22 ᐊᒻᒪ 23.  ᑐᒃᓯᕋᐅᓯᐅᖅᑐᖅ ᑲᒥᓴᓇᒥᒃ 

ᕿᒥᕐᕈᓇᖁᔨᓕᓚᐅᖅᑐᖅ ᐱᔪᒪᒐᒥᒋᑦ ᑕᐃᒃᑯᐊ ᐲᔭᖅᑕᐅᓚᐅᖅᑐᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑎᑎᖅᑲᖁᑎᓂᒃ ᕿᒥᕐᕈᓇᓚᐅᖅᑐᖅ ᒪᒃᐱᖅᑐᒐᖏᓐᓂᒃ ᐊᒻᒪ ᑕᒪᕐᒥᑦᑎᐊᖅ 

ᐅᖃᓕᒫᖅᖢᓂᒋᑦ.  ᑕᐃᒪᓐᖓᓕᒫᖅ ᒐᕙᒪᒃᑯᑦ ᑎᒥᖁᑎᖏᑦ ᐲᔭᐃᓚᐅᖅᑐᑦ ᒪᓕᒃᖢᓂᒋᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 

23, ᑐᓴᐅᒪᔾᔪᑎᓪᓗ ᐱᔾᔪᑎᖃᓚᐅᖅᖢᑎᒃ ᒐᕙᒪᒃᑯᑦ ᓯᓚᑖᓃᑦᑐᓂᒃ, ᐊᒻᒪ ᐅᖃᓚᐅᖅᖢᑎᒃ ᐸᕝᕕᓴᐃᓗᐊᕋᔭᕋᒥᒃ ᒐᕙᒪᒃᑯᑦ 

ᓯᓚᑖᓃᑦᑐᓂᒃ ᑎᒥᐅᔪᓂᒃ. 

 



ᑐᓴᐅᒪᔾᔪᑎᓂᒃ ᓇᓂᓯᒃᑲᓐᓂᓚᐅᖅᑐᖅ ᐲᔭᖅᑕᐅᓯᒪᔪᓂᒃ ᒪᓕᒃᖢᒍ ᓈᓴᐅᑎᓕᒃ 22, ᐊᒻᒪ ᑕᐃᒪᐃᓪᓚᕆᓚᐅᕐᓂᖏᓐᓂᒃ 

ᖃᐅᔨᓪᓗᓂ.  ᑕᐃᒪᐃᒃᑲᓗᐊᖅᑎᓪᓗᒍ, ᓈᓴᐅᑎᓕᒃ 22 ᐊᑐᓐᖏᑎᑦᑎᔪᓐᓇᖅᑐᖅ ᑐᓴᐅᒪᔾᔪᑏᑦ ᖃᐅᔨᓴᐃᓂᕐᒨᖓᒃᐸᑕ ᐊᒻᒪ 

ᐊᑐᐃᓐᓇᕈᖅᑎᑕᐅᓐᓂᖅᐸᑕ ᒐᕙᒪᒃᑯᑦ ᑎᒥᖁᑖᓄᑦ ᑲᓐᖑᓇᖅᑑᑎᑕᐅᔪᒃᓴᐅᑕᐅᓗᑎᒃ.  ᐅᓇ ᐱᔾᔪᑎᒋᓪᓗᒍ, ᖃᐅᔨᓴᐃᔾᔪᑏᑦ 

ᐋᖅᑭᒃᓱᖅᑕᐅᓚᐅᖅᑐᑦ ᒐᕙᒪᒃᑯᑦ ᑎᒥᖁᑎᖓᓐᓄᑦ, ᐊᑐᐃᓐᓇᕈᐃᕕᐅᓚᐅᓐᖏᑦᑐᓄᑦ.  ᑕᐃᒪᐃᓐᓂᖓᓄᑦ, ᓈᓴᐅᑎᓕᒃ 22 

ᐊᑐᓐᖏᑦᑐᖅ ᐊᒻᒪ ᐊᑐᓕᖁᔭᓕᐅᓚᐅᖅᖢᓂ ᑎᑎᖅᑲᖁᑏᑦ ᐃᓚᖏᑦ ᑐᓂᔭᐅᖁᓪᓗᒋᑦ ᑖᔅᓱᒥᖓ ᓈᓴᐅᒻᒥᒃ ᐊᑐᖅᑐᑦ. 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᑐᒃᓯᕋᐅᓯᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑳᓐᑐᕌᒃᑕᐅᓯᒪᓚᐅᖅᑐᖅ ᐱᔨᑦᑎᕈᑎᓂᒃ ᐃᓚᖏᓐᓂᒃ ᐱᓕᕆᐊᖃᖁᔭᐅᓪᓗᓂ 

ᓄᓇᕗᒻᒥ.  ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑕᐅᓯᐊᖅᖢᑎᒃ ᐅᓄᖅᑐᐃᒃᑲᓐᓂᖅᖢᑎᒡᓗ ᐅᖃᐱᓗᒡᕕᐅᓕᓚᐅᖅᑐᖅ 

ᐃᖅᑲᓇᐃᔭᕐᓂᖓᑕ ᒥᒃᓵᓄᑦ ᐊᒻᒪ ᑳᓐᑐᕌᖓ ᓄᖅᑲᖅᑎᑕᐅᓚᐅᖅᖢᓂ.  ᑐᓴᐅᒪᔾᔪᑎᓂᒃ ᑐᒃᓯᕋᐅᑎᓂᒃ ᐱᔪᒪᓕᓚᐅᖅᑐᖅ 

ᐃᖅᑲᓇᐃᔭᕐᓂᖓᓂᒃ ᐱᔾᔪᑎᓕᖕᓂᒃ ᑕᐃᔭᐅᓯᒪᓂᓕᖕᓂᒡᓗ ᑕᐃᔅᓱᒪᓂ ᐅᖃᐱᓘᑕᐅᑎᓪᓗᒍ.  ᒐᕙᒪᒃᑯᑦ ᑎᒥᖁᑎᖏᑦ 

ᓇᓗᓇᐃᖅᓯᓚᐅᖅᑐᑦ ᐊᒻᒪ ᓴᖅᑭᑦᑎᓪᓗᑎᒃ 148−ᓂᒃ ᒪᒃᐱᖅᑐᒐᓕᖕᓂᒃ, ᑖᒃᑯᓇᓐᖓᓪᓗ 118 ᐃᓚᖏᓐᓂᒃ ᐲᔭᐃᕝᕕᐅᓯᒪᓪᓗᑎᒃ.  

ᑕᐃᒃᑯᐊ ᒪᕐᕉᒃ ᐲᖅᑕᐅᓯᒪᔫᒃ ᑐᒃᓯᕋᐅᓯᐅᖅᑑᑉ ᐱᔪᒪᓚᐅᖅᑕᖏᑦ, ᑕᒪᒃᑮᒡᓗ ᐲᖅᑕᐅᓯᒪᓪᓗᑎᒃ ᓈᓴᐅᑎᓕᒃ 23−ᑯᑦ (ᒐᕙᒪᒃᑯᑦ 

ᓯᓚᑖᓃᑦᑐᓂᒃ ᐸᕝᕕᓴᐃᓗᐊᕐᓂᖅ).   

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑖᒃᑯᖕᓂᖓ ᐲᖅᑕᐅᓯᒪᔪᓂᒃ ᐊᖏᖃᑎᖃᓚᐅᖅᑐᖅ, ᑭᓯᐊᓂᓗ 

ᐊᑐᓕᖁᔭᓕᐅᓚᐅᖅᖢᓂ ᐊᐃᑉᐸᖓ ᑐᓂᔭᐅᖁᓪᓗᒍ. 

ᒐᕙᒪᒃᑯᑦ ᑎᒥᖁᑖ:    ᐃᓕᖅᑯᓯᓕᕆᔨᒃᑯᑦ  

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 19(b), ᓈᓴᐅᑎᓕᒃ 23(1), ᓈᓴᐅᑎᓕᒃ 23(2)(2)(d) 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᑐᒃᓯᕋᖅᑐᖃᓚᐅᖅᑐᖅ ᐱᔪᓐᓇᐅᑎᑦ ᑎᑎᖅᑲᖁᑎᖏᓐᓂᒃ ᐱᔪᒪᓪᓗᓂ, ᐊᑐᖅᑐᓂᒃ ᑎᓴᒪᓄᑦ ᐊᕐᕌᒍᓄᑦ ᓄᓇᕗᒻᒥ 

ᐃᑦᑕᕐᓂᓴᓕᕆᓂᕐᒧᑦ ᓄᓇᓐᖑᐊᓕᕆᓂᕐᒧᓪᓗ ᒪᓕᒐᐃᑦ ᐊᑐᖅᖢᒋᑦ, ᐊᒻᒪ ᑐᒃᓯᕋᐅᑏᑦ ᑕᐃᒪᐃᑦᑐᓂᒃ ᐱᔪᓐᓇᐅᑎᓂᒃ ᐱᓇᓱᒃᑐᓂᑦ 

263−ᓂᒃ ᓇᓂᓯᓚᐅᖅᑐᑦ.  ᐃᓘᓐᓇᖏᑦ, ᐱᓐᖏᑕᑐᐊᕆᓪᓗᒋᑦ ᑕᓪᓕᒪᑦ ᒪᒃᐱᖅᑐᒐᑦ ᑐᓂᔭᐅᓚᐅᖅᑐᑦ.  ᑕᓪᓕᒪᑦ ᒪᒃᐱᖅᑐᒐᑦ 

ᑐᓂᔭᐅᓚᐅᓐᖏᑦᑐᑦ.  ᒐᕙᒪᒃᑯᑦ ᑎᒥᖁᑖ ᐊᑐᕐᓂᕋᓚᐅᖅᑐᖅ ᓈᓴᐅᑎᓕᖕᓂᒃ 19(b) ᐊᒻᒪ 23(1) ᐊᒻᒪ 23(2)(d) 

ᓴᖅᑭᑦᑎᓐᖏᔾᔪᑎᖃᕐᓂᕋᖅᖢᒋᑦ.  ᑐᒃᓯᕋᐅᑦ ᑲᒥᓴᓇᒥᒃ ᕿᒥᕐᕈᓇᖁᔨᓚᐅᖅᑐᖅ ᓱᖕᒪᑦ ᑕᓪᓕᒪᑦ ᒪᒃᐱᖅᑐᒐᑦ 

ᑐᓂᔭᐅᓚᐅᓐᖏᒻᒪᖔᖏᑦ. 

 

ᑕᒪᓐᓇ ᕿᒥᕐᕈᓇᖕᓂᖅ ᐊᑐᖅᑎᓪᓗᒍ, ᒐᕙᒪᒃᑯᑦ ᑎᒥᖁᑖ ᐅᖃᓚᐅᖅᑐᖅ ᒪᕐᕉᖕᓂᒃ ᒪᒃᐱᖅᑐᒑᖕᓂᒃ ᑐᓂᓚᐅᓐᖏᑕᒥᖕᓂᒃ 

ᑐᓂᓯᔪᒪᓕᖅᖢᑎᒃ ᓈᓴᐅᑎᓕᒃ 19(b) ᐊᑐᕐᓗᒍ ᐊᒻᒪ ᑐᓂᓂᐊᕐᓂᕋᖅᖢᒋᒃ.  ᐱᖓᓱᑦ ᒪᒃᐱᖅᑐᒐᐃᑦ ᐃᓅᑉ 

ᐃᖅᑲᓇᐃᔮᖅᑖᕋᓱᒍᑎᖏᓐᓂᒃ ᐱᔾᔪᑎᖃᓚᐅᖅᑐᑦ ᐊᒻᒪ ᐱᓇᓱᒃᑑᑉ ᐊᑎᖓ ᐃᓚᐅᓪᓗᓂ. 

 



ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑕᐃᓯᓚᐅᖅᑐᖅ ᓈᐅᑎᓕᒃ 23(2)(d)−ᒥᒃ ᐱᔾᔪᑎᓕᖕᓂᒃ 

ᐸᕝᕕᓴᐃᓗᐊᕐᓂᐊᕐᓂᖅ ᒐᕙᒪᒃᑯᑦ ᓯᓚᑖᓃᑦᑐᓂᒃ ᐊᒻᒪ ᐃᖅᑲᓇᐃᔮᓕᕆᔪᑦ, ᑭᓱᓕᕆᔨᐅᓂᖅ ᐅᕝᕙᓘᓐᓃᑦ 

ᐃᓕᓐᓂᐊᖅᓯᒪᔭᖓᓅᖅᑐᑦ.  ᑖᓐᓇ ᐃᖅᑲᓇᐃᔮᖅᑖᕋᓱᖕᓂᕐᒨᖓᖕᒪᑕ ᑕᐃᒫᑦᑎᐊᖅ ᑐᑭᓕᒃ ᐊᒻᒪ ᑐᓂᔭᐅᔭᕆᐊᖃᓐᖏᖢᓂ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᖏᖃᑎᖃᓚᐅᖅᑐᖅ ᒪᓕᒃᖢᒍ ᓈᓴᐅᑎᓕᒃ 23, ᑭᓯᐊᓂᓗ 

ᐊᑐᓕᖁᔭᓕᐅᓚᐅᖅᖢᓂ ᑕᐃᒃᑯᐊ ᑐᓂᔭᐅᓐᖏᑦᑐᑦ ᓈᓴᐅᑎᓕᒃ 19(b) ᐊᑐᕐᓗᒍ ᓴᖅᑭᑕᐅᖁᓪᓗᓂᒋᑦ. 

 

 

ᕿᒥᕐᕈᓇᖕᓂᒃᑯᑦ ᐊᑐᓕᖁᔭᖅ ᓈᓴᐅᑎᓕᒃ 17-115 

 

ᕿᒥᕐᕈᔭᐅᖁᔭᐅᔫᑉ ᖃᓄᐃᑦᑑᓂᖓ:  ᓯᖁᒥᑦᑎᓂᕐᒥᒃ ᖃᐅᔨᒃᑲᐃᓂᖅ 

ᒐᕙᒪᒃᑯᑦ ᑎᒥᖁᑖ:    ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑦ ᐊᑐᖅᑕᖅ: ᓈᓴᐅᑎᓕᒃ 42, ᓈᓴᐅᑎᓕᒃ 49.9, ᓈᓴᐅᑎᓕᒃ 49.8 

ᖃᓄᐃᓕᓚᐅᕐᒪᖔᑦ:    ᐊᑐᓕᖁᔭᖅ ᐊᖏᖅᑕᖅ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᓚᐅᖅᑐᑦ 18−ᓂᒃ ᐴᒃᓴᔭᓂᒃ ᑲᓐᖑᓇᖅᑑᑎᓂᒃ ᐊᐅᓪᓚᖅᑎᑦᑎᓂᕋᓚᐅᖅᑐᑦ ᐃᖃᓗᖕᓂᑦ 

ᑲᖏᖅᖠᓂᕐᒧᑦ ᑲᓃᑎᐊᒃᑯᑦ ᖃᖓᑕᓲᖓᒍᑦ.  17−ᖏᓐᓇᑯᓗᐃᑦ ᑎᑭᓚᐅᖅᑐᑦ ᑲᖏᖅᖠᓂᕐᒧᑦ.  ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑭᓐᖑᖅᑕᐅᓯᒪᔪᑦ ᐃᓗᓕᖏᓐᓂᒃ ᐅᓂᒃᑲᐅᓯᖃᑦᑎᐊᕈᓐᓇᓚᐅᓐᖏᑦᑐᑦ, ᑭᓯᐊᓂ ᐊᑐᓚᐅᖅᑐᑦ ᓘᒃᑖᓕᐊᖃᑦᑕᖅᑐᑦ ᐅᓂᒃᓯᒪᔪᓪᓗ 

ᐅᓂᒃᑳᖏᓐᓂᒃ ᐊᒻᒪ ᐅᓂᒃᑲᐅᓯᖃᖅᖢᑎᒃ ᐃᓅᓕᓴᖅᑕᐅᔪᓂᒃ ᐊᒻᒪ ᖃᓄᖅ ᑲᒪᒋᔭᐅᖃᑦᑕᓚᐅᕐᒪᖔᖏᑦ ᕿᑭᖅᑕᓂ 

ᐋᓐᓂᐊᕕᖓᓄᑦ.  ᑕᒫᓂ 2000 ᐊᒻᒪ 2500−ᖏᓐᓃᓚᐅᖅᑐᑦ ᐸᐃᑉᐹᖁᑏᑦ ᑭᓐᖑᖅᑕᐅᓯᒪᔪᒥ ᐴᖅᓯᒪᔪᑦ.  ᑭᓱᓂᒃ 

ᐃᓗᓕᖃᕐᒪᖔᖏᓐᓂᒃ ᓇᓗᓇᐃᖅᓯᒪᓚᐅᓐᖏᑦᑐᑦ ᐴᖅᓯᕖᑦ ᐊᒻᒪ ᓇᓗᓇᓚᐅᖅᖢᓂ ᓇᓕᐊᒃ ᑭᓐᖑᖅᑕᐅᓯᒪᖕᒪᖔᖓ ᐊᒻᒪ ᑭᓱᓂᒃ 

ᐃᓗᓕᖃᓚᐅᕐᒪᖔᑦ. 

 

ᑖᒃᑯᐊ ᑎᑎᖅᑲᑦ ᐃᖃᓗᖕᓂᑦ ᑲᖏᖅᖠᓂᕐᒧᑦ ᐊᐅᓪᓚᖅᑎᑕᐅᓚᐅᖅᑐᑦ ᖃᕆᓴᐅᔭᓄᑦ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᑦ, 

ᑕᐃᒪᐃᑦᑐᓐᓇᓐᖏᒻᒪᑕ ᐃᖃᓗᖕᓂ.  ᑲᖏᖅᖠᓂᕐᒥ ᖃᕆᓴᐅᔭᖃᖅᑐᑦ ᑕᐃᒪᐃᑦᑐᓕᕆᔪᓐᓇᖅᑐᒥᒃ ᐊᒻᒪ ᐊᑕᐅᓯᐅᓐᖏᑦᑐᓄᑦ 

ᐊᑐᖅᑕᐅᔪᓐᓇᖅᖢᑎᒃ ᓄᓇᕗᒻᒥ ᐃᓅᓕᓴᐃᓂᕐᒥᒃ ᐱᓕᕆᐊᓕᖕᓄᑦ.  ᑖᒃᑯᐊ ᐃᓅᑉ ᖃᐅᔨᓴᖅᑕᐅᓂᖏᓐᓂᒃ ᐃᓗᓕᖃᓐᖏᑦᑐᑦ, 

ᐃᓅᓕᓴᖅᑕᐅᔾᔪᓯᕕᓂᕐᓂᒃ ᑲᒪᒋᔭᐅᔾᔪᓯᕐᓂᒡᓗ ᐃᓄᖕᓂᒃ, ᐊᑐᖅᑕᐅᔪᓐᓇᖅᖢᓂ ᑮᓇᐅᔭᓕᕆᓂᕐᒧᑦ ᐊᒻᒪ ᐸᐃᑉᐹᑦ 

ᐊᐅᓚᑕᐅᔾᔪᓯᖏᓐᓄᑦ. 

 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᑐᑭᓯᓚᐅᖅᑐᖅ ᑖᓐᓇ ᔭᒐᐅᖅᑲᓂᖓᓄᑦ ᐊᒃᓱᐊᓗᒃ 

ᐊᒃᑐᐃᓂᕐᓗᒍᓐᓇᕐᓂᖓᓂᒃ ᐃᓗᓕᖃᐅᕐᒪᑦ ᐃᓄᖕᓅᖓᔪᓂᒃ.  ᒐᕙᒪᒃᑯᑦ ᑎᒥᖁᑖ ᓇᓗᓇᐃᖅᓯᔪᓐᓇᓐᖏᓐᓇᒥᒃ ᑭᒃᑯᑦ 

ᐊᒃᑐᖅᑕᐅᓂᖏᓐᓂᒃ, ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐊᑐᓕᖁᔭᓕᐅᓚᐅᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᖅᑲᐅᖓ ᑐᓴᒐᒃᓴᓂᒃ ᓴᖅᑭᑦᑎᖁᓪᓗᒋᑦ, ᓄᓇᕗᒻᒥᐅᑦ ᖃᐅᔨᒪᓂᐊᕐᒪᑕ ᔭᒐᐅᖅᑲᔪᖃᕐᓂᖓᓂᒃ, 

ᐃᓚᓕᐅᓪᓗᒋᑦ ᖃᓄᐃᑦᑐᓂᒃ ᐃᓗᓕᖃᕈᓐᓇᕐᒪᖔᑦ, ᐋᓐᓂᐊᕕᓕᐊᖅᐸᒃᑐᓅᖓᓂᖏᓐᓂᒃ ᐊᒻᒪ ᖃᖓ 

ᑎᑎᕋᖅᑕᐅᓚᐅᖅᓯᒪᓂᖏᓐᓂᒃ.  ᐊᑐᓕᖁᔭᓕᐅᒃᑲᓐᓂᓚᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ 

ᐃᓅᖕᓂᒃ ᑎᒃᑯᐊᖅᓯᓗᑎᒃ ᑭᐅᔨᐅᓂᐊᖅᑐᓂᒃ ᐊᐱᖅᑯᑎᒃᓴᖃᑐᖃᕐᓂᖅᐸᑦ ᑖᒃᑯᐊ ᐱᕙᓪᓕᐊᔪᒃᑰᖅᑎᑕᐅᓚᐅᕐᓂᖏᓐᓄᑦ, ᐊᒻᒪ 

ᖃᐅᔨᒪᖁᓪᓗᒋᑦ ᖃᓄᐃᓐᓂᐅᓚᐅᖅᑐᓂᒃ ᐊᐱᖅᑯᑎᓄᑦ ᑭᐅᑦᑎᐊᕈᓐᓇᕐᓂᐊᕐᒪᑕ. 

 

 

 

 

 

 

 



ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᓯᕗᒧᐊᒃᐸᓪᓕᐊᓪᓗᓂ, ᑕᐃᒪᐃᑦᑐᓂᒃ ᐊᐅᓪᓚᖅᑎᑦᑎᖃᑦᑕᐃᓐᓇᕐᓂᐊᕈᑎᒃ 

ᓇᓕᐊᑐᐃᓐᓇᕐᓂ ᓄᓇᕗᑦ ᓄᓇᓕᖏᓐᓂ ᑲᖏᖅᖠᓂᕐᒧᑦ, ᑕᐃᒪᐃᑦᑐᖃᒃᑲᓐᓂᖁᓐᖏᔾᔪᑎᒃᓴᓂᒃ ᐋᖅᑭᒃᓱᐃᓗᑎᒃ.  

ᐊᑐᓕᖁᔭᓕᐅᓚᐅᖅᑐᖅ ᑎᑎᕋᖅᓯᒪᔪᓂᒃ ᐊᑐᐊᒐᓕᐅᕐᓗᑎᒃ ᑎᑎᖅᑲᓂᒃ ᐊᐅᓪᓚᖅᑎᑕᐅᓂᐊᖅᑐᓄᑦ ᐊᑐᖅᑐᓂᒃ, ᐊᒻᒪ ᐴᖅᓯᕖᑦ 

ᖃᔅᓯᐅᔪᓐᓇᕐᒪᖔᑦ ᐊᑕᐅᑦᑎᒃᑯᑦ ᐊᐅᓪᓚᖅᑎᑕᐅᓂᐊᖅᑐᑦ, ᐊᑐᓂ ᐴᖅᓯᕖᑦ ᑭᓱᓂᒃ ᐃᓗᓕᖃᕐᒪᖔᖏᑦ (ᓲᕐᓗ − ᐴᖅᓯᕕᒃ 1 

ᑕᓪᓕᒪᐅᑎᓪᓗᒋᑦ) ᓇᓗᓇᐃᖅᑕᐅᓗᑎᒃ.  ᐊᑐᓕᖁᔭᓕᐅᒃᑲᓐᓂᓚᐅᖅᑐᖅ ᐋᖅᑭᒃᓯᓗᑎᒃ ᓇᓗᓇᔾᔮᓐᖏᒻᒪᑕ ᑭᓱᑦ ᐸᐃᑉᐹᑦ 

ᐊᐅᓪᓚᖅᑎᑕᐅᓚᐅᕐᓂᖏᑦ, ᓇᓕᐊᒃᑰᕐᓗᑎᒃ ᐊᒻᒪ ᑎᑎᕋᖅᑕᐅᑦᑎᐊᖅᓯᒪᓗᑎᒃ ᑭᓱᓂᒃ ᐃᓗᓕᖃᕐᓂᖏᑦ ᐊᑐᓂ ᐴᖅᓯᕖᑦ. 

 

 

 

 

 

 

 

 

 

 

 

 

 

 

 

 

 

 

 

 

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᑦ ᑐᓴᐅᒪᔾᔪᑏᑦ 

ᐅᔾᔨᖅᓱᖅᑕᐅᑦᑎᐊᕆᐊᓖᑦ.  ᑲᓐᖑᓇᖅᑑᑎᑦᑎᓂᕐᒧᑦ 

ᒪᓕᒐᖅ ᓯᖁᒥᑕᐅᒃᐸᑦ ᑕᒪᓐᓇ ᐃᓄᖕᓂᒃ 

ᐊᒃᑐᖅᓯᕐᔪᐊᕈᓐᓇᖅᑐᖅ ᐊᒻᒪ 

ᐋᓐᓂᖅᓯᔾᔪᑕᐅᔪᓐᓇᖅᖢᓂ, ᐊᒻᒪ 

ᑲᓐᖑᓇᖅᑐᒃᑰᖅᑎᑦᑎᔪᓐᓇᖅᑐᖅ ᐊᒻᒪ ᖃᑯᒡᓗᓂ, 

ᐊᒻᒪ ᑭᓇᐅᓂᖓ ᑎᒡᓕᒃᑕᐅᔪᓐᓇᖅᖢᓂ 

ᓯᖁᒥᑕᐅᔪᓐᓇᖅᖢᓂᓘᓐᓃᑦ.  ᐃᓛᓐᓂᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ 

ᒪᓕᒐᖏᑦ ᓯᖁᒥᑕᐅᒃᐸᑕ 

ᐅᓗᕆᐊᓇᖅᑐᒧᐊᑐᐃᓐᓇᕆᐊᓖᑦ ᑕᐃᒃᑯᐊ 

ᖃᐅᔨᔭᐅᔪᑦ. 

ᖃᐅᔨᓴᐃᓂᕐᒧᑦ ᐅᓂᒃᑳᑦ H2015-IR-01, ᔨᐅᓪ ᑲᓚᐃᑕᓐ, “ᐃᒻᒥᒨᖓᔪᑦ ᒪᓕᒐᖏᑕ 

ᓯᖁᒥᑕᐅᖃᑦᑕᕐᓂᖏᓐᓂᒃ ᐅᓂᒃᑲᐅᓯᖃᕐᓂᖅ ᐋᓪᐴᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ” 

 

 



ᕿᑭᖅᑕᓂ ᐋᓐᓂᐊᕕᖕᒧᑦ ᑑᖓᔪᑦ ᐅᓂᒃᑳᑦ 

 

ᑎᑎᕋᕐᕕᒐ ᕿᑭᖅᑕᓂ ᐋᓐᓂᐊᕕᖕᒥᒃ ᑕᒻᒪᖅᓯᒪᔪᖅᓯᐅᓚᐅᖅᑐᖅ ᐃᖃᓗᖕᓂ 2016−ᖑᑎᓪᓗᒍ.  ᑕᒪᓐᓇ ᐱᕙᓪᓕᐊᔾᔪᓯᖅ 

ᐊᑐᖅᑎᓪᓗᒍ ᕿᒥᕐᕈᓇᖃᓯᐅᔾᔨᓚᐅᖅᑐᒍᑦ ᐃᒻᒥᒨᖓᔪᓂᒃ ᑎᑎᖅᑲᖁᑎᒋᔭᐅᔪᓂᒃ, ᕿᒥᕐᕈᓪᓗᑎᒃᑯᓪᓗ ᐋᓐᓂᐊᕕᒃ, 

ᐊᐱᖅᓱᑲᑕᒃᖢᑎᒃᑯᑦ ᕿᑭᖅᑕᓂ ᐋᓐᓂᐊᕕᖕᒥ ᐊᖓᔪᖅᑲᐅᑎᒋᔭᐅᔪᑦ, ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ.  ᕿᑭᖅᑕᓂ ᐋᓐᓂᐊᕕᒃ 

ᑕᒻᒪᖅᓯᒪᔪᖅᓯᐅᕌᓂᒃᑲᑦᑎᒍ ᐅᓂᒃᑳᓕᐅᓕᓚᐅᖅᑐᒍᑦ 31-ᓂᒃ ᐊᑐᓕᖁᔭᖅᑕᖃᖅᖢᓂ ᑐᕌᖓᓪᓗᑎᒃ ᕿᑭᖅᑕᓂ ᐋᓐᓂᐊᕕᖕᒧᑦ ᐊᒻᒪ 

ᓄᓇᕗᑦ ᒐᕙᒪᒃᑯᖏᓐᓄᑦ. 

ᑕᒪᓐᓇ ᑲᓐᖑᓇᖅᑐᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᐊᑕᐅᓯᐅᓐᖏᑦᑐᓂᒃ ᓴᓇᕐᕈᑎᓂᒃ ᐊᑐᖅᖢᑕ ᐱᓕᕆᐊᕆᓚᐅᖅᑕᕗᑦ, ᐊᒻᒪ 

ᑲᓐᖑᓇᖅᑑᑎᑦᑎᓂᒃᒧᑦ ᑐᓐᖓᕕᒋᔭᐅᖃᑦᑕᖅᑐᑦ ᐃᖏᓐᓄᑦ ᐃᓅᓕᓴᐃᓂᕐᒥᒃ ᐃᖅᑲᓇᐃᔮᓕᖕᓄᑦ ᐊᒻᒪ 

ᓯᕗᒃᑲᖅᑕᖅᑎᒋᔭᐅᖃᑦᑕᖅᑐᓄᑦ, ᖃᕆᓴᐅᔭᒃᑰᖅᑎᑕᐅᔪᑦ ᑎᑎᖅᑲᖁᑏᑦ, ᐃᓚᖏᓐᓄᑦ ᐊᑐᖅᑕᐅᖃᑦᑕᕐᒪᖅ, ᐃᓘᓐᓇᖏᓐᓅᓐᖏᑦᑐᖅ, 

ᐃᒻᒥᒨᖓᔪᑦ ᐋᓐᓂᐊᕕᓕᐊᖅᐸᒃᑐᑦ ᐅᓂᒃᓯᒪᔪᓪᓗ ᑎᑎᖅᑲᖁᑏᑦ ᑲᑎᖅᓱᖅᑕᐅᓯᒪᔪᑦ, ᐊᑐᖅᑕᑦ ᐊᒻᒪ ᓴᖅᑭᑕᐅᖃᑦᑕᖅᑐᑦ ᐊᓯᒥᖕᓄᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᑕ ᖃᐅᔨᓚᐅᖅᑐᒍᑦ ᑲᓐᖑᓇᖅᑑᑎᑕᐅᔭᕆᐊᓖᑦ ᐊᐅᓚᑕᐅᔾᔪᑎᖃᓐᖏᒻᒪᑕ, 

ᓄᑖᓐᖑᖅᑎᓯᒪᓐᖏᑦᑐᑦ, ᐃᓕᕐᓂᑯᑦ ᐅᕝᕙᓘᓐᓃᑦ ᑐᑭᓯᐅᒪᔭᐅᑦᑎᐊᓐᖏᑦᑐᖅ ᐊᒻᒪ ᐃᑲᔪᖅᓱᖅᑕᐅᓐᖏᖢᓂ.  

ᑕᐃᒪᐃᑦᑐᖅᑕᖃᓐᖏᑎᓪᓗᒍ ᑲᓐᖑᓇᖅᑑᑎᑦᑎᔭᕆᐊᖃᕐᓂᖅ ᐊᑐᖅᑕᐅᑦᑎᐊᓐᖏᑦᑐᖅ, ᐃᓚᑯ, ᐊᔾᔨᒌᓐᖏᑦᑑᑎᓂᒃ ᐊᑐᕐᓂᖅ, ᐊᒻᒪ 

ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᒋᔭᐅᓄᑦ ᑐᑭᓯᐅᒪᔭᐅᑦᑎᐊᓐᖏᖢᓂ. 

ᐊᑲᐅᓐᖏᓕᐅᕈᑕᐅᓂᖅᐹᖑᔪᖅ ᖃᓄᖅ ᑲᓐᖑᓇᖅᑑᑎᑕᐅᖏᓐᓇᕈᓐᓇᕐᒪᖔᖏᑦ ᕿᑭᖅᑕᓂ ᐋᓐᓂᐊᕕᐅᑉ ᓯᓚᑖᓅᕈᔾᔭᐅᑎᓪᓗᒋᑦ.         

ᑐᓴᐅᒪᔾᔪᑎᓂᒃ ᐊᑐᐅᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ, ᑖᓐᓇᑐᐊᑦᑎᐊᖅ ᐱᖁᔭᕐᔪᐊᓂᑦ 

ᒪᓕᒐᑦ ᐊᑐᖅᑕᑦ ᕿᑭᖅᑕᓂ ᐋᓐᓂᐊᕕᖕᒧᑦ, ᐱᕐᔪᐊᖑᔪᒻᒪᕆᐅᔪᖅ ᐊᐅᓚᑦᓯᔾᔪᑕᐅᖃᑦᑕᕐᒪᑦ ᐱᔨᑦᑎᕈᑎᓄᑦ.  ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ ᒪᓕᒐᐅᕗᖅ ᐊᐅᓚᑦᑎᔾᔪᑕᐅᖃᑦᑕᖅᑐᑦ 

ᖃᓄᐃᑦᑐᑐᐃᓐᓇᕐᓄᑦ ᐃᒻᒥᒨᖓᔪᓄᑦ ᑎᑎᖅᑲᓄᑦ ᐸᐸᑕᐅᔪᓄᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓄᑦ.  ᐊᓯᕗᑦ ᑲᓇᑕᒥ 

ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ ᓇᓗᓇᐃᖅᓯᓯᒪᓕᖅᑐᑦ ᖃᕆᓴᐅᔭᒃᑰᖅᑎᑕᐅᕙᓪᓕᐊᑐᐃᓐᓇᓕᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᑐᐃᓐᓇᕐᓂᐊᖅᑐᒥᒃ ᐱᖁᔭᕐᔪᐊᖅᑕᖃᕆᐊᖃᓕᖅᑐᖅ.  

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᑉ ᐊᔾᔨᒋᓐᖏᓪᓗᓂᐅᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑐᐊᖅ ᐱᖁᔭᕐᔪᐊᐊᖅ ᑐᕌᖓᔪᓐᓇᖅᑐᖅ ᐊᒥᖅᑳᖅᓯᖃᑦᑕᕐᓂᕐᒥᒃ ᐃᒻᒥᒨᖓᔪᓂᒃ 

ᑐᓴᐅᒪᔾᔪᑎᓂᒃ ᐊᒻᒪ ᖃᕆᓴᐅᔭᒃᑯᑦ, ᓴᐳᒻᒥᐅᓯᖅᑕᐅᑦᑎᐊᕋᔭᖅᑐᑦ ᑕᐃᒪᐃᑦᑐᓂᒃ ᐱᑕᖃᓕᖅᐸᖅ ᐊᒻᒪ ᓴᐳᒻᒥᐅᓯᖅᑕᐅᓯᒪᓕᕐᓗᑎᒃ 

ᑕᒪᒃᑯᓂᖓ ᑕᑯᔭᕆᐊᖃᓐᖏᑦᑐᓂᒃ. 

ᒫᓐᓇᐅᓂᖓᓂ, ᐅᓂᒃᑳᑦ ᐊᑐᓕᖁᔭᖃᖅᑐᑦ ᕿᑭᖅᑕᓂ ᐋᓐᓂᐊᕕᒃ “ᒐᕙᒪᒃᑯᓐᓄᑦ ᑎᒥᖁᑎᒋᐅᔪᖅ” ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ ᐱᔾᔪᑎᒋᓪᓗᒍ.  ᓄᑖᓂᒃ ᐱᑕᖃᓕᖅᐸᑦ ᓴᐳᒻᒥᐅᓯᖅᑕᐅᓯᒪᑦᑎᐊᕐᓂᖅᓴᐅᓂᐊᖅᑐᑦ ᐸᐃᑉᐹᑦ ᓄᓇᕗᒻᒥᐅᓄᑦ 

ᑐᓴᐅᒪᔾᔪᑎᓐᓂᒃ, ᐊᒻᒪ ᕿᑭᖅᑕᓂ ᐋᓐᓂᐊᕕᐅᑉ ᐱᔨᑦᑎᕈᑎᖏᓐᓂᒃ ᐊᑐᕆᐊᖃᖃᑦᑕᖅᑐᓂᒃ. 

ᐊᑐᓕᖁᔭᐅᒃᑲᓐᓂᖅᑐᒍᑦ ᓄᓇᕗᑦ ᒫᓐᓇᑲᐅᑎᒋ ᑎᑎᕋᖅᐸᓪᓕᐊᖁᓪᓗᒋᑦ ᖃᕆᓴᐅᔭᒃᑰᖅᑎᑕᐅᔪᓄᑦ ᐊᑐᕋᔭᖅᑐᓂᒃ, ᐊᒻᒪ 

ᐊᓐᖑᑎᒋᐊᕐᓗᑎᒃ ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑎᓕᕆᔾᔪᑎᖏᓐᓂᒃ, ᑖᒃᑯᐊᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑐᐊᖅ ᑐᕌᖓᔪᓂᒃ ᐱᖁᔭᕐᔪᐊᓕᐅᖅᐸᓪᓕᐊᓕᕐᒪᑕ, ᑕᐃᒫᑐᐃᓐᓇᖅ ᐊᓯᖏᓐᓂ ᑲᓇᑕᒥ 

ᒐᕙᒪᖃᕐᕕᐅᔪᓂᑦ. 

ᐃᒻᒥᒨᖓᔪᓄᑦ ᐊᐅᓚᑦᑎᔾᔪᑏᑦ ᐱᔾᔪᑎᒋᓪᓗᒋᑦ, ᐊᑐᓕᖁᔭᓪᐊᑕᖅ ᕿᑭᖅᑕᓂ ᐋᓐᓂᐊᕕᖕᒥ ᐊᑐᓕᖅᑎᑕᐅᑲᐅᑎᒋᔭᕆᐊᓕᒃ, 

ᑲᓐᖑᓇᖅᑐᓕᕆᓂᕐᒧᑦ ᑲᒪᔨᑕᖃᓕᕐᓗᓂ ᐅᑯᓂᖓ ᐱᔭᒃᓴᖃᕋᔭᖅᑐᒥᒃ: 

● ᑐᓴᐅᒪᔾᔪᑎᓂᕐ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᕐᒥᒃ ᖃᐅᔨᒪᓗᓂ, ᐊᒻᒪ 

ᐅᓪᓗᒥᐅᓕᖅᑐᖅ ᑲᓐᖑᓇᖅᑐᓕᕆᔾᔪᓯᕆᔭᐅᔪᑦ ᐊᑐᐃᓐᓇᕈᐃᕈᑎᒋᔭᐅᖃᑦᑕᖅᑐᓪᓗ, ᐃᓚᓕᐅᓪᓗᒋᑦ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᓴᐅᒪᔾᔪᑏᑦ ᒪᓕᒐᖏᑦ; 

 



● ᕿᑭᖅᑕᓂ ᐋᓐᓂᐊᕕᖕᒥ ᐊᔪᖅᑲᐅᑏᑦ ᐊᑐᐃᓐᓇᖃᖃᑦᑕᖅᑐᑦ ᐊᖓᔪᖅᑳᕆᔭᐅᔪᒥᒃ ᐊᒻᒪ ᐊᐅᓚᑦᑎᔨᐅᖃᑕᐅᖃᑦᑕᖅᑐᓂᑦ 

ᐋᓐᓂᐊᕕᖕᒥ; 

● ᐃᓅᓕᓴᖅᑕᐅᖃᑦᑕᖅᑐᑦ ᐃᒻᒥᒨᖓᔪᓂᑦ ᐅᖃᐱᓘᑎᖃᖅᐸᑕ ᑲᒪᒋᖃᑦᑕᕐᓗᓂᒋᑦ ᐊᒻᒪ ᐊᑐᐃᓐᓇᖃᕐᓂᕐᒥᒃ 

ᐱᔪᒪᔪᖃᕐᓂᖅᐸᑦ ᖃᕆᓴᐅᔭᒃᑯᑦ, ᑕᖅᑲᑦᑐᓕᖓᓗ ᐃᓕᓐᓂᐊᖅᑎᑦᑎᖃᑦᑕᕐᓗᓂ ᖃᐅᔨᒪᓂᐊᕐᒪᑕ ᖃᓄᖅ ᐃᒻᒥᒨᖔᔪᓂᒃ 

ᐊᑐᕈᓐᓇᕐᖔᖏᑦ ᐊᒻᒪ ᓴᖅᑭᑕᐅᓂᐊᖅᑎᓪᓗᒋᑦ ᖃᓄᐃᑦᑐᓂᒃ ᐱᔪᓐᓇᐅᑎᖃᕐᒪᖔᖏᑦ; 

● ᐋᓐᓂᐊᕕᖕᒥ ᐊᖓᔪᖅᑳᕆᔭᐅᔪᒧᑦ ᖃᐅᔨᓴᔨᑕᕆᔭᐅᖃᑦᑕᕐᓗᓂ ᐊᒻᒪ ᖃᐅᔨᒪᔨᑕᕆᔭᐅᖃᑦᑕᕐᓗᓂ ᐊᐅᓚᑦᓯᔨᐅᖃᑕᐅᔪᓄᑦ 

ᐱᔾᔪᑎᒋᓪᓗᒋᑦ ᓄᑖᑦ ᐱᓕᕆᐊᓐᖑᖅᑎᑕᐅᔪᑦ, ᐊᑐᐊᒐᑦ ᐊᒻᒪ ᒪᓕᒐᑦ; 

● ᐋᖅᑭᒃᓱᐃᖃᑦᑕᕐᓗᓂ ᐊᒻᒪ ᓇᐅᑦᑎᖅᓱᖅᑎᒋᔭᐅᓗᓂ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒥᒃ ᐃᓕᓐᓂᐊᕈᑎᒃᓴᓂᒃ, 

ᐃᖅᑲᓇᐃᔭᓕᓵᖅᑐᑦ ᐊᒻᒪ ᐃᖅᑲᓇᐃᔭᖅᑏᑦ ᐃᓕᓐᓂᐊᖃᑦᑕᕈᓐᓇᕐᓂᐊᕐᒪᑕ; 

● ᐊᑯᓚᐃᑦᑐᒃᑯᑦ ᐃᖅᑲᓇᐃᔭᖃᑎᖃᖃᑦᑕᕐᓗᓂ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ, ᐊᒻᒪ 

ᑐᑭᓯᓇᓱᒡᕕᒋᖃᑦᑕᕐᓗᓂᐅᒃ ᓄᑖᑦ ᐱᓕᕆᐊᓐᖑᖅᑎᑕᐅᔪᑦ, ᐊᑐᐊᒐᑦ ᐊᒻᒪ ᒪᓕᒐᑦ ᐱᑕᖃᓕᕌᖓᑦ ᐋᓐᓂᐊᕕᓕᐊᖅᐸᒃᑐᓅᖓᔪᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᑦ ᐊᒃᑐᐃᓂᖃᕐᓂᐊᖅᐸᑕ; 

● ᐊᕕᒃᑐᖅᓯᒪᔪᓂ ᐋᓐᓂᐊᕕᐊᓛᑦ ᓄᓇᕗᒻᒥ ᑲᓐᖑᓇᖅᑑᑎᑕᐅᔭᕆᐊᓖᑦ ᐱᖁᔭᕐᔪᐊᖏᓐᓂᒃ 

ᒪᓕᒃᓯᒪᑦᑎᐊᕋᓗᐊᕐᒪᖔᖏᓐᓂᒃ ᓇᐅᑦᑎᖅᓱᖅᑎᐅᓗᓂ; 

ᑕᒻᒪᖅᓯᒪᔪᖅᓯᐅᕌᓂᒃᑲᖅᑕ ᖃᐅᔨᓚᐅᖅᑐᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑎᑎᖅᑲᒃᑯᕕᓕᕆᕕᐊ, ᐊᒻᒪ ᖃᕆᓴᐅᔭᓕᕆᔨᒃᑯᑦ, ᐊᒻᒪ 

ᕿᑭᖅᑕᓂ ᐋᓐᓂᐊᕕᐊᓂ ᑲᓐᖑᓇᖅᑐᓕᕆᓂᕐᒧᑦ ᑲᒪᔨᐅᔪᖅ ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᔭᕆᐊᓖᑦ ᐊᒻᒪ ᐊᔾᔨᒌᓕᕐᔫᒥᓗᑎᒃ. 

ᐅᓂᒃᑳᑦ ᐊᑐᓕᖁᔭᓕᐅᖅᓯᒪᔪᑦ ᐃᓘᓐᓇᖏᑦ ᐅᖁᒪᐃᓐᓂᓂᐊᕐᕕᐅᑉ ᑎᑎᖅᑲᖁᑎᓕᒫᖏᑦ ᖃᕆᓴᐅᔭᒃᑰᖅᑎᑕᐅᓗᑎᒃ ᐊᒻᒪ ᒫᓐᓇ 

ᓇᓕᐊᑐᐃᓐᓇᕐᓂᖅ ᐊᑐᕈᓐᓇᕐᓂᐅᔪᖅ ᐲᖅᑕᐅᑦᑎᐊᒻᒪᕆᖕᓂᐊᕐᒪᑦ ᐊᒻᒪ ᐱᔭᕇᖅᓯᒪᔭᕆᐊᖃᕐᓂᖓᑕ ᐅᓪᓗᐊ ᓇᓗᓇᐃᖅᑕᐅᓗᑎᒃ 

ᑕᒻᒪᖅᓯᒪᔪᖅᓯᐅᕐᓂᖃᖅᑎᓪᓗᑕ ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᖃᓚᐅᖅᑐᒍᑦ ᐃᓅᓕᓴᖅᑕᐅᕙᒃᑐᑦ ᑎᑎᖅᑲᖁᑎᖏᑦ 

ᖃᕆᓴᐅᔭᕐᒧᐊᖅᑎᖅᑕᐅᓇᓱᒃᑎᓪᓗᒋᑦ.  ᑕᐃᒃᑯᐊ ᑕᐃᒪᐃᑦᑐᓂᒃ ᐊᑐᖅᑐᑦ ᐱᐅᓂᖅᐹᖑᑎᑦᑎᓇᓱᖕᓂᕐᒧᑦ ᖃᐅᔨᓴᖅᑕᐅᓂᕐᒧᑦ 

ᐃᓚᒋᔭᐅᖃᑕᐅᔪᖅ, ᐃᓕᓐᓂᐊᕈᑎᒃᓴᓕᐊᖏᓪᓗ ᐃᒻᒥᒨᐊᔪᑦ ᓈᒻᒪᓐᖏᓗᐊᖅᖢᑎᒃ ᐊᒻᒪ ᐅᓗᕆᐊᓇᕈᑎᖃᑐᐃᓐᓇᕆᐊᖃᖅᖢᓂ, 

ᓄᖅᑲᖅᑎᑦᑎᑲᐅᑎᒋᓐᖏᓗᐊᖃᑦᑕᕐᓂᖏᑦ ᐸᐃᑉᐹᓪᓗ ᐊᓯᓄᑦ ᐊᑐᐃᓐᓇᐅᓗᐊᕐᓂᖏᑦ ᖃᕆᓴᐅᔭᓕᕆᔾᔪᑏᑦ 

ᐊᑐᕐᓂᕐᓗᒃᑕᐅᖃᑦᑕᖅᑐᑦ. 

ᐅᓂᒃᑳᑦ ᐊᑐᓕᖁᔭᓕᐅᒃᑲᓐᓂᖅᓯᒪᕗᑦ ᐃᓘᓐᓇᖏᑦ ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑏᑦ, ᐱᑐᐃᓐᓇᐅᓐᖏᑦᑐᓕᕆᔨᑦ ᐊᒻᒪ 

ᑎᑎᕋᖅᑎᑦ ᐅᕝᕙᓘᓐᓃᑦ ᐃᑲᔪᖅᑎᒋᔭᐅᖃᑦᑕᖅᑐᑦ ᐃᓕᓐᓂᐊᖅᑎᑕᐅᔪᐃᓐᓇᐅᓗᑎᒃ, ᐃᓕᓴᕐᓗᒋᑦ ᑭᓱᓂᒃ ᐃᓗᓕᖃᕐᒪᖔᖏᑦ 

ᑐᑭᓯᐅᒪᓂᖅᓴᐅᓂᐊᕐᒪᑕ ᕿᑭᖅᑕᓂ ᐋᓐᓂᐊᕕᖕᒥ ᖃᓄᐃᓕᐅᖃᖃᑦᑕᕆᐊᖃᕐᓂᕐᒥᒃ, ᐊᒻᒪ ᑲᑎᖅᓱᐃᔾᔪᒦᑦ, ᐊᑐᕐᓂᐅᑉ ᐊᒻᒪ 

ᓴᖅᑭᑦᑎᓂᐅᑉ ᐱᕙᓪᓕᐊᓪᔪᓯᖏᓐᓂᒃ ᐃᖅᑲᓇᐃᔭᕐᕕᖏᓐᓄᑦ ᑐᕌᖓᑎᓪᓗᒋᑦ, ᖃᓄᖅ ᐊᑐᖅᑎᑦᑎᖃᑦᑕᕋ.ᕐᒪᖔᖏᑦ ᐊᒻᒪ 

ᐃᑲᔪᖅᓱᐃᔾᔪᑏᑦ ᑎᑎᖅᓯᕕᒋᔭᕆᐊᓖᑦ ᐊᒻᒪ ᐆᒃᑑᑎᖃᕐᓗᑎᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ. 

ᑕᒻᒪᖅᓯᒪᔪᖅᓯᐅᕌᓂᒃᑲᑦᑕ ᐊᑐᓕᖁᔭᓕᐅᓚᐅᖅᑐᒍᑦ ᐊᑐᕐᓂᐊᖅᑐᓂᒃ ᖃᕆᓴᐅᔭᒃᑯᑦ ᑎᑎᕋᐅᑎᓄᑦ, ᖃᕆᓴᐅᔭᒃᑯᑦ ᑎᑎᕋᕐᕕᖏᓐᓄᑦ 

ᐊᑐᐊᒐᑦ ᐊᒻᒪ ᑕᖅᑲᐅᓐᖓᐃᖃᑦᑕᕐᓂᖅ ᑐᓴᐅᒪᔾᔪᑎᓂᒃ ᕿᑭᖅᑕᓂ ᐋᓐᓂᐊᕕᐅᑉ ᓯᓚᑖᓄᑦ. 

ᐊᐃᕙᐅᑎᓇᓱᒃᑐᖃᕋᔭᓐᖏᑦᑐᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᖅᐸᑦ, ᐃᒻᒥᒨᖓᖕᒪᑕ ᐊᒻᒪ ᑎᒥᑦᑎᓐᓅᖓᓪᓗᑎᒃ, ᐃᓱᒪᑦᑎᓐᓂᒃ 

ᐅᖃᐅᓯᖃᖅᖢᑎᒃ ᐊᒻᒪ ᖃᓄᐃᓕᐅᖃᑦᑕᕐᓂᑦᑎᓐᓂᒃ. ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᓪᓗᖓ, ᐃᓱᒫᓘᑎᖃᖅᑐᖓ ᐃᒻᒥᒨᖓᔪᓄᑦ 

ᐱᖁᔭᕐᔪᐊᖅᑕᖃᓐᖏᓐᓂᖓᓂᒃ ᐳᕆᑎᔅ ᑲᓚᒻᐱᐊᒥ. 

ᐅᖃᖅᑕᐅᓚᐅᖅᑐᑦ “ᐱᖁᔭᕐᔪᐊᑦ ᓄᑖᓐᖑᕆᐊᖅᑕᐅᓂᖏᑦ”, ᐅᓂᒃᑳᓕᐊᕕᓂᖅ ᐳᕆᑎᔅ ᑲᓚᒻᐱᐊᑉ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᓐᓄᒧᑦ, ᐊᐃᕐᕆᓕ  2014 



ᐱᕙᓪᓕᐊᔪᑦ ᐊᒻᒪ ᑲᒪᒋᔭᐅᔭᕆᐊᓖᑦ − ᓯᕗᒧᐊᒃᐸᓪᓕᐊᓂᖅ 

 

ᓄᓇᕗᑦ ᐊᕕᒃᑐᖅᓯᒪᔪᑦ ᒐᕙᒪᖃᕐᕕᖏᓐᓂᑦ ᕿᒥᕐᕈᓇᓐᖏᑦᑐᑐᐊᑦᑎᐊᖅ ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒻᒧᓪᓗ 

ᐱᖁᔭᕐᔪᐊᕐᒥᒃ, ᐊᒻᒪ ᐊᓯᔾᔨᖅᓯᓇᓱᓐᖏᖢᑎᒃ ᐊᓐᖑᑎᔾᔫᒥᓇᔭᕋᒥᒃ ᐅᐊᔭᓅᖅᐸᓪᓕᐊᑐᐃᓐᓇᓕᖅᑎᓪᓗᒋᑦ ᑭᓱᓗᒃᑕᖅ.  

ᐃᑲᔫᑎᖃᔾᔮᓐᖏᑦᑐᖅ ᑖᓐᓇ ᑭᖑᓪᓕᐅᑎᓐᓇᓱᒃᑲᓗᐊᕈᑦᑎᒍᑦ.  ᑕᐃᒪᐃᓕᐅᕐᓗᓂ ᐊᓯᑦᑎᓐᓂᑦ ᐃᓕᑉᐸᓪᓕᐊᔪᓐᓇᖅᑐᒍᑦ ᐊᒻᒪ 

ᓇᑭᓐᖔᕈᓘᔭᖅᑐᓂᒃ ᐱᐅᓂᖅᐹᓂᒃ ᓄᐊᑦᑎᔪᓐᓇᖅᖢᑕ.  ᑕᒪᓐᓇ ᐱᓕᕆᐊᒃᓴᕐᔪᐊᒻᒪᕆᐊᓗᒃ ᐊᒻᒪ ᐱᕐᔪᐊᖑᓪᓗᓂ ᓄᓇᕗᑦ 

ᑕᖅᑲᒃᑯᓄᖓ ᐊᖑᒻᒪᑎᓂᐊᖅᐸᑦ.  ᑎᑎᕋᕐᕕᒐ ᐱᔭᕇᖅᓯᓯᒪᓕᖅᑐᑦ ᐊᒻᒪ ᑐᓐᓂᖅᑯᑎᖃᖅᓯᒪᓕᖅᖢᑎᒡᓗ ᐱᖁᔭᕐᔪᐊᒥᒃ 

ᕿᒥᕐᕈᓇᓚᐅᖅᖢᑎᒃ.  ᓂᕆᐅᒃᑐᖓ ᑕᓐᓇ ᐅᓂᒃᑳᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᕆᐊᒃᓴᖓᓂᒃ ᐅᑭᐊᒃᓵᖅ 

ᑲᑎᒪᕐᔪᐊᕐᓂᖃᓕᕐᒥᒍᑎᒃ.  ᑖᒃᑯᐊ ᐅᓂᒃᑳᑦ ᐅᖃᐅᓯᒃᓴᓂᒃ ᐊᑐᓕᖁᔭᕐᓂᒡᓗ ᐃᓗᓕᖃᐅᖅᑐᖅ ᐊᒻᒪ ᑭᓱᑦ 

ᐊᓯᔾᔨᖅᑕᐅᔭᕆᐊᖃᕐᒪᖔᖏᓐᓂᒃ ᓄᑖᓐᖑᕆᐊᖅᑕᐅᔪᓐᓇᕐᓂᐊᕐᒪᑦ. 

ᓂᕆᐅᖕᓂᖃᓚᐅᖅᓯᒪᒐᓗᐊᖅᑐᖓ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓂᐊᕆᐊᖓᓂᒃ ᑕᒪᑐᒪᓂ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ, ᐊᒻᒪ 

ᕿᒥᕐᕈᓇᒃᑕᐅᓂᐊᕋᓱᒋᓚᐅᖅᖢᒍ, ᑭᓯᐊᓂ ᑕᐃᒪᐃᓚᐅᓐᖏᑦᑐᖅ.  ᑎᑎᕋᕐᕕᒐ ᐅᖃᖃᑎᒋᔭᐅᓚᐅᓐᖏᑦᑐᕐᓘᓐᓃᑦ ᐱᖁᔭᒃᓴᖅ 48 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖔᖅᖢᓂ ᔫᓂ 2017 ᐱᒋᐊᓕᓵᕐᓂᖓᓂ.  ᑎᑎᕋᕐᕕᒐ ᐅᖃᖃᑎᒋᔭᐅᓚᐅᓐᖏᑦᑐᖅ 

ᐸᕐᓈᕆᔭᐅᕙᓪᓕᐊᓕᕐᒪᑦ ᐱᖁᔭᒃᓴᖅ, ᐊᒻᒪ ᐃᓚᖏᑦ ᐊᑯᓂᐊᓗᒃ ᐊᑐᓕᖁᔭᓕᐊᕆᖃᑦᑕᖅᑕᒃᑲ ᐅᖃᐅᓯᕆᔭᐅᓯᒪᓪᓗᑎᒃ, ᓲᕐᓗ 

ᕼᐋᒻᓚᒃᑯᑦ ᒐᕙᒪᖏᑦ ᐱᖁᔭᕐᔪᐊᒃᑯᑦ ᐊᑐᓕᕐᓗᑎᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᕆᐊᖃᕐᓂᖏᓐᓂᒃ, ᐊᓯᖏᓪᓗ ᐋᖅᑭᒋᐊᖅᑕᐅᔪᑦ ᐱᖁᔭᒃᓴᕐᒥ ᐊᒻᒪ ᐃᓱᒫᓗᖕᓇᖅᖢᑎᒃ ᓯᕗᓂᕐᓴᓂ ᑐᓴᐅᒪᔾᔪᑎᓂᒃ 

ᐊᑐᐃᓐᓇᖃᓂᖅ ᐱᔾᔪᑎᒋᓪᓗᒍ.  ᐅᖃᐅᓯᒃᓴᑦ ᐱᖁᔭᒃᓴᒧᑦ ᑐᕌᖓᔪᑦ ᐱᖁᔭᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ ᑐᓐᓂᖅᑯᑎᒋᓂᐊᖅᑕᒃᑲ 

ᐊᒻᒪ ᓂᕆᐅᒃᐳᖓ ᐋᖅᑭᒋᐊᖅᑕᐅᒃᑲᓐᓂᕐᕕᖃᕐᓂᐊᕐᒪᑦ ᐱᖓᔪᐊᓂ ᐅᖃᓕᒫᖅᑕᐅᓚᐅᓐᖏᑎᓪᓗᒍ. 

ᑕᒪᒃᑯᐊ ᐅᖃᐅᓯᕆᕙᒃᑲ ᐱᖁᔭᓕᕆᔪᑦ ᑕᒻᒪᕐᒥᐅᓐᖏᑦᑑᒐᓗᐊᖅ.  ᐊᑐᐃᓐᓇᖃᕐᓂᕐᒧᑦ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒧᓪᓗ ᑐᕌᖓᔪᑦ 

ᐱᔾᔪᑎᒋᓗᒋᑦ ᓴᓐᖏᔪᓂᒃ ᓯᕗᒃᑲᖅᑕᖅᑎᖃᕆᐊᓖᑦ, ᐱᐅᔪᓂᒃ ᐊᑐᐊᒐᖃᕐᓗᑎᒃ, ᐊᒻᒪ ᑐᓴᐅᒪᔾᔪᑎᓂᒃ ᐊᐅᓚᑦᑎᔾᔪᑎᓂᒃ ᐱᐅᔪᓂᒃ 

ᐱᑕᖃᕐᓗᑎᒃ. 

 

ᐱᐅᔪᑦ ᑐᓴᐅᒪᔾᔪᑎᓂᒃ ᐊᐅᓚᑦᑎᔾᔪᑏᑦ ᐊᒻᒪ ᐊᑐᐊᒐᑦ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐊᑐᓕᖅᑎᑕᐅᑉᒪᑦ, 

ᑎᑎᖅᑲᓕᒫᐸᓗᐃᑦ ᓱᓕ ᐸᐃᑉᐹᑎᒍᑦ ᑎᑎᕋᖅᓯᒪᕙ<ᐅᖅᑐᖅ ᐊᒻᒪ ᑐᓴᐅᒪᔾᔪᑎᓂᒃ ᐊᐅᓚᑦᓯᔩᑦ ᖃᐅᔨᒪᑦᑎᐊᓚᐅᖢᑎᒃ, 

ᖃᓄᐃᓕᐅᖃᑦᑕᕆᐊᖃᕐᓂᒪᖔᖏᑦ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ ᐊᒻᒪ ᑎᑎᖅᑲᖁᑎᓂᒃ ᑲᓐᖑᓇᖅᑐᓂᒃ ᐱᓯᒪᕙᒃᑐᑦ, 

ᑐᖅᑯᐃᖃᑦᑕᖅᑐᑦ, ᐊᒻᒪ ᓄᑕᐅᓐᖏᑦᑐᓄᑦ ᐃᓕᔭᐅᖃᑦᑕᕐᓂᖏᑦ ᐸᐸᑕᐅᔪᓐᓇᕐᓂᐊᕐᒪᑕ ᒐᕙᒪᒃᑯᑯᑦ 

ᐃᓱᒪᓕᐅᕈᓯᕕᓂᖏᑦ ᐊᒻᒪ ᑕᑯᔭᐅᔪᓐᓇᕐᓂᐊᕐᒪᑕ ᓯᕗᓂᒃᓴᑦᑎᓐᓂ ᐃᒻᒪᒃᑲᓐᓂᐅᓕᖅᐸᑦ.  ᑕᐃᒪᐃᒃᑲᓗᐊᖅᑎᓪᓗᒍ, 

ᐊᕙᑎᑦ ᐊᕐᕌᒍᑦ ᐊᓂᒍᖅᓯᒪᓕᖅᑎᓪᓗᒋᑦ, ᑕᐃᒪᐃᑦᑐᑦ ᐊᓯᐊᒍᑦᑎᐊᒻᒪᕆᒃ ᐊᐅᓚᑕᐅᖃᑦᑕᓕᖅᑐᑦ.  ᐊᑐᓂ 

ᐃᖅᑲᓇᐃᔭᖅᑏᑦ ᓇᖕᒥᓂᖅ ᑎᑎᖅᑲᖁᑎᒥᖕᓂᒃ ᑲᒪᒋᔭᖃᖃᑦᑕᓕᖅᑐᑦ, ᐃᓕᓐᓂᐊᖅᑎᑕᐅᒐᓛᒃᓯᒪᑐᐃᓐᓇᖅᖢᑎᒃ 

ᐃᓕᓐᓂᐊᖅᑎᑕᐅᓯᒪᓐᖏᑦᑎᐊᒻᒪᕆᒃᖢᑎᒡᓘᓐᓃᑦ ᖃᓄᖅ ᐊᐅᓚᑦᓯᓂᐊᕐᒪᖔᖏᑦ ᐊᒻᒪ ᐊᑐᐊᒐᖅᑕᖃᐅᖅᖢᓂ 

ᒪᓕᒐᖅᑕᖃᐅᖅᖢᓂᓗ.  ᒪᓕᒐᐃᑦ ᐊᑐᐊᒐᓪᓗ ᓱᓕ ᑕᒪᔾᔭᐅᔪᑦ, ᑭᓯᐊᓂ ᓵᓐᖓᓐᖏᓗᐊᖅᑐᒍᑦ ᐊᐅᓚᑦᑎᔾᔪᓯᕐᓄᑦ 

ᐃᖅᑲᓇᐃᔭᖅᑏᑦ ᖃᐅᔨᒪᖁᓪᓗᒋᑦ ᖃᓄᖅ ᐊᐅᓚᑕᐅᖃᑦᑕᕆᐊᖃᕐᓂᖏᓐᓂᒃ, ᐊᒻᒪ ᒐᕙᒪᒃᑯᑦ ᑎᒥᖁᑎᖏᓐᓂ 

ᓇᐅᑦᑎᖅᓱᖅᑎᑕᖃᓐᖏᑦᑐᖅ ᒪᓕᒋᐊᓕᖕᒥᓂᒃ ᒪᓕᒃᑲᓗᐊᕐᒪᖔᖏᑦ ᓇᐅᑦᑎᖅᓱᖅᑎᐅᓂᐊᖅᑐᒥᒃ.ᐃᖅᑲᓇᐃᔭᖅᑏᖅ 

ᐊᑐᓂ ᖃᕆᓴᐅᔭᓖᑦ ᐊᒻᒪ ᑎᑎᖅᑲᖁᑎᕈᓘᔮᓗᖕᓂᒃ ᐃᓗᓕᖃᐅᖅᖢᑎᒃ.  ᑕᐃᒪᐃᓐᓂᖓᓄᑦ, ᑎᑎᖅᑭᕆᓂᖅ 

ᖃᓄᕈᓘᔮᑐᐃᓐᓇᓕᖅᑐᖅ ᐊᒻᒪ ᐃᒡᓗᕙᓗᐊᓕᖅᖢᓂ.  ᑎᑎᖅᑲᖁᑏᑦ ᐋᖅᑭᒃᓯᒪᑦᑎᐊᕆᐊᖃᖅᑎᓪᓗᒋᑦᒫᓐᓇ ᐊᒻᒪ 

ᓯᕗᓂᒃᓴᑦᑎᓐᓂ ᐊᑐᕈᓐᓇᕐᓂᕐᒪᑕ, ᑕᐃᒪ ᑎᑎᖅᑲᖁᑎᓂᒃ ᐸᐸᑦᑎᑦᑎᐊᕆᐊᖃᖅᐳᒍᑦ ᐊᒻᒪ ᒐᕙᒪᒃᑯᑦ ᑎᒥᖁᑖ 

ᒪᓕᒃᓯᒪᑦᑎᐊᓕᕐᓗᑎᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ 



ᐱᖁᕐᔪᐊᕐᒥᒃ.  ᑎᑎᖅᑲᖁᑏᑦ ᑲᒪᒋᔭᐅᑎᑐᐊᖅᐸᑕ ᑐᓴᐅᒪᔾᔪᑎᓪᓗ ᐊᐅᓚᑕᐅᑦᑎᐊᖅᐸᑕ ᑐᓴᐅᒪᔾᔪᑎᓂᒃ 

ᐊᓯᐅᔨᔾᔮᓐᖏᑦᑐᒍᑦ ᐃᓂᒋᓐᖏᑖᓅᖅᓰᓐᖏᓪᓗᑕᓗ, ᐱᔮᖅᑯᒨᓐᖏᑦᑐᕐᓘᓐᓃᑦ ᐲᖅᑕᐅᓗᓂ.  

ᑕᐃᒪᓐᓇᐅᒐᓗᐊᖅᑎᓪᓗᒍ, ᐊᒃᓱᕉᑎᒃᑲᓐᓂᕆᐊᖃᖅᑕᕗᑦ ᑲᑎᖅᓱᕐᓗᒋᓪᓗ ᑎᑎᖅᑲᖁᑏᑦ, ᐋᖅᑭᑦᑎᐊᖅᓯᒪᒃᐸᑕ 

ᓇᓂᓴᕋᐃᓐᓂᖅᓴᐅᔪᓐᓇᕋᑦᑎᒍᑦ ᐊᒻᒪ ᑐᒃᓯᕌᕆᔭᐅᒃᐸᑕ ᑕᕝᕙᐅᓇᔭᖅᖢᑎᒃ.  ᓵᓐᖓᓂᖅᓴᐅᔭᕆᐊᖃᖅᑐᒍᑦ ᒐᕙᒪᒃᑯᑦ 

ᐊᐅᓚᔾᔪᑎᓪᓗᐊᑕᖏᓐᓂᒃ − ᐱᐅᓗᑎᒃ, ᐊᔾᔨᒌᖑᓗᑎᒃ ᐊᒻᒪ ᑎᑎᖅᑲᖁᑏᑦ ᓇᐅᑦᑎᖅᓱᖅᑕᐅᑦᑎᐊᕐᓗᑎᒃ. 

 

ᐃᕐᖐᓐᓇᖅ ᑎᑎᖅᑲᖅᑖᖃᑦᑕᕐᓂᖅ ᐊᒻᒪ ᐅᖄᓚᐅᑎᐊᓛᑦ ᐃᖅᑲᓇᐃᔮᒧᑦ ᐊᑐᖅᑕᐅᖃᑦᑕᕐᓂᖏᑦ 

ᐊᒥᓱᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᔪᑦ ᐊᒻᒪ ᓂᕈᐊᖅᑕᐅᓯᒪᔪᑦ ᐊᖓᔪᖅᑲᐅᑏᑦ ᐊᑐᖃᑦᑕᖅᑐᑦ ᐅᖄᓚᐅᑎᐊᓛᑦ 

ᑎᑎᕋᕈᑎᖏᓐᓂᒃ, ᐃᕐᖐᓐᓇᖅ ᑎᑎᖅᑲᓂᒃ ᐊᐅᓪᓚᖅᑎᑦᑎᔾᔪᑎᓂᒃ ᐊᒻᒪ ᓇᖕᒥᓂᖅ ᖃᕆᓴᐅᔭᒃᑯᑦ ᑎᑎᕋᕈᑎᒥᖕᓂᒃ ᐊᒻᒪ ᑕᒪᒃᑯᐊ 

ᐃᖅᑲᓇᐃᔮᒥᓂ ᖃᐅᑕᒫᖅ ᐊᑐᖃᑦᑕᖅᖢᓂᔾᔪᒃ.  ᐅᓪᓗᒥ ᑕᐃᒪᐃᑦᑑᓕᕋᓗᐊᖅᑎᓪᓗᒍ, ᐱᐅᓐᖏᒻᒥᔪᖅ ᑕᖅᑲᒃᑯᓄᖓ 

ᑭᓇᑐᐃᓐᓇᕐᓄᑦ ᑕᑯᔭᐅᑐᐃᓐᓇᕆᐊᖃᕐᒪᑕ, ᐊᒻᒪ ᐃᒻᒥᒨᖓᔪᑦ ᑕᒪᒃᑯᐊ ᑭᓇᑐᐃᓐᓇᕐᒧᑦ ᑕᑯᔭᐅᑐᐃᓐᓇᕆᐊᖃᓕᖅᖢᑎᒃ.  ᐊᕐᕌᓂ 

ᑐᓴᐅᒪᔾᔪᑎᓂᒃ ᑐᒃᓯᕋᑏᑦ ᐱᓗᐊᕐᓗᒋᑦ ᑕᒪᑐᒥᖓ ᑐᑭᓯᓇᖅᑎᑦᑎᓂᖅᓴᐅᓚᐅᖅᑐᑦ ᑕᐃᒪᐃᑦᑐᓐᓇᕐᓂᖏᑦ.  

ᐱᔭᕐᓂᔾᔮᓐᖏᒃᑲᓗᐊᖅᑎᓪᓗᒍ, ᐃᒻᒪᖄᓗ ᐊᔪᕐᓇᑦᑎᐊᒻᒪᕆᑐᐃᓐᓇᕆᐊᓕᒃ, ᐅᓪᓗᒥ ᐊᑐᓕᖅᑕᕗᑦ ᓄᓇᕐᔪᐊᕐᒥ ᑕᑯᓐᓇᖅᖢᑎᒃᑯᑦ, 

ᓇᖕᒥᓂᕆᔭᕗᑦ ᐅᐊᔭᓅᖅᑐᑦ ᐊᑐᖅᑕᐅᖃᑦᑕᕆᐊᖃᓐᖏᓚᑦ ᓄᓇᕗᑦ ᒐᕙᒪᒃᑯᖏᑦᑎᒍᑦ ᐃᖅᑲᓇᐃᔭᖅᑎᐅᓂᕗᑦ ᐊᑐᖅᑎᓪᒍ, ᐊᒻᒪ 

ᑐᑭᓯᓇᖅᓯᑦᑎᐊᕐᓗᒍ ᓇᓗᓇᐃᔭᖅᑕᐅᑦᑎᐊᕐᓗᑎᒡᓗ ᑭᓱᑦ ᐊᑐᖅᑕᐅᔭᕆᐊᖃᓐᖏᒻᒪᖔᖏᑦ ᐅᐊᔭᓅᖅᑐᑦ ᑕᒪᒃᑯᐊ ᐱᔾᔪᑕᐅᑎᓪᓗᒋᑦ 

ᐊᒻᒪ ᓄᓇᕗᑦ ᒐᕙᒪᒃᑯᑦ ᓯᓚᑖᓄᑦ ᑭᓱᑦ ᒐᕙᒪᒃᑯᑦ ᐱᖁᑎᖏᑦ ᐊᑐᕈᓐᓇᒪᖔᑦᑎᒍᑦ.  ᐊᖓᔪᖅᑲᐅᑏᑦ ᐊᒃᓱᕉᑎᖃᒃᑲᓐᓂᕆᐊᓖᑦ 

ᑕᒪᒃᑯᐊ ᒪᓕᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᖏᑦ ᐊᒻᒪ ᑐᑭᓯᓇᖅᓯᑎᑕᐅᑦᑎᐊᖅᓯᒪᓗᑎᒃ ᒪᓕᒃᑕᐅᓐᖏᑐᐊᖅᐸᑕ 

ᓵᑕᐅᑐᐃᓐᓇᕆᐊᖃᕐᓂᕐᒥᖕᓂᒃ.  ᓇᓗᓇᓐᖏᑦᑐᖅ ᓄᓇᕗᑦ ᑕᐃᒪᐃᑦᑐᑐᐊᖑᓐᖏᓐᓂᖓᓂᒃ.  ᓯᕗᕐᖓᓂ ᐊᑐᖅᑕᐅᖃᑦᑕᖅᓯᒪᔪᕕᓃᑦ, 

ᒪᓕᒐᐃᑦ ᐊᒻᒪ ᐃᑲᔪᖅᓲᑏᑦ ᐊᑕᐅᓯᐅᓐᖏᑦᑐᓂ ᓇᓂᔭᐅᔪᓐᓇᖅᑐᑦ.  ᐆᒃᑑᑎᒋᓗᒍ ᐊᓐᑎᐅᕆᔪᒥᐅᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦ ᒪᓕᒃᑕᐅᔪᒃᓴᓂᒃ ᑎᑎᖅᑲᓂᒃ ᓴᖅᑭᑦᑎᐅᖅᓯᒪᔪᖅ ᔫᓂ 2016−ᖑᑎᓪᓗᒍ, ᐊᒻᒪ 

ᐅᖃᐅᓯᖃᓚᐅᖅᖢᓂ ᓇᓕᐊᖕᓄᐊᖅᐸᓪᓕᐊᔭᕆᐊᖃᕐᕐᒪᖔᖏᑦ ᒐᕙᒪᒃᑯᑦ ᐊᒻᒪ ᑭᓱᓂᒃ ᑐᑭᓯᒃᑲᓐᓂᕆᐊᖃᕐᒪᖔᖏᑦ.  ᐅᕘᓇ 

ᑕᒪᒃᑯᐊ ᑐᑭᓯᒃᑲᓐᓂᕈᒪᒍᕕᒋᑦ ᐅᖃᓕᒫᕈᓐᓇᖅᑕᑎᑦ: https://www.ipc.on.ca/wp-content/uploads/2016/08/Instant-

Messaging.pdf.  ᐊᓯᖏᑦ ᒐᕙᒪᐃᑦ ᐊᒻᒪ ᐊᓯᕗᑦ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐃᑦ ᑎᑎᕋᕐᕕᖏᑦ 

ᓇᓗᓇᐃᔭᑦᑎᐊᖅᓯᒪᔪᓂᒃ ᑐᑭᒧᐊᕈᑎᓂᒃ ᐸᐃᑉᐹᓂᒃ ᓴᖅᑭᑦᑎᓯᒪᓕᕐᒥᔪᑦ.  ᓄᓇᕗᑦ ᒐᕙᒪᒃᑯᑦ ᑲᔪᖏᖅᓴᖅᐸᒃᑲ ᑕᐃᒪᐃᑦᑐᓂᒃ 

ᓯᕗᓪᓕᐅᔾᔨᖁᓪᓗᒋᑦ ᓇᓗᓇᓐᖏᑦᑎᐊᖅᑐᓂᒃ ᒪᓕᒐᖅᑕᖃᕐᓂᐊᕐᒪᑦ ᑕᒪᓐᓇ ᐱᔾᔪᑎᒋᓗᒍ ᐊᒻᒪ ᐃᖅᑲᓇᐃᔭᖅᑎᓕᒫᓄᑦ ᑕᒪᒃᑯᐊ 

ᑐᓴᐅᒪᑎᑕᐅᓗᑎᒃ. 

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᒻᒥᒨᖓᔪᑦ ᑐᓴᐅᒪᔾᔪᑏᑦ ᐊᑐᖅᑕᐅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐱᔾᔪᑎᒋᓪᓗᒍ ᐊᓯᖅᑯᕝᕕᒃᓴᖃᓐᖏᓚᖅ, ᐊᑐᐃᓐᓇᕈᐃᓯᒪᓂᐊᕈᑦᑕ ᐊᑑᑎᖃᑦᑎᐊᖅᑐᓂᖅ 

ᐱᔾᑦᑎᕈᑎᓂᒃ, ᑕᐃᒪ ᑐᓴᐅᒪᔾᔪᑏᑦ ᑭᓯᐊᓂ ᐊᒥᖅᑳᖅᑕᐅᓗᑎᒃ.  ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓲᕐᓗ 

ᖃᕆᓴᐅᔭᒃᑰᖅᑎᓯᒪᔪᓂᒃ ᐊᑐᕈᒪᓐᖏᑦᑐᑦ ᑕᒪᒃᑯᓄᖓ ᐃᒻᒥᒨᖅᑐᓄᑦ ᓴᐳᒻᒥᐅᑎᓂᒃ.  ᐆᒃᑑᑎᖃᕈᓐᓇᖅᑐᖓ ᐃᒻᒥᒨᖓᔪᑦ ᓱᒃᑲᔪᒃᑯᑦ 

ᐊᐅᓪᓚᖅᑎᑕᐅᖃᑦᑕᓂᖏᑦ.  ᓱᒃᑲᔪᒃᑰᖅᑎᑦᑎᓂᖅ ᐱᑐᖄᓘᓕᖅᑐᖅ ᐊᒻᒪ ᐊᓯᖅᑯᕝᕕᒃᓴᖃᓐᖏᑦᑕᕌᖓᑦ ᑭᓯᐊᓂ 

ᐊᑐᖅᑕᐅᖃᑦᑕᕆᐊᖃᕋᓗᐊᖅᖢᓂ.  ᑐᓴᐅᒪᔾᔪᑎᓂᒃ ᐅᕙᓐᖓᑦ ᐃᑯᖓ ᐊᐅᓪᓚᖅᑎᑦᑎᓂᐊᕐᓗᓂ ᖃᓄᐃᑦᑐᑐᐃᓐᓇᒃᑯᑦ 

ᐅᓗᕆᐊᓇᓂᖃᖅᑐᐃᓐᓇᐅᔪᑦ, ᐅᓗᕆᐊᓇᓐᖏᓐᓂᖅᐹᒃᑰᕋᔭᖅᑐᑦ ᐅᓪᓗᒥᐅᓕᖅᑐᖅ ᕿᓪᓕᖅᑕᐃᑦ ᐊᑐᖅᑕᐅᕙᓕᖅᑐᑦ 

ᐊᑐᖔᓕᕈᑦᑎᒍᑦ.  ᖃᕆᓴᐅᔭᒃᑯᑦ ᑎᑎᕋᕈᓐᓇᐅᑏᑦ ᐃᓚᔭᐅᒃᑲᓐᓂᕈᓐᓇᖅᑐᑦ ᐱᔭᕆᐊᖃᓐᖏᑦᑐᑦ ᑕᑯᔪᓐᓇᔾᔮᓐᖏᒻᒪᑕ 

ᐊᐅᓪᓚᖅᑎᑕᕕᓂᕐᓂᒃ, ᐅᕝᕙᓘᓐᓃᑦ ᑐᕌᕈᑎᒋᓐᖏᑕᖓᓄᑦ ᐊᐅᓪᓚᖅᑎᑕᐅᓐᓂᖅᐸᑕ.  ᑕᒻᒪᖅᐅᓪᓗᑎᒃ 

ᑐᕌᒐᕆᓐᖏᑕᖏᓐᓄᐊᖅᑕᐅᒃᐸᑕ ᐅᖃᓕᒫᖅᑕᐅᔪᓐᓇᕋᔭᓐᖏᑦᑐᑦ.  ᒪᒥᐊᓇᖅᑑᒐᓗᐊᖅᑑᒐᓗᐊᖅ ᓄᓇᕗᒻᒥᐅᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖏᑦ ᓱᓕ ᑕᐃᒪᐃᑦᑐᓂᒃ ᐊᑐᖅᑐᑦ ᐅᓄᓐᖏᑦᑐᑦ.  ᑕᐃᒪᐃᓐᓂᖓᓄᑦ, ᐃᒻᒥᒨᖓᔪᑦ 

ᑕᖅᑲᐅᓐᖓᖅᑕᐅᑐᐃᓐᓇᕆᐊᓖᑦ ᖃᕆᓴᐅᔭᒃᑯᑦ ᑐᕌᕈᑦ ᑕᒻᒪᖅᑕᐅᓐᓂᖅᐸᑦ ᐊᒻᒪ ᐊᓯᐊᓄᖔᖅ ᐊᐅᓪᓚᖅᑎᑕᐅᓗᓂ.  

https://www.ipc.on.ca/wp-content/uploads/2016/08/Instant-Messaging.pdf
https://www.ipc.on.ca/wp-content/uploads/2016/08/Instant-Messaging.pdf


ᑕᐃᒪᑦᑐᖃᑐᐃᓐᓇᕆᐊᓕᒃ ᖃᑐᐃᓐᓇᖅ.  ᐊᒃᓱᕉᑎᒋᒃᑲᓐᓂᕆᐊᖃᖅᑕᕗᑦ ᓵᓐᖓᓂᖅᓴᐅᓗᑎᒍ29ᓗ ᖃᓄᖅ ᑐᓴᐅᒪᔾᔪᑏᑦ ᐅᕙᓐᖓᑦ 

ᐃᑯᖓ ᐊᐅᓪᓚᖅᑎᑕᐅᖃᑦᑕᕐᓂᖏᓐᓂᒃ ᐱᔮᖅᑯᒨᓐᖏᑦᑐᖅ ᑕᐃᒪᐃᓐᖏᑦᑑᔪᓐᓇᖅᑐᒥᒡᓘᓐᓃᑦ ᐊᑐᕐᓂᐊᓐᖏᓐᓇᑦᑕ.  ᖃᕆᓴᐅᔭᒃᑯᑦ 

ᑎᑎᕋᖅᑕᑦ ᐋᖅᑭᒃᑕᐅᓯᒪᔭᕆᐊᖃᖅᐳᑦ ᑕᒻᒪᖅᑕᐅᓗᑎᒃ ᐊᐅᓪᓚᖅᑎᑕᐅᓐᓂᕈᑎᒃ ᑎᑭᑕᐅᔪᒧᑦ ᐅᖃᓕᒫᖅᑕᐅᔪᓐᓇᔾᔮᓐᖏᒻᒪᑕ. 

ᑕᒪᓐᓇ ᐊᑐᓕᖅᑎᓪᓗᒍ ᐱᔭᓂᓂᖅᐹᖑᓪᓗᓂ ᐊᒻᒪ ᐊᑑᑎᖃᑦᑎᐊᕐᓂᖅᐹᖑᓪᓗᓂ.  ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᓕᒋᐊᖃᓪᓚᕆᓕᖅᑎᓯᒪᓗᒍ ᐊᑐᓕᖅᑎᑦᑐᓐᓇᖅᑕᖓ ᑐᓴᐅᒪᔾᔪᑎᓕᕆᓂᖅ ᐱᔾᔪᑎᒋᓪᓗᒍ, ᐊᑐᓐᖏᑦᑑᔪᓐᓇᖃᑦᑕᕐᓗᑎᒃ ᑭᓯᐊᓂ 

ᐊᓯᖅᑯᕝᕕᒃᓴᖅᑕᖃᒃᑲᓐᓂᓐᖏᑉᐸᑦ ᐅᕝᕙᓘᓐᓃᑦ ᑐᐊᕕᕐᓇᖅᑑᓂᖓ ᐱᔾᔪᑎᒋᓗᒍ ᑕᐃᒫᖑᔭᕆᐊᖃᖅᐸᑦ. 

 

ᓈᒪᔪᓂᒃ ᓴᓇᕐᕈᑎᖃᕆᐊᖃᕐᓂᖅ 

ᐱᖁᔭᕐᔪᐊᑦ ᐱᐅᔪᕐᔪᐊᕌᓘᒐᓗᐊᖅᐸᑕ ᓴᓇᕐᕈᑎᖃᖅᑎᑕᐅᓐᖏᒃᑯᓂ ᐊᑐᓕᖅᑎᑕᐅᔪᓐᓇᔾᔮᓐᖏᑦᑐᖅ.  ᑕᒪᑐᒪᓂ ᐊᕐᕌᒍᒥ ᑕᒪᓐᓇ 

ᓇᓗᓇᕈᓐᓃᒃᑲᓐᓂᖅᐳᖅ, ᐱᓗᐊᓐᖑᐊᕐᓗᒍ ᐊᕐᕌᓂ ᐊᓂᒍᖅᓯᒪᔪᑦ ᑕᑯᓪᓗᒋᑦ, ᓴᓇᕐᕈᑎᑖᖅᑐᒃᑲᓐᓂᕆᐊᖃᖅᑐᒍᑦ ᑐᓴᐅᒪᔾᔪᑎᓂᒃ 

ᐱᓇᓱᖕᓂᕐᒥ ᐊᒻᒪ ᑲᓐᖑᓇᖅᑑᑎᑦᑎᔭᕆᐊᖃᕐᓂᕐᒥ, ᒐᕙᒪᒃᑯᑦ ᑎᒥᖁᑎᖏᓐᓂ ᐊᒻᒪ ᑎᑎᕋᕐᕕᓐᓂ.  ᐊᑕᐅᓯᐅᓐᖏᑦᑐᓂ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦ ᐅᓄᖅᑐᑲᓪᓚᖕᓂᒃ ᖃᐅᑕᒫᐸᓗᒃ ᑐᒃᓯᕋᕐᕕᐅᖃᑦᑕᑦᑐᑦ ᑐᓴᐅᒪᔾᔪᑎᓂᒃ.  ᑕᒪᑐᒪᓂ ᐊᕐᕌᒍᒥ, 

ᐃᓕᖅᑯᓯᓕᕆᔨᒃᑯᑦ ᐱᓕᕆᕝᕕᐊ, ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᒪᓕᒐᖓ ᒪᓕᒃᖢᒍ, ᐊᒻᒪ ᑐᒃᓯᕋᕐᕕᐅᒡᒍᓐᖏᖢᑎᒃ 2016 

ᑐᖔᓂ, ᑐᒃᓯᕋᕐᕕᐅᖃᑦᑕᓕᖅᑐᑦ ᑐᓴᐅᒪᔾᔪᑎᓂᒃ ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ.  ᑐᓴᒪᔾᔪᑎᓂᒃ ᑐᒃᓯᕋᐃᓂᖅ ᐊᑐᖅᑐᓄᑦ 

ᓴᖅᑭᔮᕈᑎᖃᓪᓗᐊᖅᑐᖅ ᒐᕙᒪᒃᑯᑯᑯᑦ ᐃᓗᐊᓂ.  ᑕᐃᒪᐃᓐᓂᖓᓄᑦ ᑐᓴᐅᒪᔾᔪᑎᓂᒃ ᑐᒃᓯᕋᐅᑏᑦ ᐃᓛᓐᓂ ᐅᓄᖅᑐᐊᓘᕙᒃᖢᑎᒃ 

ᐊᒻᒪ ᐃᓛᓐᓂ ᖃᔅᓰᓐᓇᐅᓂᖅᓴᐅᕙᒃᖢᑎᒃ, ᐃᖏᐅᓕᒃᑐᑎᑐᑦ.  ᓲᕐᓗᓕ ᐅᓕᓐᖓᓕᕌᒐᑦ, ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 

ᐊᑐᐃᓐᓇᖃᕆᐊᖃᓕᓲᖑᕗᑦ ᓴᓇᕐᕈᑎᓂᒃ ᐊᒻᒪ ᓇᓖᕌᕐᕕᒃᓴᖃᖅᑎᑕᐅᓗᑎᒃ ᑭᓱᓂᒃ ᓴᖅᑭᑦᑎᕕᐅᔭᕌᖓᒥᒃ 

ᓴᖅᑭᑦᑎᔪᓐᓇᖃᑦᑕᕐᓂᐊᕋᒥᒃ. 

ᑖᒃᑯᓇᓂ ᐅᓂᒃᑳᓂ ᐅᖃᐅᓱᖃᖅᑲᐅᒐᒪ, ᑎᑎᕋᕐᕕᕗᑦ ᐊᖑᒻᒪᑎᔪᓐᓇᐃᓪᓕᔪᑦ.  ᑎᑎᕋᕐᕕᑦᑎᓐᓂ ᐱᔭᒃᓴᑦ ᑕᐃᒪᓐᖓᓕᒫᖅ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ.  ᓄᓇᕗᒻᒥᓐᖔᖅᑐᑦ ᑲᒪᒋᔭᕆᐊᓖᑦ ᐃᓚᒃᑲᓐᓂᖅᓯᒪᔪᖅ 83 ᐳᓴᓐᑎᓂᒃ ᐊᕐᕌᒍᓂ ᑎᓴᒪᑦ 

ᐊᓂᒍᖅᓯᒪᔪᓂ ᓴᓇᕐᕈᑎᕗᑦ ᓱᕐᕋᒃᐸᓪᓕᐊᓐᖏᖢᑭᒃ.  ᓈᓴᐅᑎᑐᐃᓐᓇᖅᑎᒍᑦ ᖃᓄᐃᓕᖓᓪᓚᕆᖕᒪᖔᖏᑦ ᑐᑭᓯᓇᑲᐅᑎᒋᓐᖏᑦᑐᖅ.  

ᐱᓕᕆᐊᒃᓴᑦ ᐊᖏᔫᑏᑦ, ᓲᕐᓗ ᕿᑭᖅᑕᓂ ᐋᓐᓂᐊᕕᒃ ᑕᒻᒪᖅᓯᒪᔪᖅᓯᐅᖅᑕᐅᓂᖓ ᐊᒻᒪ ᐱᖁᔭᕐᔪᐊᖅ ᕿᒥᕐᕈᔭᐅᑦᑎᐊᕐᓂᖓ 

ᐱᓕᕆᐊᕆᓪᓗᒋᑦ ᐃᑲᕐᕋᒐᓴᖕᓄᑦ ᓴᓇᕐᕈᑭᓂᒡᓗ ᐊᒥᓱᓂᒃ ᐊᑐᕆᐊᖃᕐᓇᓚᐅᖅᑐᑦ.  ᓱᓂᓐᖏᑦᑐᒥᒃ ᐅᖃᕋᔭᖅᑐᖓ 

ᐃᖅᑲᓇᐃᔭᖅᑎᑖᒃᑲᓐᓂᓐᖏᓪᓗᑕ ᐊᖑᒻᒪᑎᔪᓐᓇᕋᔭᕐᓂᑦᑎᓐᓂᒃ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ ᐱᔭᒃᓴᕗᑦ.  ᑭᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᓄᖅᓯᒋᐊᖅᑕᐅᓂᐊᕐᓂᖏᑦ ᓄᓇᑦᓯᐊᕐᒥᐅᑦ ᓄᓇᕗᒻᒥᐅᓪᓗ ᒐᕙᒪᖏᓐᓂᓐᖔᕆᐊᖃᕐᓂᖏᑦ ᖃᐅᔨᒪᒐᓗᐊᖅᖢᒋᑦ, 

ᓄᓇᕗᒻᒥᐅᓂᑦ ᑐᒃᓯᕋᖅᑐᖓ ᑮᓇᐅᔭᓂᒃ ᓇᐅᔭᐅᓂᒃ ᐊᑭᓕᖅᓱᖅᑕᐅᔪᓐᓇᕐᓂᐊᕐᒪᑦ ᑲᒥᓴᓇᐅᑉ ᐃᑲᔪᖅᑎᒃᓴᖓᑕ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ ᑐᒃᓯᕋᒃᑲᓐᓂᕋᔭᕆᓪᓗᖓ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ.  ᐃᖅᑲᓇᐃᔭᖅᑎᑖᒃᑲᓐᓂᓐᖏᒃᑯᑦᑕ, 

ᐱᖁᔭᕐᔪᐊᖅᑎᒍᑦ ᐱᓕᕆᐊᕆᔭᕆᐊᖃᖅᑕᒃᑲ ᑲᔪᓯᑎᑦᑐᓐᓇᔾᔮᓐᖏᑕᒃᑲ ᐊᒻᒪ ᐃᖅᑲᓇᐃᔮᒃᓴᒃᑲ 

ᑭᖑᕙᖅᐸᓪᓕᐊᖏᓐᓇᑐᐃᓐᓇᓕᕐᓗᑎᒃ. 

 

ᐅᐱᒋᓪᓗᑎᑦ ᑐᓂᔭᒃᑲ: 

 

ᐃᓚᐃᓐ ᑮᓇᓐ ᐸᓐᔅ 

ᓄᓇᕗᒻᒥ ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 

 


